
የጥናት ርዕስ 6

መጽሐፍ ቅዱስ ስላጻፈው አካል ምን ይነግረናል?


“የምነግርህን ቃል ሁሉ በመጽሐፍ ጻፈው።”—ኤር. 30:2

መዝሙር 96 የአምላክ መጽሐፍ ውድ ሀብት ነው

ማስተዋወቂያ*




 1. ይሖዋ መጽሐፍ ቅዱስን ስለሰጠን አመስጋኝ የሆንከው ለምንድን ነው?

ይሖዋ አምላክ መጽሐፍ ቅዱስን ስለሰጠን ምንኛ አመስጋኞች ነን! በዚህ መጽሐፍ አማካኝነት ይሖዋ በዛሬው ጊዜ የሚያጋጥሙንን ችግሮች በተሳካ ሁኔታ ለመወጣት የሚረዱ ጥበብ ያዘሉ ምክሮችን ሰጥቶናል። ስለ ወደፊቱ ጊዜም ግሩም ተስፋ ሰጥቶናል። ከሁሉ በላይ ደግሞ ይሖዋ በዚህ መጽሐፍ አማካኝነት ባሕርያቱን ገልጦልናል። እሱ ባሉት ግሩም ባሕርያት ላይ ስናሰላስል ልባችን በጥልቅ ይነካል፤ በተጨማሪም ከይሖዋ ጋር የጠበቀ ወዳጅነት በመመሥረት ወደ እሱ ይበልጥ ለመቅረብ እንነሳሳለን።—መዝ. 25:14

 2. ይሖዋ ራሱን ለሰዎች ለመግለጥ የትኞቹን መንገዶች ተጠቅሟል?

2 ይሖዋ ሰዎች እንዲያውቁት ይፈልጋል። በጥንት ዘመን ሕልሞችን፣ ራእዮችን አልፎ ተርፎም መላእክትን በመጠቀም ራሱን ለሰዎች ገልጧል። (ዘኁ. 12:6፤ ሥራ 10:3, 4) ሆኖም እነዚህ ሕልሞች፣ ራእዮች ወይም በመላእክት በኩል የመጡ መልእክቶች በጽሑፍ ካልሰፈሩ እንዴት ልናጠናቸው እንችላለን? በእርግጥም ይሖዋ፣ እሱ እንድናውቅ የሚፈልገውን መልእክት ሰዎች ‘በመጽሐፍ እንዲጽፉ’ ማድረጉ ተገቢ ነው። (ኤር. 30:2) “የእውነተኛው አምላክ መንገድ ፍጹም” ስለሆነ እሱ ሐሳቡን ለእኛ ለማስተላለፍ የተጠቀመበት ዘዴ ከሁሉ የተሻለና ጠቃሚ እንደሆነ እርግጠኞች መሆን እንችላለን።—መዝ. 18:30

 3. ይሖዋ መጽሐፍ ቅዱስ እስከ ዘመናችን ተጠብቆ እንዲቆይ ያደረገው እንዴት ነው? (ኢሳይያስ 40:8)

3 ኢሳይያስ 40:8⁠ን አንብብ። የአምላክ ቃል ታማኝ ለሆኑ ወንዶችና ሴቶች በሺዎች ለሚቆጠሩ ዓመታት ጥበብ ያዘለ መመሪያ ሲሰጥ ቆይቷል። ይህ ሊሆን የቻለው እንዴት ነው? ይህን ጥያቄ ማንሳታችን ተገቢ ነው፤ ምክንያቱም ቅዱሳን መጻሕፍት የተጻፉት ከረጅም ጊዜ በፊት ነው። የተጻፉባቸው ነገሮችም ሊበላሹ የሚችሉ ስለሆኑ ከበኩረ ጽሑፉ መካከል እስከ ዘመናችን የዘለቀ አንድም ቅጂ የለም። ሆኖም ይሖዋ ቅዱስ ጽሑፉ በእጅ እንዲገለበጥ አድርጓል። ገልባጮቹ ፍጹማን ባይሆኑም ሥራቸውን ያከናወኑት በከፍተኛ ጥንቃቄ ነው። ለምሳሌ ያህል፣ አንድ ምሁር የዕብራይስጥ ቅዱሳን መጻሕፍትን አስመልክተው እንዲህ ሲሉ ጽፈዋል፦ “መልእክቱ ይህን ያህል ተጠብቆ የቆየ አንድም ጥንታዊ መጽሐፍ የለም ብንል ማጋነን አይሆንም።” ስለዚህ ቅዱሳን መጻሕፍት ከተጻፉ ረጅም ጊዜ ቢያልፍም፣ የተጻፉበት ነገር ሊበላሽ የሚችል ቢሆንም እንዲሁም ገልባጮቹ ፍጹማን ባይሆኑም በዛሬው ጊዜ በመጽሐፍ ቅዱሳችን ላይ የምናነብባቸው ቃላት ያጻፈውን አካል ማለትም የይሖዋን ሐሳብ በትክክል እንደሚያስተላልፉ መተማመን እንችላለን።

 4. በዚህ ርዕስ ውስጥ ምን እንመለከታለን?

4 ይሖዋ ‘የመልካም ስጦታ ሁሉና የፍጹም ገጸ በረከት ሁሉ’ ምንጭ ነው። (ያዕ. 1:17) ይሖዋ ከሰጠን ግሩም ስጦታዎች መካከል አንዱ መጽሐፍ ቅዱስ ነው። አንድ ስጦታ ሰጪው ስለ እኛም ሆነ ስለሚያስፈልገን ነገር ምን ያህል እንደሚያውቅ ይነግረናል። መጽሐፍ ቅዱስን ከሰጠን አካል ጋር በተያያዘም ሁኔታው ተመሳሳይ ነው። ይህን ስጦታ ስንመረምር ስለ ይሖዋ ብዙ እንማራለን። እኛንም ሆነ የሚያስፈልጉንን ነገሮች ምን ያህል እንደሚያውቅ እንረዳለን። በዚህ ርዕስ ውስጥ መጽሐፍ ቅዱስ ስለሚከተሉት ሦስት የይሖዋ ባሕርያት ምን እንደሚያስገነዝበን እንመረምራለን፦ ስለ ጥበቡ፣ ስለ ፍትሑና ስለ ፍቅሩ። በቅድሚያ መጽሐፍ ቅዱስ የይሖዋን ጥበብ የሚያንጸባርቀው እንዴት እንደሆነ እንመልከት።






መጽሐፍ ቅዱስ የአምላክን ጥበብ ያንጸባርቃል


 5. መጽሐፍ ቅዱስ የአምላክን ጥበብ የሚያንጸባርቅበት አንዱ መንገድ ምንድን ነው?

5 ይሖዋ እሱ የሚሰጠን ጥበብ ያዘለ ምክር እንደሚያስፈልገን ያውቃል። ስጦታ አድርጎ የሰጠን መጽሐፍ ቅዱስ ደግሞ በእሱ ጥበብ የተሞላ ነው። የመጽሐፍ ቅዱስ ምክር በሰዎች ላይ በጎ ተጽዕኖ ያሳድራል። መጽሐፍ ቅዱስ የሰዎችን ሕይወት ይለውጣል። ሙሴ የመጀመሪያዎቹን የመጽሐፍ ቅዱስ መጻሕፍት በጻፈበት ወቅት የአምላክ ሕዝቦች ለሆኑት ለእስራኤላውያን “ይህ ቃል ለእናንተ ሕይወታችሁ እንጂ እንዲሁ ባዶ ቃል አይደለም” በማለት ነግሯቸዋል። (ዘዳ. 32:47) ቅዱሳን መጻሕፍት የሚሰጡትን መመሪያ የሚታዘዙ ሰዎች ስኬታማና ደስተኛ ሕይወት መምራት ይችላሉ። (መዝ. 1:2, 3) የአምላክ ቃል ከተጻፈ ረጅም ዘመናት ያለፉ ቢሆንም የሰዎችን ሕይወት የመለወጥ ኃይሉን አላጣም። ለምሳሌ jw.org ላይ “መጽሐፍ ቅዱስ የሰዎችን ሕይወት ይለውጣል” የተባለ ቋሚ ዓምድ አለ፤ ይህ ዓምድ የአምላክ ቃል በዛሬው ጊዜም ‘አማኞች በሆኑት ላይ በእርግጥ እየሠራ’ እንደሆነ የሚያሳዩ ከ50 የሚበልጡ እውነተኛ ታሪኮችን ይዟል።—1 ተሰ. 2:13

 6. እንደ መጽሐፍ ቅዱስ ያለ ሌላ መጽሐፍ የለም እንድንል የሚያደርገን ምንድን ነው?

6 እንደ አምላክ ቃል ያለ ሌላ መጽሐፍ የለም። እንዲህ የምንለው ለምንድን ነው? ምክንያቱም ይህን መጽሐፍ ያጻፈው ይሖዋ አምላክ ሁሉን ቻይ፣ ዘላለማዊና በጥበቡ ተወዳዳሪ የሌለው ነው። ብዙ መጻሕፍት ደራሲዎቻቸው ከሞቱ በኋላም እንኳ መነበባቸውን ሊቀጥሉ ይችላሉ፤ ሆኖም በእነዚህ መጻሕፍት ውስጥ የሚገኘው ምክር በአብዛኛው ጊዜ የሚሽረው ነው። በመጽሐፍ ቅዱስ ውስጥ የሚገኙት ጥበብ ያዘሉ መሠረታዊ ሥርዓቶች ግን ጊዜ የሚሽራቸው አይደሉም፤ በየትኛውም ዘመን ለሚኖሩ ሰዎች ጠቃሚ መሆናቸውም ተረጋግጧል። ይህን ቅዱስ መጽሐፍ ስናነብና ባነበብነው ላይ ስናሰላስል መጽሐፉን ያጻፈው አካል ኃያል የሆነውን ቅዱስ መንፈሱን በመጠቀም ምክሮቹን በሕይወታችን ተግባራዊ ማድረግ የምንችለው እንዴት እንደሆነ እንድናስተውል ይረዳናል። (መዝ. 119:27፤ ሚል. 3:16፤ ዕብ. 4:12) መጽሐፍ ቅዱስን ያጻፈው ምንጊዜም ሕያው የሆነው አምላክ ሊረዳን ዝግጁ ነው። ይህን ማወቃችን አዘውትረን እንድናነብ አያነሳሳንም?



[image: ምስሎች፦ 1. በጥቅልል፣ በኮዴክስ፣ በጥራዝ፣ በኤሌክትሮኒክ ቅጂና በተለያየ መልኩ የተዘጋጀ መጽሐፍ ቅዱስ። 2. የተለያየ ዘርና አስተዳደግ ያላቸው ሰዎች የታተመውንና በኤሌክትሮኒክ ቅጂ የተዘጋጀውን መጽሐፍ ቅዱስ ቤታቸው፣ ሥራ ቦታና ሕዝብ መጓጓዣ ላይ ሆነው ሲያነቡ።]

መጽሐፍ ቅዱስ በጥንት ዘመንም ሆነ በዘመናችን የይሖዋን ሕዝቦች አንድ ያደረገው እንዴት ነው? (ከአንቀጽ 7-8⁠ን ተመልከት)





 7. መጽሐፍ ቅዱስ በጥንት ዘመን የነበሩ የአምላክ ሕዝቦችን አንድ ያደረጋቸው እንዴት ነው?

7 መጽሐፍ ቅዱስ የአምላክን ጥበብ የሚያንጸባርቅበት ሌላው አስደናቂ መንገድ የአምላክን ሕዝቦች አንድ ማድረግ መቻሉ ነው። እስራኤላውያን ወደ ተስፋይቱ ምድር ሲገቡ የሰፈሩት በጣም ሰፊ የሆነ ቦታ ላይ ነበር። ከዚያም አንዳንዶቹ ዓሣ አጥማጆች፣ ሌሎቹ ደግሞ ከብት አርቢዎች ሆኑ፤ በግብርና ሥራ የተሰማሩም ነበሩ። ይህ ሁኔታ በአንድ አካባቢ የሚኖሩ እስራኤላውያን በሌሎች የአገሪቱ ክፍሎች ስለሚኖሩ እስራኤላውያን ሁኔታ ማሰባቸውን እንዲያቆሙ ሊያደርግ የሚችል ነበር። ይሖዋ ግን እስራኤላውያን በተለያዩ አጋጣሚዎች አንድ ላይ ተሰብስበው በጽሑፍ የሰፈረው ቃሉ ሲነበብና ሲብራራ የሚያዳምጡበት ዝግጅት አደረገ። (ዘዳ. 31:10-13፤ ነህ. 8:2, 8, 18) አንድ ታማኝ እስራኤላዊ ኢየሩሳሌም ደርሶ ከተለያዩ የአገሪቱ ክፍሎች የመጡ፣ ምናልባትም በሚሊዮኖች የሚቆጠሩ የእምነት ባልንጀሮቹን ሲያይ ምን ሊሰማው እንደሚችል አስቡ! በዚህ መንገድ ይሖዋ ሕዝቦቹ አንድ ሆነው እንዲቀጥሉ ረድቷቸዋል። በኋላም የክርስቲያን ጉባኤ ሲቋቋም ጉባኤው የተለያዩ ቋንቋዎችን የሚናገሩ የተለያየ አስተዳደግና የኑሮ ደረጃ ያላቸው ወንዶችና ሴቶችን ያቀፈ ሆነ። ሆኖም እነዚህ ክርስቲያኖች ለቅዱሳን መጻሕፍት ፍቅር ስለነበራቸው እውነተኛውን አንድ አምላክ በአንድነት ማምለክ ችለዋል። በኋላ አማኞች የሆኑ ሰዎች የአምላክን ቃል ለመረዳት የእምነት ባልንጀሮቻቸውን እርዳታ መቀበልና ከእነሱ ጋር አብረው መሰብሰብ ያስፈልጋቸው ነበር።—ሥራ 2:42፤ 8:30, 31

 8. መጽሐፍ ቅዱስ በዛሬው ጊዜ ያሉ የይሖዋ ሕዝቦችን አንድ ያደረገው እንዴት ነው?

8 ጥበበኛ የሆነው አምላካችን በመጽሐፍ ቅዱስ አማካኝነት ሕዝቡን ማስተማሩንና አንድ ማድረጉን ቀጥሏል። የምንመገበው መንፈሳዊ ምግብ ምንጭ መጽሐፍ ቅዱስ ነው። አዘውትረን በምናደርጋቸው የጉባኤ፣ የወረዳና የክልል ስብሰባዎች ላይ ቅዱሳን መጻሕፍት ሲነበቡና ሲብራሩ እንሰማለን። በእርግጥም መጽሐፍ ቅዱስ ይሖዋ ሕዝቦቹ “እጅ ለእጅ ተያይዘው እንዲያገለግሉት” ያለውን ዓላማ በማስፈጸም ረገድ ወሳኝ ሚና ይጫወታል።—ሶፎ. 3:9

 9. የመጽሐፍ ቅዱስን መልእክት ለመረዳት የትኛው ባሕርይ ያስፈልጋል? (ሉቃስ 10:21)

9 የይሖዋ ጥበብ የተገለጠበትን ሌላም መንገድ እንመልከት። ይሖዋ አብዛኞቹ የቅዱሳን መጻሕፍት ክፍሎች እንዲጻፉ ያደረገው ትሑት የሆኑ አንባቢዎች ብቻ እንዲረዱት በሚያስችል መንገድ ነው። (ሉቃስ 10:21⁠ን አንብብ።) በየትኛውም የዓለም ክፍል ያሉ ሰዎች መጽሐፍ ቅዱስን ያነብባሉ። አንድ ምሁር እንደተናገሩት መጽሐፍ ቅዱስ “የመጀመሪያውን ቦታ የሚይዘው በዓለም ላይ በስፋት በመነበቡ ብቻ አይደለም፤ ከዚህ ይልቅ ከሌሎች መጻሕፍት ሁሉ በላይ በጥንቃቄ በመነበቡም ጭምር ነው።” ሆኖም የመጽሐፍ ቅዱስን ሐሳብ በትክክል መረዳትና ተግባራዊ ማድረግ የሚችሉት ትሑት የሆኑ ሰዎች ብቻ ናቸው።—2 ቆሮ. 3:15, 16

10. መጽሐፍ ቅዱስ የይሖዋን ጥበብ የሚገልጥበት ሌላ መንገድ ምንድን ነው?

10 መጽሐፍ ቅዱስ የይሖዋን ጥበብ የሚገልጥበት ሌላም መንገድ አለ። ይሖዋ ቅዱሳን መጻሕፍትን እኛን በቡድን ደረጃ ለመምራት ብቻ ሳይሆን እያንዳንዳችንን በግለሰብ ደረጃ ለማስተማርና ለማጽናናትም ይጠቀምባቸዋል። ሁላችንም የአምላክን ቃል ስናነብ ይሖዋ በግለሰብ ደረጃ ምን ያህል እንደሚያስብልን እንገነዘባለን። (ኢሳ. 30:21) ችግር አጋጥሟችሁ ቅዱሳን መጻሕፍትን ስታነብቡ ልክ ለእናንተ የተጻፈ የሚመስል ጥቅስ ያገኛችሁበት ብዙ አጋጣሚ የለም? እንደዚያም ሆኖ ግን መጽሐፍ ቅዱስ በሚሊዮኖች የሚቆጠሩ ሰዎችን ልብ ይነካል። ታዲያ ለእያንዳንዳችን ሁኔታ የሚሠራ ወቅታዊ መረጃ ሊይዝ የቻለው እንዴት ነው? ይህ ሊሆን የቻለው መጽሐፍ ቅዱስን ያጻፈው በጥበቡ ተወዳዳሪ የማይገኝለት አካል ስለሆነ ብቻ ነው።—2 ጢሞ. 3:16, 17






መጽሐፍ ቅዱስ የአምላክን ፍትሕ ያንጸባርቃል


11. አምላክ መጽሐፍ ቅዱስን ያጻፈበት መንገድ እንደማያዳላ የሚያሳየው እንዴት ነው?

11 ሌላው የይሖዋ ባሕርይ ፍትሕ ነው። (ዘዳ. 32:4) ፍትሕ ከአድልዎ ነፃ ከመሆን ጋር በጥብቅ የተቆራኘ ነው፤ ይሖዋ ደግሞ ከአድልዎ ነፃ ነው። (ሥራ 10:34, 35፤ ሮም 2:11) መጽሐፍ ቅዱስ የተጻፈባቸው ቋንቋዎች ይሖዋ የማያዳላ መሆኑን ያሳያሉ። የመጀመሪያዎቹ 39 የመጽሐፍ ቅዱስ መጻሕፍት የተጻፉት በአብዛኛው በዕብራይስጥ ነው፤ ዕብራይስጥ በወቅቱ የነበሩ የአምላክ ሕዝቦች በቀላሉ የሚረዱት ቋንቋ ነበር። ሆኖም በመጀመሪያው መቶ ዘመን ዓ.ም. የግሪክ ቋንቋ በስፋት መነገር ጀመረ፤ ስለዚህ የቀሩት 27 የመጽሐፍ ቅዱስ መጻሕፍት በዋነኝነት የተጻፉት በዚህ ቋንቋ ነው። ይሖዋ ቃሉ በአንድ ቋንቋ ብቻ እንዲጻፍ አላደረገም። በዛሬው ጊዜ በምድር ላይ የሚኖሩ ወደ ስምንት ቢሊዮን የሚጠጉ ሰዎች ብዙ ቋንቋዎችን ይናገራሉ። ታዲያ እነዚህ ሁሉ ሰዎች ስለ ይሖዋ ሊማሩ የሚችሉት እንዴት ነው?

12. ዳንኤል 12:4 በእነዚህ የመጨረሻዎቹ ቀናት ፍጻሜውን ያገኘበት አንዱ መንገድ ምንድን ነው?

12 ይሖዋ በፍጻሜው ዘመን በመጽሐፍ ቅዱስ ውስጥ የሚገኘው ‘እውነተኛው እውቀት እንደሚበዛ’ በነቢዩ ዳንኤል በኩል ቃል ገብቷል። ብዙዎች ይህን እውነት ይረዱታል። (ዳንኤል 12:4⁠ን አንብብ።) የመጽሐፍ ቅዱስ እውቀት እንዲበዛ አስተዋጽኦ ያደረገው አንዱ ነገር መጽሐፍ ቅዱሶችና መጽሐፍ ቅዱሳዊ ጽሑፎች በስፋት መተርጎማቸው፣ መዘጋጀታቸውና መሰራጨታቸው ነው። መጽሐፍ ቅዱስ በስፋት በመተርጎምና በመሰራጨት ረገድ በዓለም ላይ የመጀመሪያውን ቦታ ይዟል። የንግድ ድርጅቶች የሚያዘጋጇቸው የመጽሐፍ ቅዱስ ትርጉሞች አንዳንዴ በጣም ውድ ይሆናሉ። የይሖዋ ሕዝቦች እስካሁን ድረስ የአምላክን ቃል ሙሉ በሙሉ ወይም በከፊል ከ240 በሚበልጡ ቋንቋዎች ተርጉመዋል፤ ማንም ሰው እነዚህን መጽሐፍ ቅዱሶች በነፃ ማግኘት ይችላል። ይህም በተለያየ የዓለም ክፍል የሚኖሩ ሰዎች መጨረሻው ከመምጣቱ በፊት ‘የመንግሥቱን ምሥራች’ የሚሰሙበት አጋጣሚ ፈጥሯል። (ማቴ. 24:14) የፍትሕ አምላክ የሆነው ይሖዋ በተቻለ መጠን ብዙ ሰዎች ቃሉን በማንበብ እሱን የሚያውቁበት አጋጣሚ እንዲያገኙ ይፈልጋል። ምክንያቱም ሁላችንንም በጣም ይወደናል።






መጽሐፍ ቅዱስ የአምላክን ፍቅር ያንጸባርቃል


13. መጽሐፍ ቅዱስ የይሖዋን ፍቅር ያንጸባርቃል የምንለው ለምንድን ነው? (ዮሐንስ 21:25)

13 መጽሐፍ ቅዱስ ከሁሉ የላቀውን የይሖዋን ባሕርይ ማለትም ፍቅሩን ይገልጣል። (1 ዮሐ. 4:8) ይሖዋ በመጽሐፍ ቅዱስ ውስጥ እንዲካተቱ ያደረጋቸውንና ያላደረጋቸውን ነገሮች ለማሰብ ሞክሩ። በቃሉ ውስጥ ያካተተልን ከእሱ ጋር ወዳጅነት ለመመሥረት፣ በአሁኑ ጊዜ ደስተኛ ለመሆንና የዘላለም ሕይወት ለማግኘት የሚያስፈልጉንን መረጃዎች ነው። ይሖዋ ስለሚወደን ከአቅማችን በላይ የሆኑ ዝርዝር መረጃዎችን በማዥጎድጎድ አላስጨነቀንም።—ዮሐንስ 21:25⁠ን አንብብ።

14. በመጽሐፍ ቅዱስ ውስጥ የሰፈረው ሐሳብ የአምላክን ፍቅር የሚያሳይበት ሌላ መንገድ ምንድን ነው?

14 ይሖዋ እኛን እንደሚያከብረን በሚያሳይ መንገድ ሐሳቡን መግለጹም የእሱን ፍቅር ያንጸባርቃል። በመጽሐፍ ቅዱስ ውስጥ ብዙ ዝርዝር ሕጎችን በማስፈር እያንዳንዱን የሕይወታችንን ክፍል ለመቆጣጠር አልሞከረም። ከዚህ ይልቅ እውነተኛ ታሪኮችን፣ ስሜት ቀስቃሽ ትንቢቶችንና ጠቃሚ ምክሮችን በመስጠት የማሰብ ችሎታችንን ተጠቅመን እንድንወስን አበረታቶናል። በዚህ መንገድ የአምላክ ቃል ይሖዋን ከልባችን እንድንወደውና እንድንታዘዘው ያነሳሳናል።



[image: ፎቶግራፎች፦ 1. አንዲት ትንሽ ልጅ “ከመጽሐፍ ቅዱስ ታሪኮች ምን ትማራለህ?” የተባለውን መጽሐፍ እያነበበች እመቤቷን ስላነጋገረችው እስራኤላዊት ልጅ በሚናገረው ዘገባ ላይ ስታሰላስል። 2. አንድ ወጣት ወንድም መጽሐፍ ቅዱስ እያነበበ ዮሴፍ ከጶጢፋር ሚስት እንደሸሸ በሚገልጸው ዘገባ ላይ ሲያሰላስል። 3. አንዲት በዕድሜ የገፉ እህት መጽሐፍ ቅዱስ እያነበቡ ነብይቷ ሐና ሕፃኑን ኢየሱስን እንዳየች በሚገልጸው ዘገባ ላይ ሲያሰላስሉ]

ይሖዋ በጥንት ዘመን የነበሩ አገልጋዮቹን ስለያዘበት መንገድ ማሰላሰላችን አስፈላጊ የሆነው ለምንድን ነው? (አንቀጽ 15⁠ን ተመልከት)





15. (ሀ) መጽሐፍ ቅዱስ ይሖዋ በጥልቅ እንደሚያስብልን የሚያሳየው እንዴት ነው? (ለ) ሥዕሉ ላይ ትንሿ ልጅ፣ ወጣቱ ወንድምና በዕድሜ የገፉት እህት በየትኞቹ የመጽሐፍ ቅዱስ ባለታሪኮች ላይ እያሰላሰሉ ነው? (ዘፍ. 39:1, 10-12፤ 2 ነገ. 5:1-3፤ ሉቃስ 2:25-38)

15 መጽሐፍ ቅዱስ ይሖዋ በጥልቅ እንደሚያስብልን ያሳያል። እንዴት? ቃሉ እኛ የሰው ልጆች የሚሰሙንን ስሜቶች በሚያንጸባርቁ ዘገባዎች የተሞላ ነው። የመጽሐፍ ቅዱስ ባለታሪኮች “እንደ እኛው ዓይነት ስሜት” ያላቸው ስለሆኑ ስሜታቸውን መረዳት አይከብደንም። (ያዕ. 5:17) ከሁሉ በላይ ደግሞ ይሖዋ እንደ እኛው ያሉ ሰዎችን በምን ዓይነት መንገድ እንደያዛቸው ማንበባችን እሱ “እጅግ አፍቃሪና መሐሪ እንደሆነ” በግልጽ ለማየት ያስችለናል።—ያዕ. 5:11

16. በመጽሐፍ ቅዱስ ውስጥ ስህተት ስለሠሩ ሰዎች ታሪክ ስናነብ ስለ ይሖዋ ምን እንማራለን? (ኢሳይያስ 55:7)

16 መጽሐፍ ቅዱስ ይሖዋ ለእኛ ያለውን ፍቅር የሚገልጥበት ሌላም መንገድ አለ። ቅዱሳን መጻሕፍት አምላካችን ስህተት ስንሠራ እርግፍ አድርጎ እንደማይተወን ማረጋገጫ ይሰጡናል። እስራኤላውያን በተደጋጋሚ ጊዜ በይሖዋ ላይ ኃጢአት ሠርተዋል፤ ከልባቸው ንስሐ ሲገቡ ግን አምላክ ይቅር ብሏቸዋል። (ኢሳይያስ 55:7⁠ን አንብብ።) በመጀመሪያው መቶ ዘመን የነበሩ ክርስቲያኖችም አምላክ ምን ያህል አፍቃሪ እንደሆነ የሚያዩበት አጋጣሚ ነበራቸው። ሐዋርያው ጳውሎስ ከባድ ኃጢአት የሠራን በኋላ ግን ንስሐ የገባን ሰው የእምነት ባልንጀሮቹ ‘ይቅር ሊሉትና ሊያጽናኑት’ እንደሚገባ በመንፈስ መሪነት ማበረታቻ ሰጥቶ ነበር። (2 ቆሮ. 2:6, 7፤ 1 ቆሮ. 5:1-5) ይሖዋ በጥንት ጊዜ የነበሩ አገልጋዮቹን ኃጢአት ስለሠሩ ብቻ እንዳልተዋቸው ማወቅ ምንኛ የሚያጽናና ነው! ከዚህ ይልቅ በፍቅር ተነሳስቶ ይረዳቸው፣ ያስተካክላቸውና ወደ እሱ እንዲመለሱ ግብዣ ያቀርብላቸው ነበር። በዛሬው ጊዜ ላሉ ንስሐ የሚገቡ ኃጢአተኞችም እንዲሁ እንደሚያደርግ ቃል ገብቷል።—ያዕ. 4:8-10






“መልካም ስጦታ” ለሆነው የአምላክ ቃል አድናቆት ይኑራችሁ


17. መጽሐፍ ቅዱስ ልዩ ስጦታ ነው የምንለው ለምንድን ነው?

17 ይሖዋ በጣም ልዩ ስጦታ ሰጥቶናል። ቃሉን ልዩ ስጦታ የሚያደርገው ምንድን ነው? እንደተመለከትነው መጽሐፍ ቅዱስ የአምላክን ጥበብ፣ ፍትሕና ፍቅር ይገልጣል። ይህ መጽሐፍ ይሖዋ እንድናውቀው እንደሚፈልግ ማረጋገጫ ይሰጠናል። ይሖዋ ወዳጆቹ እንድንሆን ይፈልጋል።

18. የይሖዋ “መልካም ስጦታ” ለሆነው ለመጽሐፍ ቅዱስ አድናቆት እንዳለን ማሳየት የምንችለው እንዴት ነው?

18 “መልካም ስጦታ” የሆነውን የአምላክን ቃል አቅልለን መመልከት አንፈልግም። (ያዕ. 1:17) እንግዲያው ለዚህ ስጦታ ሁሌም አመስጋኞች እንሁን። ይህን ማድረግ የምንችለው በውስጡ የሰፈሩትን ቅዱስ ቃላት በማንበብና ባነበብነው ላይ በማሰላሰል ነው። እንዲህ ስናደርግ ይህን መጽሐፍ ያጻፈው ታላቁ አምላካችን ጥረታችንን እንደሚባርክልንና “ስለ አምላክ እውቀት [እንደምንቀስም]” መተማመን እንችላለን።—ምሳሌ 2:5







መጽሐፍ ቅዱስ የሚከተሉትን የይሖዋን ባሕርያት የሚያንጸባርቀው እንዴት ነው?


	  ጥበቡን



	  ፍትሑን



	  ፍቅሩን









መዝሙር 98 ቅዱሳን መጻሕፍት በመንፈስ መሪነት የተጻፉ ናቸው

^  መጽሐፍ ቅዱስ ወደ ይሖዋ እንድንቀርብ ይረዳናል። ይህ ቅዱስ መጽሐፍ ስለ አምላክ ጥበብ፣ ፍትሕና ፍቅር ምን ያስተምረናል? በዚህ ርዕስ ውስጥ የምንማረው ነገር ለአምላክ ቃል ያለንን አድናቆት ለማሳደግ ይረዳናል፤ በተጨማሪም መጽሐፍ ቅዱስ ከሰማዩ አባታችን የተሰጠ ስጦታ እንደሆነ እንድንገነዘብ ያደርገናል።






^ (ኤር. 30:2) “የእስራኤል አምላክ ይሖዋ እንዲህ ይላል፦ ‘የምነግርህን ቃል ሁሉ በመጽሐፍ ጻፈው።



^  (መዝ. 25:14) ከይሖዋ ጋር የጠበቀ ወዳጅነት የሚኖራቸው እሱን የሚፈሩ ሰዎች ናቸው፤ ቃል ኪዳኑንም ያሳውቃቸዋል።



^  (ዘኁ. 12:6) እሱም እንዲህ አለ፦ “እባካችሁ ቃሌን ስሙ። አንድ የይሖዋ ነቢይ በመካከላችሁ ቢኖር በራእይ አማካኝነት ራሴን አሳውቀው በሕልምም አነጋግረው ነበር።



^  (ሥራ 10:3, 4) ከቀኑ ዘጠኝ ሰዓት ገደማ አንድ የአምላክ መልአክ ወደ እሱ ሲመጣ በራእይ በግልጽ አየ፤ መልአኩም “ቆርኔሌዎስ!” አለው። 4 ቆርኔሌዎስም በድንጋጤ ትኩር ብሎ እያየው “ጌታ ሆይ፣ ምንድን ነው?” በማለት ጠየቀው። እሱም እንዲህ አለው፦ “ጸሎትህና ምጽዋትህ በአምላክ ፊት መታሰቢያ እንዲሆን አርጓል።



^  (ኤር. 30:2) “የእስራኤል አምላክ ይሖዋ እንዲህ ይላል፦ ‘የምነግርህን ቃል ሁሉ በመጽሐፍ ጻፈው።



^  (መዝ. 18:30) የእውነተኛው አምላክ መንገድ ፍጹም ነው፤ የይሖዋ ቃል የነጠረ ነው። እሱ መጠጊያ ለሚያደርጉት ሁሉ ጋሻቸው ነው።



^ (ኢሳ. 40:8) ለምለሙ ሣር ይደርቃል፤ አበባው ይጠወልጋል፤ የአምላካችን ቃል ግን ለዘላለም ጸንቶ ይኖራል።”



^  (ኢሳ. 40:8) ለምለሙ ሣር ይደርቃል፤ አበባው ይጠወልጋል፤ የአምላካችን ቃል ግን ለዘላለም ጸንቶ ይኖራል።”



^  (ያዕ. 1:17) መልካም ስጦታ ሁሉና ፍጹም ገጸ በረከት ሁሉ ከላይ ነው፤ ይህ የሚወርደው ከሰማይ ብርሃናት አባት ሲሆን እሱ ደግሞ ቦታውን እንደሚቀያይር ጥላ አይለዋወጥም።



^  (ዘዳ. 32:47) ይህ ቃል ለእናንተ ሕይወታችሁ እንጂ እንዲሁ ባዶ ቃል አይደለም፤ ይህ ቃል ዮርዳኖስን ተሻግራችሁ በምትወርሷት ምድር ላይ ዕድሜያችሁን ሊያረዝምላችሁ ይችላል።”



^  (መዝ. 1:2, 3) ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^  (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^  (መዝ. 119:27) አስደናቂ በሆኑት ሥራዎችህ ላይ አሰላስል ዘንድ፣* የመመሪያዎችህን ትርጉም እንዳስተውል አድርገኝ።

ወይም “አስደናቂ የሆኑትን ሥራዎችህን አጠና ዘንድ።”


^  (ሚል. 3:16) በዚያ ጊዜ ይሖዋን የሚፈሩ ሰዎች እርስ በርሳቸው፣ ከባልንጀሮቻቸው ጋር ተነጋገሩ፤ ይሖዋም በትኩረት አዳመጠ፤ ደግሞም ሰማ። ይሖዋንም ለሚፈሩና በስሙ ላይ ለሚያሰላስሉ* በፊቱ የመታሰቢያ መጽሐፍ ተጻፈ።

ወይም “ስሙን ለሚያስቡ።” “ስሙን ከፍ አድርገው ለሚመለከቱ” ማለትም ሊሆን ይችላል።


^  (ዕብ. 4:12) የአምላክ ቃል ሕያውና ኃይለኛ ነው፤ በሁለት በኩል ስለት ካለው ከየትኛውም ሰይፍ የበለጠ ስለታም ነው፤ ነፍስንና* መንፈስን* እንዲሁም መገጣጠሚያንና መቅኒን እስኪለያይ ድረስ ሰንጥቆ ይገባል፤ የልብንም ሐሳብና ዓላማ መረዳት ይችላል።

የቃላት መፍቻውን ተመልከት።
የቃላት መፍቻውን ተመልከት።


^  (ዘዳ. 31:10-13) ሙሴ እንዲህ ሲል አዘዛቸው፦ “በየሰባት ዓመቱ መጨረሻ፣ በዓመቱ ውስጥ ዕዳ በሚሰረዝበት በተወሰነው ጊዜ ላይ ማለትም የዳስ* በዓል ሲከበር 11 መላው እስራኤል አምላክህ ይሖዋ በሚመርጠው ስፍራ በፊቱ በሚሰበሰብበት ጊዜ ይህን ሕግ እስራኤላውያን በሙሉ እንዲሰሙት አንብብላቸው። 12 ስለ አምላካችሁ ስለ ይሖዋ ይሰሙና ይማሩ እንዲሁም እሱን ይፈሩ ዘንድ ብሎም የዚህን ሕግ ቃላት በሙሉ በጥንቃቄ እንዲፈጽሙ ሕዝቡን ማለትም ወንዶችን፣ ሴቶችን፣ ልጆችንና* በከተሞችህ ውስጥ* የሚኖረውን የባዕድ አገር ሰው ሰብስብ። 13 ከዚያም ይህን ሕግ የማያውቁት ልጆቻቸው ይሰማሉ፤ እንዲሁም ዮርዳኖስን ተሻግራችሁ በምትወርሷት ምድር ላይ በምትኖሩበት ዘመን ሁሉ አምላካችሁን ይሖዋን መፍራት ይማራሉ።”

ወይም “የጊዜያዊ መጠለያ።”
ቃል በቃል “ሕፃናትንና።”
ቃል በቃል “በደጆችህ ውስጥ።”


^  (ነህ. 8:2) በመሆኑም ካህኑ ዕዝራ በሰባተኛው ወር የመጀመሪያ ቀን ላይ ወንዶችን፣ ሴቶችንና የሚነገረውን ነገር ሰምተው ማስተዋል የሚችሉትን ሁሉ ወዳቀፈው ጉባኤ ሕጉን አመጣ።



^  (ነህ. 8:8) እነሱም ከመጽሐፉ ይኸውም ከእውነተኛው አምላክ ሕግ ድምፃቸውን ከፍ አድርገው በማንበብ ሕጉን በግልጽ ያብራሩና ትርጉሙ ምን እንደሆነ ይናገሩ ነበር፤ በዚህ መንገድ የተነበበውን ነገር ማስተዋል እንዲችል ሕዝቡን ይረዱት ነበር።



^  (ነህ. 8:18) የእውነተኛው አምላክ ሕግ መጽሐፍም ከመጀመሪያው ቀን አንስቶ እስከ መጨረሻው ቀን ድረስ በየዕለቱ ይነበብ ነበር። እነሱም በዓሉን ለሰባት ቀን አከበሩ፤ በደንቡ መሠረትም በስምንተኛው ቀን የተቀደሰ ጉባኤ ተደረገ።



^  (ሥራ 2:42) የሐዋርያቱንም ትምህርት በትኩረት መከታተላቸውን ቀጠሉ፤ አንድ ላይ ይሰበሰቡ፣* ምግባቸውንም አብረው ይበሉ እንዲሁም በጸሎት ይተጉ ነበር።

ወይም “ያላቸውን ነገር አብረው ይካፈሉ።”


^  (ሥራ 8:30, 31) ፊልጶስ ከሠረገላው ጎን እየሮጠ ጃንደረባው የነቢዩ ኢሳይያስን መጽሐፍ ጮክ ብሎ ሲያነብ ሰማና “ለመሆኑ የምታነበውን ትረዳዋለህ?” አለው። 31 እሱም “የሚመራኝ ሰው ሳይኖር እንዴት ልረዳው እችላለሁ?” አለው። ፊልጶስንም ሠረገላው ላይ ወጥቶ አብሮት እንዲቀመጥ ለመነው።



^  (ሶፎ. 3:9) በዚያን ጊዜ ሰዎች ሁሉ የይሖዋን ስም እንዲጠሩና እጅ ለእጅ ተያይዘው እንዲያገለግሉት* ቋንቋቸውን ለውጬ ንጹሕ ቋንቋ እሰጣቸዋለሁ።’

ወይም “በአንድነት እንዲያመ​ልኩት።”


^ (ሉቃስ 10:21) በዚያን ሰዓት ኢየሱስ በመንፈስ ቅዱስ ሐሴት አድርጎ እንዲህ አለ፦ “የሰማይና የምድር ጌታ አባት ሆይ፣ እነዚህን ነገሮች ከጥበበኞችና ከአዋቂዎች ሰውረህ ለትናንሽ ልጆች ስለገለጥክላቸው በይፋ አወድስሃለሁ። አዎ፣ አባት ሆይ፣ ይህ የአንተ ፈቃድ ነውና።



^  (ሉቃስ 10:21) በዚያን ሰዓት ኢየሱስ በመንፈስ ቅዱስ ሐሴት አድርጎ እንዲህ አለ፦ “የሰማይና የምድር ጌታ አባት ሆይ፣ እነዚህን ነገሮች ከጥበበኞችና ከአዋቂዎች ሰውረህ ለትናንሽ ልጆች ስለገለጥክላቸው በይፋ አወድስሃለሁ። አዎ፣ አባት ሆይ፣ ይህ የአንተ ፈቃድ ነውና።



^  (2 ቆሮ. 3:15, 16) እንዲያውም እስከ ዛሬ ድረስ የሙሴ መጻሕፍት በተነበቡ ቁጥር ልባቸው በመሸፈኛ እንደተሸፈነ ነው። 16 ሆኖም አንድ ሰው ወደ ይሖዋ* ሲመለስ መሸፈኛው ይወገዳል።

ከተጨማሪው መረጃ ላይ ሀ5ን ተመልከት።


^  (ኢሳ. 30:21) ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል።



^  (2 ጢሞ. 3:16, 17) ቅዱሳን መጻሕፍት ሁሉ በአምላክ መንፈስ መሪነት የተጻፉ ናቸው፤ እንዲሁም ለማስተማር፣ ለመውቀስ፣ ነገሮችን ለማቅናትና* በጽድቅ ለመገሠጽ ይጠቅማሉ፤ 17 ይኸውም የአምላክ ሰው ለማንኛውም መልካም ሥራ በሚገባ በመታጠቅ ሙሉ በሙሉ ብቁ ሆኖ እንዲገኝ ነው።

ወይም “ለማረምና።”


^  (ዘዳ. 32:4) እሱ ዓለት፣ የሚያደርገውም ነገር ሁሉ ፍጹም ነው፤ መንገዶቹ ሁሉ ፍትሕ ናቸውና። እሱ ፈጽሞ ፍትሕን የማያጓድል ታማኝ አምላክ ነው፤ ጻድቅና ትክክለኛ ነው።



^  (ሥራ 10:34, 35) በዚህ ጊዜ ጴጥሮስ እንዲህ ሲል መናገር ጀመረ፦ “እነሆ፣ አምላክ እንደማያዳላ በእርግጥ አስተዋልኩ፤ 35 ከዚህ ይልቅ ከየትኛውም ብሔር ቢሆን እሱን የሚፈራና ትክክል የሆነውን ነገር የሚያደርግ ሰው በእሱ ዘንድ ተቀባይነት አለው።



^  (ሮም 2:11) በአምላክ ዘንድ አድልዎ የለምና።



^ (ዳን. 12:4) “አንተም ዳንኤል ሆይ፣ እስከ ፍጻሜው ዘመን ድረስ ቃሉን በሚስጥር ያዝ፤ መጽሐፉንም አትመው። ብዙዎች መጽሐፉን በሚገባ ይመረምራሉ፤* እውነተኛው እውቀትም ይበዛል።”

ቃል በቃል “ወዲያ ወዲህ ይላሉ።”


^  (ዳን. 12:4) “አንተም ዳንኤል ሆይ፣ እስከ ፍጻሜው ዘመን ድረስ ቃሉን በሚስጥር ያዝ፤ መጽሐፉንም አትመው። ብዙዎች መጽሐፉን በሚገባ ይመረምራሉ፤* እውነተኛው እውቀትም ይበዛል።”

ቃል በቃል “ወዲያ ወዲህ ይላሉ።”


^  (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።



^ (ዮሐ. 21:25) እርግጥ ኢየሱስ ያደረጋቸው ሌሎች ብዙ ነገሮችም አሉ፤ እነዚህ ሁሉ በዝርዝር ቢጻፉ ዓለም ራሱ የተጻፉትን ጥቅልሎች ለማስቀመጥ የሚበቃ ቦታ የሚኖረው አይመስለኝም።



^  (1 ዮሐ. 4:8) ፍቅር የማያሳይ አምላክን አያውቅም፤ ምክንያቱም አምላክ ፍቅር ነው።



^  (ዮሐ. 21:25) እርግጥ ኢየሱስ ያደረጋቸው ሌሎች ብዙ ነገሮችም አሉ፤ እነዚህ ሁሉ በዝርዝር ቢጻፉ ዓለም ራሱ የተጻፉትን ጥቅልሎች ለማስቀመጥ የሚበቃ ቦታ የሚኖረው አይመስለኝም።



^ (ዘፍ. 39:1) ዮሴፍም ወደ ግብፅ ተወሰደ፤ የፈርዖን የቤተ መንግሥት ባለሥልጣንና የዘቦች አለቃ የሆነ ጶጢፋር የሚባል አንድ ግብፃዊ ወደዚያ ይዘውት ከወረዱት እስማኤላውያን እጅ ዮሴፍን ገዛው።



^ (ዘፍ. 39:10-12) እሷም ዮሴፍን በየቀኑ ትወተውተው ነበር፤ እሱ ግን ከእሷ ጋር ለመተኛትም ሆነ አብሯት ለመሆን ፈጽሞ ፈቃደኛ አልሆነም። 11 ይሁንና አንድ ቀን ዮሴፍ ሥራውን ለማከናወን ወደ ቤት ሲገባ ከቤቱ አገልጋዮች መካከል አንዳቸውም በዚያ አልነበሩም። 12 እሷም ልብሱን አፈፍ አድርጋ ይዛ “አብረኸኝ ተኛ!” አለችው። እሱ ግን ልብሱን እጇ ላይ ጥሎ ወደ ውጭ ሸሽቶ ወጣ።



^ (2 ነገ. 5:1-3) የሶርያ ንጉሥ የሠራዊት አለቃ የሆነው ንዕማን በጌታው ፊት የተከበረና ትልቅ ቦታ የሚሰጠው ሰው ነበር፤ ምክንያቱም ይሖዋ ለሶርያ ድል ያጎናጸፈው* በእሱ አማካኝነት ነበር። ይህ ሰው የሥጋ ደዌ በሽተኛ* ቢሆንም ኃያል ተዋጊ ነበር። 2 ሶርያውያን በአንድ ወቅት ወረራ ሲያካሂዱ ከእስራኤል ምድር አንዲት ትንሽ ልጅ ማርከው ወስደው ነበር፤ እሷም የንዕማን ሚስት አገልጋይ ሆነች። 3 ይህች ልጅ እመቤቷን “ጌታዬ በሰማርያ ወዳለው ነቢይ ቢሄድ እኮ ጥሩ ነው! ከሥጋ ደዌው ይፈውሰው ነበር” አለቻት።

ወይም “መዳን ያስገኘው።”
ወይም “የቆዳ በሽታ የያዘው።”


^ (ሉቃስ 2:25-38) እነሆም፣ በኢየሩሳሌም ስምዖን የሚባል አንድ ሰው ነበር፤ እሱም አምላክ እስራኤልን የሚያጽናናበትን ጊዜ የሚጠባበቅ ጻድቅና ለአምላክ ያደረ ሰው ነበር፤ መንፈስ ቅዱስም በእሱ ላይ ነበር። 26 በተጨማሪም ይሖዋ* የቀባውን* ሳያይ እንደማይሞት አምላክ በመንፈስ ቅዱስ ገልጦለት ነበር። 27 እሱም በዚህ ጊዜ በመንፈስ ተመርቶ ወደ ቤተ መቅደሱ መጣ፤ ሕጉ ለልጁ* እንዲደረግ በሚያዘው የተለመደ ሥርዓት መሠረት ወላጆቹ ሕፃኑን ኢየሱስን ይዘውት በገቡ ጊዜ 28 ስምዖን ሕፃኑን ተቀብሎ አቀፈውና አምላክን አወደሰ፤ እንዲህም አለ፦ 29 “ሉዓላዊው ጌታ ሆይ፣ በተናገርከው ቃል መሠረት አሁን ባሪያህን በሰላም እንዲያርፍ ታደርገዋለህ፤ 30 ምክንያቱም ዓይኖቼ ሰዎችን የምታድንበትን መንገድ አይተዋል፤ 31 ይህም በሰዎች ሁሉ ፊት ያዘጋጀኸው ነው፤ 32 ደግሞም ብሔራትን የጋረደውን መሸፈኛ የሚገልጥ ብርሃን እንዲሁም የሕዝብህ የእስራኤል ክብር ነው።” 33 አባቱና እናቱም ስለ ልጁ በሚነገሩት ነገሮች ይደነቁ ነበር። 34 ስምዖንም እነሱን ከባረካቸው በኋላ እናቱን ማርያምን እንዲህ አላት፦ “እነሆ፣ ይህ ልጅ በእስራኤል ለብዙዎች መውደቅም ሆነ መነሳት ምክንያት ይሆናል፤ እንዲሁም ብዙዎች የሚቃወሙት ምልክት ይሆናል፤ 35 ይህም የሚሆነው በብዙዎች ልብ ውስጥ ያለው ሐሳብ ይገለጥ ዘንድ ነው፤ በአንቺም ውስጥ* ትልቅ ሰይፍ ያልፋል።” 36 ከአሴር ነገድ፣ የፋኑኤል ልጅ የሆነች ሐና የምትባል ነቢዪት ነበረች። ይህች ሴት በዕድሜ የገፋች ነበረች፤ ካገባች በኋላ* ከባሏ ጋር የኖረችው ለሰባት ዓመት ብቻ ነበር፤ 37 በዚህ ጊዜ 84 ዓመት የሆናት መበለት ነበረች። ሌትና ቀንም በጾምና በምልጃ ቅዱስ አገልግሎት እያቀረበች ከቤተ መቅደስ ፈጽሞ አትጠፋም ነበር። 38 በዚያን ሰዓትም ቀርባ አምላክን ታመሰግን ጀመር፤ አምላክ ኢየሩሳሌምን ነፃ ያወጣል ብለው ለሚጠባበቁም ሁሉ ስለ ሕፃኑ መናገር ጀመረች።

ከተጨማሪው መረጃ ላይ ሀ5ን ተመልከት።
ቃል በቃል “ክርስቶስን።”
ይኸውም በኩር ለሆነ ወንድ ልጅ።
ወይም “በነፍስሽም ውስጥ።”
ቃል በቃል “ከድንግልናዋ ጊዜ አንስቶ።”


^  (ያዕ. 5:17) ኤልያስ እንደ እኛው ዓይነት ስሜት ያለው ሰው ነበር፤ ያም ሆኖ ዝናብ እንዳይዘንብ አጥብቆ በጸለየ ጊዜ በምድሩ ላይ ለሦስት ዓመት ከስድስት ወር ዝናብ አልዘነበም።



^  (ያዕ. 5:11) እነሆ፣ የጸኑትን ደስተኞች* እንደሆኑ አድርገን እንቆጥራቸዋለን። ስለ ኢዮብ ጽናት ሰምታችኋል፤ በውጤቱም ይሖዋ* ያደረገለትን አይታችኋል፤ በዚህም ይሖዋ* እጅግ አፍቃሪና* መሐሪ እንደሆነ ተመልክታችኋል።

ወይም “የተባረኩ።”
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ወይም “ከአንጀት የሚራራና።”


^ (ኢሳ. 55:7) ክፉ ሰው መንገዱን፣ መጥፎ ሰውም ሐሳቡን ይተው፤ ምሕረት ወደሚያሳየው አምላካችን ወደ ይሖዋ ይመለስ፤ ይቅርታው ብዙ ነውና።*

ወይም “በነፃ ይቅር ይላልና።”


^  (ኢሳ. 55:7) ክፉ ሰው መንገዱን፣ መጥፎ ሰውም ሐሳቡን ይተው፤ ምሕረት ወደሚያሳየው አምላካችን ወደ ይሖዋ ይመለስ፤ ይቅርታው ብዙ ነውና።*

ወይም “በነፃ ይቅር ይላልና።”


^  (2 ቆሮ. 2:6, 7) እንዲህ ዓይነቱ ሰው ከእናንተ አብዛኞቻችሁ የሰጣችሁት ተግሣጽ ይበቃዋል፤ 7 አሁን ይህ ሰው ከልክ በላይ በሐዘን እንዳይዋጥ በደግነት ይቅር ልትሉትና ልታጽናኑት ይገባል።



^  (1 ቆሮ. 5:1-5) በመካከላችሁ የፆታ ብልግና* እንደተፈጸመ ይወራል፤ እንዲህ ዓይነቱ ብልግና* ደግሞ በአሕዛብ መካከል እንኳ ታይቶ አይታወቅም፤ ከአባቱ ሚስት ጋር የሚኖር ሰው አለ ተብሏል። 2 ታዲያ በዚህ ትኩራራላችሁ? ይልቁንም በዚህ ማዘንና ድርጊቱን የፈጸመውን ሰው ከመካከላችሁ ማስወጣት አይገባችሁም? 3 ምንም እንኳ እኔ በአካል ከእናንተ ጋር ባልሆንም በመንፈስ ከእናንተ ጋር ነኝ፤ ደግሞም እንዲህ ያለ ድርጊት በፈጸመው ሰው ላይ አብሬያችሁ ያለሁ ያህል ሆኜ ፈርጄበታለሁ። 4 በጌታችን በኢየሱስ ስም አንድ ላይ በምትሰበሰቡበት ጊዜ እኔም በጌታችን በኢየሱስ ኃይል በመንፈስ ከእናንተ ጋር እንደምሆን በመገንዘብ 5 እንዲህ ያለውን ሰው ለሰይጣን አሳልፋችሁ ልትሰጡት ይገባል፤ ይህም እሱ በጉባኤው ላይ ያሳደረው መጥፎ ተጽዕኖ እንዲወገድና* የጉባኤው መንፈስ በጌታ ቀን ባለበት ሁኔታ እንዲቀጥል ነው።

ግሪክኛ፣ ፖርኒያ። የቃላት መፍቻው ላይ “የፆታ ብልግና” የሚለውን ተመልከት።
ግሪክኛ፣ ፖርኒያ። የቃላት መፍቻው ላይ “የፆታ ብልግና” የሚለውን ተመልከት።
ቃል በቃል “ሥጋው እንዲጠፋና።”


^  (ያዕ. 4:8-10) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ። 9 ተጨነቁ፣ እዘኑ፣ አልቅሱ። ሳቃችሁ ወደ ሐዘን፣ ደስታችሁም ወደ ተስፋ መቁረጥ ይለወጥ። 10 በይሖዋ* ፊት ራሳችሁን ዝቅ አድርጉ፤ እሱም ከፍ ከፍ ያደርጋችኋል።

ከተጨማሪው መረጃ ላይ ሀ5ን ተመልከት።


^  (ያዕ. 1:17) መልካም ስጦታ ሁሉና ፍጹም ገጸ በረከት ሁሉ ከላይ ነው፤ ይህ የሚወርደው ከሰማይ ብርሃናት አባት ሲሆን እሱ ደግሞ ቦታውን እንደሚቀያይር ጥላ አይለዋወጥም።



^  (ምሳሌ 2:5) ያን ጊዜ ይሖዋን መፍራት ምን ማለት እንደሆነ ትረዳለህ፤ ደግሞም ስለ አምላክ እውቀት ትቀስማለህ።








የጥናት ርዕስ 7

ከመጽሐፍ ቅዱስ ንባባችሁ የተሟላ ጥቅም አግኙ


“ምን ትረዳለህ?”—ሉቃስ 10:26

መዝሙር 97 የአምላክ ቃል ሕይወት ነው

ማስተዋወቂያ*




 1. ኢየሱስ ለቅዱሳን መጻሕፍት ትልቅ ቦታ ይሰጥ እንደነበር የሚያሳየው ምንድን ነው?

ኢየሱስ ሲያስተምር ማዳመጥ ምን ሊመስል እንደሚችል እስቲ አስቡት። ቅዱሳን መጻሕፍትን በተደጋጋሚ በቃሉ ይጠቅስ ነበር! እንዲያውም ከተጠመቀ በኋላ የተናገራቸው ተመዝግበው የሚገኙት የመጀመሪያዎቹ ቃላትም ሆኑ ልክ ከመሞቱ በፊት ከተናገራቸው የመጨረሻ ቃላት መካከል አንዳንዶቹ ከቅዱሳን መጻሕፍት የተወሰዱ ነበሩ።* (ዘዳ. 8:3፤ መዝ. 31:5፤ ሉቃስ 4:4፤ 23:46) በእነዚህ ሁለት ክንውኖች መካከል ባሉት ሦስት ዓመት ተኩል ጊዜያት ውስጥ ደግሞ በሕዝብ ፊት በተደጋጋሚ ቅዱሳን መጻሕፍትን አንብቧል፣ ጠቅሷል እንዲሁም አብራርቷል።—ማቴ. 5:17, 18, 21, 22, 27, 28፤ ሉቃስ 4:16-20



[image: ምስሎች፦ 1. ኢየሱስ በልጅነቱ ወላጆቹ ሲያነጋግሩት ሲሰማ። 2. ኢየሱስ ከፍ ካለ በኋላ ከቤተሰቦቹ ጋር ወደ ምኩራብ ሄዶ ቅዱሳን መጻሕፍት ሲነበቡ በትኩረት ሲያዳምጥ። 3. ኢየሱስ አዋቂ ከሆነ በኋላ ጥቅልል ሲያነብ።]

ኢየሱስ ቅዱሳን መጻሕፍትን እንደሚወድ አሳይቷል፤ ቅዱሳን መጻሕፍት ድርጊቱን እንዲቀርጹትም ፈቅዷል (አንቀጽ 2⁠ን ተመልከት)





 2. ኢየሱስ ከልጅነቱ አንስቶ ቅዱሳን መጻሕፍትን በደንብ እንዲያውቅ የረዳው ምንድን ነው? (ሽፋኑን ተመልከት።)

2 ኢየሱስ አገልግሎቱን ከመጀመሩ በፊት ባሉት ዓመታት የአምላክን ቃል በተደጋጋሚ ያነብና ያዳምጥ ነበር። ቤት ውስጥ ማርያምና ዮሴፍ በየዕለቱ ከቤተሰቡ ጋር በሚጨዋወቱበት ጊዜ ከቅዱሳን መጻሕፍት ላይ ሲጠቅሱ እንደሰማ ምንም ጥርጥር የለውም።* (ዘዳ. 6:6, 7) ኢየሱስ በየሰንበቱ ከቤተሰቡ ጋር በምኩራብ ይገኝ እንደነበር እርግጠኛ መሆን እንችላለን። (ሉቃስ 4:16) እዚያ በሚገኝበት ወቅት ቅዱሳን መጻሕፍት ሲነበቡ በጥንቃቄ ያዳምጥ እንደነበር ግልጽ ነው። በጊዜ ሂደት ኢየሱስ እነዚህን ቅዱሳን መጻሕፍት ራሱ ማንበብ ቻለ። ይህም ቅዱሳን መጻሕፍትን እንዲያውቃቸው ብቻ ሳይሆን እንዲወዳቸውና ሕይወቱን በእነሱ መሠረት እንዲመራ አስችሎታል። ለምሳሌ ኢየሱስ ገና የ12 ዓመት ልጅ ሳለ በቤተ መቅደሱ የተከናወነውን ነገር ማስታወስ እንችላለን። የሙሴን ሕግ ጠንቅቀው ያውቁ የነበሩት መምህራን በኢየሱስ ‘የመረዳት ችሎታና በመልሱ ተደንቀው’ ነበር።—ሉቃስ 2:46, 47, 52

 3. በዚህ ርዕስ ውስጥ ምን እንመረምራለን?

3 እኛም ቅዱሳን መጻሕፍትን አዘውትረን የምናነብ ከሆነ የአምላክን ቃል ልናውቀውና ልንወደው እንችላለን። ሆኖም ከምናነበው ነገር የተሟላ ጥቅም ማግኘት የምንችለው እንዴት ነው? በዚህ ረገድ ኢየሱስ ጸሐፍትን፣ ፈሪሳውያንንና ሰዱቃውያንን ጨምሮ ሕጉን ያውቁ ለነበሩት ሰዎች ከተናገረው ነገር ትምህርት ማግኘት እንችላለን። እነዚህ የሃይማኖት መሪዎች ቅዱሳን መጻሕፍትን ደጋግመው ያነቡ ነበር፤ ሆኖም ከሚያነቡት ነገር ጥቅም ማግኘት አልቻሉም። ኢየሱስ እነዚህ ሰዎች ከቅዱሳን መጻሕፍት ጥቅም ማግኘት ከፈለጉ ሊያደርጓቸው የሚገቡ ሦስት ነገሮችን ጠቁሟል። ለእነሱ የተናገረው ሐሳብ (1) የምናነበውን ነገር በመረዳት፣ (2) ውድ የሆኑ መንፈሳዊ እውነቶችን በማግኘት እንዲሁም (3) የአምላክ ቃል እንዲቀርጸን በመፍቀድ ረገድ ማሻሻያ ማድረግ እንድንችል ይረዳናል።






የምታነቡትን ለመረዳት ጥረት አድርጉ


 4. ሉቃስ 10:25-29 ላይ ያለው ዘገባ የአምላክን ቃል ስለማንበብ ምን ያስተምረናል?

4 በአምላክ ቃል ውስጥ የምናነበውን ነገር ትርጉም መረዳት እንፈልጋለን። አለዚያ ከምናነበው ነገር ሙሉ ጥቅም ላናገኝ እንችላለን። ኢየሱስ ‘ከአንድ ሕግ አዋቂ’ ጋር ያደረገውን ውይይት እንደ ምሳሌ እንመልከት። (ሉቃስ 10:25-29⁠ን አንብብ።) ሰውየው የዘላለም ሕይወት ለማግኘት ምን ማድረግ እንዳለበት ሲጠይቀው ኢየሱስ “በሕጉ ላይ የተጻፈው ምንድን ነው? አንተስ ምን ትረዳለህ?” በማለት ወደ አምላክ ቃል መራው። ሰውየው አምላክንና ባልንጀራን ስለመውደድ የሚናገሩትን ጥቅሶች በመጥቀስ ትክክለኛውን መልስ መስጠት ችሏል። (ዘሌ. 19:18፤ ዘዳ. 6:5) ግን ቀጥሎ ምን እንዳለ ልብ በሉ፤ “ለመሆኑ ባልንጀራዬ ማን ነው?” በማለት ጠይቋል። ይህ ጥያቄው እንደሚጠቁመው ሰውየው ያነበበውን ነገር በደንብ አልተረዳውም። በዚህም የተነሳ ጥቅሶቹን በሕይወቱ ውስጥ እንዴት ተግባራዊ እንደሚያደርጋቸው አላወቀም።

የምናነበውን ነገር የመረዳት ችሎታችን ከጊዜ ወደ ጊዜ እየተሻሻለ ሊሄድ ይችላል



 5. መጸለያችሁና ረጋ ብላችሁ ማንበባችሁ የምታነቡትን ነገር ይበልጥ ለመረዳት የሚያግዛችሁ እንዴት ነው?

5 ጥሩ የንባብ ልማድ ማዳበራችን የአምላክን ቃል ይበልጥ ለመረዳት ያስችለናል። ከዚህ በታች በዚህ ረገድ የሚረዱን አንዳንድ ጠቃሚ ምክሮች ቀርበዋል። ማንበብ ከመጀመራችሁ በፊት ጸልዩ። ቅዱሳን መጻሕፍትን ለመረዳት የይሖዋ እርዳታ ያስፈልገናል፤ ስለዚህ ትኩረታችንን ለመሰብሰብ እንዲረዳን ይሖዋ ቅዱስ መንፈሱን እንዲሰጠን ልንጠይቀው እንችላለን። ከዚያም ረጋ ብላችሁ አንብቡ። ይህም የምታነቡትን ነገር ለመረዳት ያስችላችኋል። ጮክ ብላችሁ ወይም የመጽሐፍ ቅዱሱ የድምፅ ቅጂ በቋንቋችሁ የሚገኝ ከሆነ የድምፅ ቅጂውን እያዳመጣችሁ ማንበቡን ጠቃሚ ሆኖ ልታገኙት ትችላላችሁ። የማየትና የመስማት ችሎታችሁን አጣምራችሁ መጠቀማችሁ የአምላክ ቃል በአእምሯችሁና በልባችሁ ላይ ይበልጥ እንዲቀረጽ ይረዳችኋል። (ኢያሱ 1:8) አንብባችሁ ከጨረሳችሁ በኋላ በድጋሚ በመጸለይ ቃሉን ስለሰጣችሁ ይሖዋን አመስግኑት፤ እንዲሁም ያነበባችሁትን ነገር ተግባር ላይ ለማዋል እንዲረዳችሁ ለምኑት።



[image: ፎቶግራፎች፦ 1. አንዲት እህት መጽሐፍ ቅዱሷ ላይ ማስታወሻ ስትጽፍ። 2. አንድ ወንድም ታብሌቱ ላይ እያጠና ያለውን ርዕስ ሲያቀልምና ማስታወሻ ሲይዝ። 3. አንዲት እህት “JW ላይብረሪ” የተባለውን አፕሊኬሽን ተጠቅማ መጽሐፍ ቅዱሷን ስታቀልምና ማስታወሻ ስትይዝ።]

አጫጭር ማስታወሻዎችን መያዛችሁ የምታነቡትን ነገር ለመረዳትና ለማስታወስ የሚያግዛችሁ ለምንድን ነው? (አንቀጽ 6⁠ን ተመልከት)





 6. በምታነቡበት ጊዜ ጥያቄዎችን መጠየቃችሁና አጫጭር ማስታወሻዎችን መያዛችሁ የሚጠቅማችሁ እንዴት ነው? (ሥዕሉንም ተመልከት።)

6 መጽሐፍ ቅዱስን ይበልጥ ለመረዳት የሚያግዟችሁ ሌሎች ሁለት ነገሮች አሉ። ስለምታነቡት ነገር ራሳችሁን ጠይቁ። አንድን ዘገባ ስታነቡ እንዲህ እያላችሁ መጠየቅ ትችላላችሁ፦ ‘ዋና ዋናዎቹ ባለታሪኮች እነማን ናቸው? እየተናገረ ያለው ማን ነው? የሚናገረው ለማን ነው? ለምንስ? ድርጊቱ እየተከናወነ ያለው የትና መቼ ነው?’ እንዲህ ያሉት ጥያቄዎች የምንባቡን ዋና ሐሳብ ለመረዳትና በደንብ ለማጤን ይረዷችኋል። በተጨማሪም ስታነቡ አጭር ማስታወሻ ያዙ። አንድን ሐሳብ ለመጻፍ ሐሳቡን ማቀናበር ያስፈልጋችኋል፤ ይህም ሐሳቡ በአእምሯችሁ ውስጥ ቁልጭ ብሎ እንዲቀመጥ ያደርጋል። የምታነቡትን ነገር መጻፋችሁ ያን ነገር ለማስታወስም ይረዳችኋል። ያሏችሁን ጥያቄዎች፣ ምርምር ስታደርጉ ያገኛችሁትን ነገር፣ ዋና ዋና ነጥቦችን፣ ያነበባችሁትን እንዴት ሥራ ላይ ልታውሉት እንደምትችሉ ወይም ያን ነገር ስታነቡ ምን ስሜት እንደተሰማችሁ ልትጽፉ ትችላላችሁ። እንዲህ ያሉ ማስታወሻዎችን መያዛችሁ የአምላክ ቃል ለእናንተ በግለሰብ ደረጃ የተጻፈላችሁ መልእክት እንደሆነ እንዲሰማችሁ ያደርጋል።

 7. በምናነብበት ጊዜ የትኛው ባሕርይ ያስፈልገናል? ለምንስ? (ማቴዎስ 24:15)

7 ኢየሱስ ከአምላክ ቃል ላይ የምናነበውን ነገር መረዳት ከፈለግን ሊኖረን የሚገባ አንድ አስፈላጊ ባሕርይ እንዳለ ጠቁሟል፤ ይህም ማስተዋል ነው። (ማቴዎስ 24:15⁠ን አንብብ።) ማስተዋል ምንድን ነው? አንድ ሐሳብ ከሌላው ጋር የሚዛመደው ወይም የሚለያየው እንዴት እንደሆነ የመለየት እንዲሁም ፊት ለፊት የማይታይን ነገር የመረዳት ችሎታ ነው። ኢየሱስ እንደጠቆመው የመጽሐፍ ቅዱስ ትንቢቶችን ፍጻሜ ለመረዳት ማስተዋል ያስፈልገናል። ከመጽሐፍ ቅዱስ ላይ ከምናነበው ከእያንዳንዱ ሐሳብ የተሟላ ጥቅም ለማግኘትም ይህ ባሕርይ ያስፈልገናል።

 8. በማስተዋል ማንበብ የምንችለው እንዴት ነው?

8 ይሖዋ ለአገልጋዮቹ ማስተዋል ይሰጣል። ስለዚህ ወደ እሱ በመጸለይ ይህን ባሕርይ ለማዳበር እንዲረዳችሁ ለምኑት። (ምሳሌ 2:6) ከጸሎታችሁ ጋር የሚስማማ እርምጃ መውሰድ የምትችሉት እንዴት ነው? የምታነቡትን ነገር በጥንቃቄ አጢኑ፤ እንዲሁም ከምታውቋቸው ነገሮች ጋር እንዴት እንደሚዛመድ አስቡ። የመጽሐፍ ቅዱስ ማጥኛ ጽሑፎቻችን በዚህ ረገድ ይረዷችኋል፤ ለምሳሌ የምርምር መርጃ መሣሪያ ለይሖዋ ምሥክሮች የተባለውን ጽሑፍ መጠቀም ትችላላችሁ። እነዚህ መሣሪያዎች የምታነቡትን የመጽሐፍ ቅዱስ ክፍል ትርጉም እንዲሁም እንዴት ተግባራዊ ልታደርጉት እንደምትችሉ ለማስተዋል ይረዷችኋል። (ዕብ. 5:14) በማስተዋል የምታነቡ ከሆነ ስለ ቅዱሳን መጻሕፍት ያላችሁ ግንዛቤ እያደገ ይሄዳል።






ስታነቡ ውድ የሆኑ መንፈሳዊ እውነቶችን ለማግኘት ጥረት አድርጉ


 9. ሰዱቃውያን የትኛውን ወሳኝ የመጽሐፍ ቅዱስ እውነት ችላ ብለው ነበር?

9 ሰዱቃውያን የመጀመሪያዎቹን አምስት የዕብራይስጥ ቅዱሳን መጻሕፍት ጠንቅቀው ቢያውቁም በመንፈስ መሪነት በተጻፉት በእነዚህ መጻሕፍት ውስጥ ያሉትን አስፈላጊ እውነቶች ችላ ብለዋቸዋል። ለምሳሌ ስለ ሙታን ትንሣኤ ኢየሱስን በጠየቁት ጊዜ ምን ምላሽ እንደሰጣቸው እንመልከት። እንዲህ ሲል ጠይቋቸዋል፦ “ስለ ቁጥቋጦው በሚገልጸው ታሪክ ላይ አምላክ ሙሴን ‘እኔ የአብርሃም አምላክ፣ የይስሐቅ አምላክና የያዕቆብ አምላክ ነኝ’ እንዳለው አላነበባችሁም?” (ማር. 12:18, 26) ሰዱቃውያን ይህን ዘገባ ብዙ ጊዜ አንብበውት እንደሚሆን ምንም ጥርጥር የለውም፤ ኢየሱስ ያነሳላቸው ጥያቄ ግን ወሳኝ የመጽሐፍ ቅዱስ እውነት የሆነውን የትንሣኤን ትምህርት ችላ ብለውት እንደነበር አጋልጧል።—ማር. 12:27፤ ሉቃስ 20:38*

10. በምናነብበት ጊዜ ለምን ነገር ንቁ መሆን አለብን?

10 ከዚህ ምን ትምህርት እናገኛለን? አንድን የመጽሐፍ ቅዱስ ጥቅስ ወይም ዘገባ ስናነብ ከዚያ ምንባብ የምናገኛቸውን ትምህርቶች ሁሉ ለመረዳት ንቁ መሆን አለብን። መሠረታዊ የሆኑ ትምህርቶችን ብቻ ሳይሆን በዘገባው ውስጥ ተደብቀው የሚገኙ ጥልቀት ያላቸው እውነቶችንና መሠረታዊ ሥርዓቶችንም ማስተዋል እንፈልጋለን።

11. በ2 ጢሞቴዎስ 3:16, 17 መሠረት በመጽሐፍ ቅዱስ ውስጥ ውድ የሆኑ መንፈሳዊ እውነቶችን ማግኘት የምትችሉት እንዴት ነው?

11 መጽሐፍ ቅዱስን በምታነቡበት ጊዜ ውድ የሆኑ መንፈሳዊ እውነቶችን ማግኘት የምትችሉት እንዴት ነው? ሁለተኛ ጢሞቴዎስ 3:16, 17 ምን እንደሚል ልብ በሉ። (ጥቅሱን አንብብ።) ጥቅሱ “ቅዱሳን መጻሕፍት ሁሉ” ለሚከተሉት ነገሮች ‘እንደሚጠቅሙ’ ይናገራል፦ (1) ለማስተማር፣ (2) ለመውቀስ፣ (3) ነገሮችን ለማቅናትና (4) ለመገሠጽ። ብዙ ጊዜ ከማትጠቀሙባቸው የመጽሐፍ ቅዱስ መጻሕፍትም እንኳ እነዚህን አራት ጥቅሞች ማግኘት ትችላላችሁ። ዘገባው ስለ ይሖዋ፣ ስለ ዓላማዎቹ ወይም ስለ መጽሐፍ ቅዱስ መሠረታዊ ሥርዓቶች ምን እንደሚያስተምራችሁ ለማጤን ሞክሩ። ለመውቀስ የሚጠቅመው እንዴት እንደሆነ አስቡ። ይህን ማድረግ የምትችሉት ጥቅሶቹ የተሳሳቱ ዝንባሌዎችን ወይም አመለካከቶችን ለመለየትና ለማስወገድ እንዲሁም በታማኝነት ለመጽናት የሚረዷችሁ እንዴት እንደሆነ በማስተዋል ነው። ዘገባውን ነገሮችን ለማቅናት ወይም የተሳሳተ አመለካከትን ለማስተካከል እንዴት ልትጠቀሙበት እንደምትችሉ አስቡ፤ ምናልባትም አገልግሎት ላይ የምታገኟቸው ሰዎች ያላቸውን የተሳሳተ አመለካከት ልታስቡ ትችላላችሁ። በተጨማሪም በጥቅሶቹ ውስጥ ራሳችሁን ለመገሠጽና የይሖዋን አስተሳሰብ ይበልጥ ለማንጸባረቅ የሚረዳችሁ ነጥብ እንዳለ ለማስተዋል ሞክሩ። እነዚህን አራት ጥቅሞች በአእምሯችሁ ከያዛችሁ የመጽሐፍ ቅዱስ ንባባችሁን ውጤታማ ለማድረግ የሚረዱ ውድ የሆኑ መንፈሳዊ እውነቶችን ታገኛላችሁ።






የምታነቡት ነገር እንዲቀርጻችሁ ፍቀዱ


12. ኢየሱስ ፈሪሳውያኑን “አላነበባችሁም?” ብሎ የጠየቃቸው ለምን ነበር?

12 ኢየሱስ ፈሪሳውያን ስለ ቅዱሳን መጻሕፍት ያላቸው አረዳድ የተሳሳተ እንደሆነ ለማጋለጥም “አላነበባችሁም?” የሚለውን ጥያቄ ተጠቅሟል። (ማቴ. 12:1-7)* በዚያ ወቅት ፈሪሳውያኑ፣ የኢየሱስ ደቀ መዛሙርት ሰንበትን እንደጣሱ ተናግረው ነበር። በምላሹም ኢየሱስ ሁለት ቅዱስ ጽሑፋዊ ምሳሌዎችንና በሆሴዕ ላይ የሚገኝ ጥቅስ ጠቀሰላቸው፤ በዚህ መንገድ ኢየሱስ ፈሪሳውያኑ የሰንበትን ሕግ ዓላማ እንዳልተረዱና ምሕረት እንዳላሳዩ ጠቁሟል። እነዚህ ሰዎች በሚያነቡት የአምላክ ቃል ሊቀረጹ ያልቻሉት ለምን ነበር? ምክንያቱም ኩራተኞች የነበሩ ከመሆኑም ሌላ ቃሉን ያነቡ የነበረው ሌሎችን የመተቸት ዓላማ ይዘው ነው። ይህ ዝንባሌያቸው የሚያነቡትን ነገር እንዳያስተውሉ እንቅፋት ሆኖባቸዋል።—ማቴ. 23:23፤ ዮሐ. 5:39, 40

13. መጽሐፍ ቅዱስን ማንበብ ያለብን በምን ዓይነት ዝንባሌ ነው? ለምንስ?

13 ኢየሱስ የተናገረው ነገር መጽሐፍ ቅዱስን በትክክለኛው ዝንባሌ ማንበብ እንዳለብን ያስተምረናል። ከፈሪሳውያኑ በተቃራኒ ቅኖችና ለመማር ዝግጁዎች መሆን አለብን። ‘በውስጣችን የሚተከለውን ቃል በገርነት ልንቀበል’ ይገባል። (ያዕ. 1:21) ገር ከሆንን የአምላክ ቃል በልባችን ውስጥ ሥር እንዲሰድ እንፈቅዳለን። መጽሐፍ ቅዱስ ስለ ምሕረት፣ ስለ ርኅራኄና ስለ ፍቅር የሚያስተምረው ትምህርት ሊቀርጸን የሚችለው ኩራትንና የተቺነት ዝንባሌን ካስወገድን ብቻ ነው።



[image: ]

የአምላክ ቃል እንዲቀርጸን እየፈቀድን ነው ወይስ አይደለም የሚለውን ማወቅ የምንችለው እንዴት ነው? (አንቀጽ 14⁠ን ተመልከት)*





14. መጽሐፍ ቅዱስ እንዲቀርጸን እየፈቀድን መሆን አለመሆኑን እንዴት ማወቅ እንችላለን? (ሥዕሎቹንም ተመልከት።)

14 ሌሎችን የምንይዝበት መንገድ የአምላክ ቃል እንዲቀርጸን እየፈቀድን ነው ወይስ አይደለም የሚለውን ሊጠቁም ይችላል። ፈሪሳውያኑ የአምላክ ቃል ወደ ልባቸው ዘልቆ እንዲገባ ስላልፈቀዱ “ምንም በደል ባልሠሩት ላይ [ይፈርዱ]” ነበር። (ማቴ. 12:7) በተመሳሳይ እኛም ሌሎችን የምናይበትና የምንይዝበት መንገድ የአምላክ ቃል እንዲቀርጸን መፍቀድ አለመፍቀዳችንን ይጠቁማል። ለምሳሌ ያህል፣ ስለ ሌሎች ጥሩ ጎን ከመናገር ይልቅ ደካማ ጎናቸውን መናገር ይቀናናል? መሐሪዎችና ይቅር ለማለት ዝግጁ ነን ወይስ ሌሎችን መተቸትና በእነሱ ላይ ቂም መያዝ ይቀናናል? በዚህ መንገድ ራሳችንን መመርመራችን የምናነበው ነገር አስተሳሰባችንን፣ ስሜታችንንና ድርጊታችንን እንዲቀርጸው እየፈቀድን መሆን አለመሆኑን ሊጠቁም ይችላል።—1 ጢሞ. 4:12, 15፤ ዕብ. 4:12






ቃሉን ማንበብ ደስታ ያስገኛል


15. ኢየሱስ ለቅዱሳን መጻሕፍት ምን አመለካከት ነበረው?

15 ኢየሱስ ቅዱሳን መጻሕፍትን ይወድ ነበር። ይህ ስሜቱ መዝሙር 40:8 ላይ በትንቢት ተነግሯል፤ ጥቅሱ “አምላኬ ሆይ፣ ፈቃድህን ማድረግ ያስደስተኛል፤ ሕግህም በልቤ ውስጥ ነው” ይላል። በዚህም የተነሳ በይሖዋ አገልግሎት ደስተኛና ስኬታማ ሊሆን ችሏል። እኛም የአምላክ ቃል ወደ ልባችን ዘልቆ እንዲገባ የምንፈቅድ ከሆነ ደስተኛና ስኬታማ መሆን እንችላለን።—መዝ. 1:1-3

16. ከመጽሐፍ ቅዱስ ንባብህ የተሟላ ጥቅም ለማግኘት በየትኞቹ ነገሮች ላይ ለመሥራት አስበሃል? (“ኢየሱስ የተናገረው ነገር የምታነቡትን ነገር ለመረዳት ያግዛችኋል” የሚለውን ሣጥን ተመልከት።)

16 ኢየሱስ ከተናገራቸው ቃላትና ከተወው ምሳሌ ጋር በሚስማማ መልኩ የመጽሐፍ ቅዱስ ንባብ ችሎታችንን እናሻሽል። በመጸለይ፣ ረጋ ብለን በማንበብ፣ ጥያቄዎችን በመጠየቅና አጫጭር ማስታወሻዎችን በመያዝ የመጽሐፍ ቅዱስ ዘገባዎችን የመረዳት ችሎታችንን ማሳደግ እንችላለን። በመጽሐፍ ቅዱስ ላይ የተመሠረቱ ጽሑፎቻችንን ተጠቅመን የምናነበውን ነገር በጥንቃቄ እናመዛዝን፤ ይህም በማስተዋል ለማንበብ ያስችለናል። በመጽሐፍ ቅዱስ ዘገባዎች ውስጥ የሚገኙ ውድ የሆኑ መንፈሳዊ እውነቶችን ለማግኘት ጥረት እናድርግ፤ እንዲህ ማድረጋችን ብዙም ትኩረት የማንሰጣቸውን ዘገባዎች ጨምሮ ሙሉውን የአምላክን ቃል በተሻለ መንገድ ለመጠቀም ይረዳናል። በተጨማሪም በትክክለኛው የልብ ዝንባሌ በማንበብ የአምላክ ቃል እንዲቀርጸን እንፍቀድ። በእነዚህ አቅጣጫዎች የቻልነውን ሁሉ ካደረግን ከመጽሐፍ ቅዱስ ንባባችን የተሟላ ጥቅም እናገኛለን፤ እንዲሁም ከምንጊዜውም ይበልጥ ወደ ይሖዋ እንቀርባለን።—መዝ. 119:17, 18፤ ያዕ. 4:8

ኢየሱስ የተናገረው ነገር የምታነቡትን ነገር ለመረዳት ያግዛችኋል


	  የምታነቡትን ነገር ለመረዳት ጥረት አድርጉ፤ እንዲሁም እንዴት ተግባራዊ እንደምታደርጉት ለማወቅ የማስተዋል ችሎታችሁን አዳብሩ።—ማቴ. 24:15፤ ሉቃስ 10:25-37



	  ውድ የሆኑ መንፈሳዊ እውነቶችን ለማግኘት የመጽሐፍ ቅዱስ ዘገባዎችን በጥንቃቄ መርምሩ።—ማር. 12:18-27



	  የአምላክ ቃል እንዲቀርጻችሁ እንዲሁም ሌሎችን በምትይዙበት መንገድ ላይ ለውጥ እንዲያመጣ ፍቀዱ።—ማቴ. 12:1-8















መጽሐፍ ቅዱስን በምታነቡበት ወቅት የሚከተሉትን ነገሮች ለማድረግ የሚረዳችሁ ምንድን ነው?


	  የምታነቡትን ነገር ለመረዳት



	  ውድ የሆኑ መንፈሳዊ እውነቶችን ለማግኘት



	  የአምላክ ቃል እንዲቀርጻችሁ ለመፍቀድ









መዝሙር 95 ብርሃኑ እየደመቀ ነው

^  ሁሉም የይሖዋ አገልጋዮች ቃሉን በየዕለቱ ለማንበብ ጥረት ያደርጋሉ። ሌሎች ብዙ ሰዎችም መጽሐፍ ቅዱስን ያነብባሉ፤ ሆኖም የሚያነቡትን አይረዱትም። በኢየሱስ ዘመን የኖሩ አንዳንድ ሰዎች ሁኔታም ተመሳሳይ ነበር። ኢየሱስ የአምላክን ቃል ለሚያነቡ ሰዎች የተናገረውን በመመርመር ከመጽሐፍ ቅዱስ ንባባችን የተሟላ ጥቅም ለማግኘት የሚረዱ ሐሳቦችን ማግኘት እንችላለን።


^  ኢየሱስ በተጠመቀበትና በመንፈስ ቅዱስ በተቀባበት ወቅት ሰው ሆኖ ከመምጣቱ በፊት ስለነበረው ሕይወት ማስታወስ እንደቻለ ከሁኔታዎች መረዳት ይቻላል።—ማቴ. 3:16


^  ማርያም ቅዱሳን መጻሕፍትን ጠንቅቃ ታውቅ የነበረ ከመሆኑም በላይ ከእነሱ ላይ ትጠቅስ ነበር። (ሉቃስ 1:46-55) ዮሴፍና ማርያም የቅዱሳን መጻሕፍትን የግል ቅጂ ለማግኘት አቅማቸው እንደማይፈቅድ መገመት እንችላለን። ስለዚህ ቅዱሳን መጻሕፍትን ለማስታወስ እንዲረዳቸው ሲሉ የአምላክ ቃል በምኩራቦች ውስጥ ሲነበብ በጥንቃቄ አዳምጠው መሆን አለበት።


^  የካቲት 1, 2013 መጠበቂያ ግንብ ላይ የወጣውን “ወደ አምላክ ቅረብ—‘እሱ የሕያዋን አምላክ ነው’” የሚለውን ርዕስ ተመልከት።


^  ማቴዎስ 19:4-6 ላይም ኢየሱስ ፈሪሳውያኑን “አላነበባችሁም?” በማለት ጠይቋቸዋል። እነዚህ ሰዎች ስለ ፍጥረት የሚገልጸውን ዘገባ ያነበቡ ቢሆንም ዘገባው አምላክ ለጋብቻ ስላለው አመለካከት የሚያስተምረውን ትምህርት አላስተዋሉም ነበር።




^  የሥዕሉ መግለጫ፦ በስብሰባ አዳራሽ ውስጥ በሚደረግ ስብሰባ ላይ ኦዲዮ ቪዲዮ ላይ የሚሠራ አንድ ወንድም ብዙ ስህተት ይሠራል። ስብሰባው ካለቀ በኋላ ግን ወንድሞች በሠራቸው ስህተቶች ላይ ከማተኮር ይልቅ ለጥረቱ ያመሰግኑታል።






^ (ሉቃስ 10:26) ኢየሱስም “በሕጉ ላይ የተጻፈው ምንድን ነው? አንተስ ምን ትረዳለህ?” አለው።



^  (ዘዳ. 8:3) ትሑት እንድትሆን አደረገህ፤ ካስራበህም በኋላ አንተ የማታውቀውን፣ አባቶችህም የማያውቁትን መና መገበህ፤ ይህን ያደረገው፣ ሰው ከይሖዋ አፍ በሚወጣ ቃል ሁሉ እንጂ በምግብ ብቻ ሊኖር እንደማይችል ሊያሳውቅህ ነው።



^  (መዝ. 31:5) መንፈሴን በእጅህ አደራ እሰጣለሁ። የእውነት* አምላክ የሆንከው ይሖዋ ሆይ፣ ዋጅተኸኛል።

ወይም “ታማኝ።”


^  (ሉቃስ 4:4) ኢየሱስ ግን “‘ሰው በምግብ ብቻ አይኖርም’ ተብሎ ተጽፏል” ሲል መለሰለት።



^  (ሉቃስ 23:46) ኢየሱስም በታላቅ ድምፅ ጮኾ “አባት ሆይ፣ መንፈሴን በእጅህ አደራ እሰጣለሁ” አለ። ይህን ካለ በኋላ ሞተ።*

ወይም “እስትንፋሱ ቆመ።”


^  (ማቴ. 5:17, 18) “ሕጉን ወይም የነቢያትን ቃል ልሽር እንደመጣሁ አድርጋችሁ አታስቡ። ልፈጽም እንጂ ልሽር አልመጣሁም። 18 እውነት እላችኋለሁ፣ ሰማይና ምድር ቢያልፉ እንኳ እነዚህ ሁሉ ነገሮች እስኪከናወኑ ድረስ ከሕጉ አነስተኛዋ ፊደል ወይም የአንዷ ፊደል ጭረት ሳትፈጸም አትቀርም።



^  (ማቴ. 5:21, 22) “በጥንት ዘመን ለነበሩት ‘አትግደል፤ ሰው የገደለ ሁሉ ግን በፍርድ ቤት ይጠየቃል’ እንደተባለ ሰምታችኋል። 22 እኔ ግን እላችኋለሁ፣ በወንድሙ ላይ ተቆጥቶ ቁጣው የማይበርድለት ሁሉ በፍርድ ቤት ይጠየቃል፤ ወንድሙንም ጸያፍ በሆነ ቃል የሚያጥላላ ሁሉ በከፍተኛ ፍርድ ቤት* ይጠየቃል፤ ‘አንተ የማትረባ ጅል’ የሚለው ደግሞ ለእሳታማ ገሃነም* ሊዳረግ ይችላል።

የአይሁዳውያንን የሳንሄድሪን ሸንጎ ያመለክታል።
ከኢየሩሳሌም ውጭ ቆሻሻ የሚቃጠልበት ቦታ ነው። የቃላት መፍቻውን ተመልከት።


^  (ማቴ. 5:27, 28) “‘አታመንዝር’ እንደተባለ ሰምታችኋል። 28 እኔ ግን እላችኋለሁ፣ አንዲትን ሴት በፍትወት ስሜት የሚመለከት ሁሉ በዚያን ጊዜ በልቡ ከእሷ ጋር አመንዝሯል።



^  (ሉቃስ 4:16-20) ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ። 17 የነቢዩ ኢሳይያስ ጥቅልልም ተሰጠው፤ ጥቅልሉንም ተርትሮ እንዲህ ተብሎ የተጻፈበትን ቦታ አገኘ፦ 18 “የይሖዋ* መንፈስ በእኔ ላይ ነው፤ ምክንያቱም ለድሆች ምሥራች እንድናገር ቀብቶኛል። ለተማረኩት ነፃነትን፣ ለታወሩትም ማየትን እንዳውጅ፣ የተጨቆኑትን ነፃ እንዳወጣ 19 እንዲሁም የይሖዋን* ሞገስ ስለሚያገኙበት ዓመት እንድሰብክ ልኮኛል።” 20 ከዚያም ጥቅልሉን ጠቅልሎ ለአገልጋዩ መልሶ ሰጠውና ተቀመጠ፤ በምኩራቡ ውስጥ ያሉት ሰዎችም ሁሉ ትኩር ብለው ይመለከቱት ነበር።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^  (ዘዳ. 6:6, 7) እኔ ዛሬ የማዝህን እነዚህን ትእዛዛት በልብህ ያዝ፤ 7 በልጆችህም ውስጥ ቅረጻቸው፤* በቤትህ ስትቀመጥ፣ በመንገድ ላይ ስትሄድ፣ ስትተኛና ስትነሳ ስለ እነሱ ተናገር።

ወይም “ለልጆችህ ደጋግመህ ንገራቸው፤ በልጆችህ ላይ አትማቸው።”


^  (ሉቃስ 4:16) ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ።



^  (ሉቃስ 2:46, 47) በመጨረሻም ከሦስት ቀን በኋላ ቤተ መቅደሱ ውስጥ በመምህራን መካከል ተቀምጦ ሲያዳምጣቸውና ሲጠይቃቸው አገኙት። 47 በዚያ የነበሩት ሰዎችም ሁሉ በመረዳት ችሎታውና በመልሱ ተደንቀው ያዳምጡት ነበር።



^  (ሉቃስ 2:52) ኢየሱስም በአካልና በጥበብ እያደገ እንዲሁም በአምላክና በሰው ፊት ይበልጥ ሞገስ እያገኘ ሄደ።



^ (ሉቃስ 10:25-29) እነሆም አንድ ሕግ አዋቂ ኢየሱስን ሊፈትነው ተነስቶ “መምህር፣ የዘላለም ሕይወት ለማግኘት ምን ማድረግ አለብኝ?” አለው። 26 ኢየሱስም “በሕጉ ላይ የተጻፈው ምንድን ነው? አንተስ ምን ትረዳለህ?” አለው። 27 እሱም መልሶ “‘አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ ኃይልህና በሙሉ አእምሮህ ውደድ’፤ እንዲሁም ‘ባልንጀራህን* እንደ ራስህ ውደድ’” አለው። 28 ኢየሱስም “በትክክል መልሰሃል፤ ዘወትር ይህን አድርግ፤ ሕይወትም ታገኛለህ” አለው። 29 ሰውየው ግን ጻድቅ መሆኑን ለማሳየት ፈልጎ ኢየሱስን “ለመሆኑ ባልንጀራዬ ማን ነው?” አለው።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^  (ሉቃስ 10:25-29) እነሆም አንድ ሕግ አዋቂ ኢየሱስን ሊፈትነው ተነስቶ “መምህር፣ የዘላለም ሕይወት ለማግኘት ምን ማድረግ አለብኝ?” አለው። 26 ኢየሱስም “በሕጉ ላይ የተጻፈው ምንድን ነው? አንተስ ምን ትረዳለህ?” አለው። 27 እሱም መልሶ “‘አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ ኃይልህና በሙሉ አእምሮህ ውደድ’፤ እንዲሁም ‘ባልንጀራህን* እንደ ራስህ ውደድ’” አለው። 28 ኢየሱስም “በትክክል መልሰሃል፤ ዘወትር ይህን አድርግ፤ ሕይወትም ታገኛለህ” አለው። 29 ሰውየው ግን ጻድቅ መሆኑን ለማሳየት ፈልጎ ኢየሱስን “ለመሆኑ ባልንጀራዬ ማን ነው?” አለው።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^  (ዘሌ. 19:18) “‘የሕዝብህን ልጆች አትበቀል፤ በእነሱም ላይ ቂም አትያዝ፤ ባልንጀራህን እንደ ራስህ ውደድ። እኔ ይሖዋ ነኝ።



^  (ዘዳ. 6:5) አንተም አምላክህን ይሖዋን በሙሉ ልብህ፣ በሙሉ ነፍስህና* በሙሉ ኃይልህ ውደድ።

የቃላት መፍቻውን ተመልከት።


^  (ኢያሱ 1:8) ይህ የሕግ መጽሐፍ ከአፍህ አይለይ፤ በውስጡ የተጻፈውንም በጥንቃቄ መፈጸም እንድትችል ቀንም ሆነ ሌሊት በለሆሳስ አንብበው፤* እንዲህ ካደረግክ መንገድህ ይቃናልሃል፤ እንዲሁም ማንኛውንም ነገር በጥበብ ማከናወን ትችላለህ።

ወይም “አሰላስልበት።”


^ (ማቴ. 24:15) “ስለዚህ ነቢዩ ዳንኤል በተናገረው መሠረት ጥፋት የሚያመጣው ‘ርኩስ ነገር’ በተቀደሰ ስፍራ ቆሞ ስታዩ አንባቢው ያስተውል፤



^  (ማቴ. 24:15) “ስለዚህ ነቢዩ ዳንኤል በተናገረው መሠረት ጥፋት የሚያመጣው ‘ርኩስ ነገር’ በተቀደሰ ስፍራ ቆሞ ስታዩ አንባቢው ያስተውል፤



^  (ምሳሌ 2:6) ይሖዋ ራሱ ጥበብ ይሰጣልና፤ ከአፉ እውቀትና ጥልቅ ግንዛቤ ይወጣል።



^  (ዕብ. 5:14) ጠንካራ ምግብ ግን ትክክልና ስህተት የሆነውን ነገር መለየት እንዲችሉ የማስተዋል ችሎታቸውን በማሠራት ላሠለጠኑ* ጎልማሳ ሰዎች ነው።

የግሪክኛው ቃል የጅምናስቲክ ስፖርተኛ የሚወስደውን ዓይነት ሥልጠና ያመለክታል።


^  (ማር. 12:18) በትንሣኤ የማያምኑት ሰዱቃውያን ደግሞ መጥተው እንዲህ ሲሉ ጠየቁት፦



^  (ማር. 12:26) ስለ ሙታን መነሳት ግን በሙሴ መጽሐፍ፣ ስለ ቁጥቋጦው በሚገልጸው ታሪክ ላይ አምላክ ሙሴን ‘እኔ የአብርሃም አምላክ፣ የይስሐቅ አምላክና የያዕቆብ አምላክ ነኝ’ እንዳለው አላነበባችሁም?



^  (ማር. 12:27) እሱ የሕያዋን እንጂ የሙታን አምላክ አይደለም። እናንተ እጅግ ተሳስታችኋል።”



^  (ሉቃስ 20:38) እሱ የሕያዋን እንጂ የሙታን አምላክ አይደለም፤ በእሱ ፊት* ሁሉም ሕያዋን ናቸውና።”

ወይም “ከእሱ አመለካከት አንጻር።”


^ (2 ጢሞ. 3:16, 17) ቅዱሳን መጻሕፍት ሁሉ በአምላክ መንፈስ መሪነት የተጻፉ ናቸው፤ እንዲሁም ለማስተማር፣ ለመውቀስ፣ ነገሮችን ለማቅናትና* በጽድቅ ለመገሠጽ ይጠቅማሉ፤ 17 ይኸውም የአምላክ ሰው ለማንኛውም መልካም ሥራ በሚገባ በመታጠቅ ሙሉ በሙሉ ብቁ ሆኖ እንዲገኝ ነው።

ወይም “ለማረምና።”


^  (2 ጢሞ. 3:16, 17) ቅዱሳን መጻሕፍት ሁሉ በአምላክ መንፈስ መሪነት የተጻፉ ናቸው፤ እንዲሁም ለማስተማር፣ ለመውቀስ፣ ነገሮችን ለማቅናትና* በጽድቅ ለመገሠጽ ይጠቅማሉ፤ 17 ይኸውም የአምላክ ሰው ለማንኛውም መልካም ሥራ በሚገባ በመታጠቅ ሙሉ በሙሉ ብቁ ሆኖ እንዲገኝ ነው።

ወይም “ለማረምና።”


^  (ማቴ. 12:1-7) በዚያን ጊዜ ኢየሱስ በሰንበት ቀን በእህል እርሻ መካከል አለፈ። ደቀ መዛሙርቱም ተርበው ስለነበር እሸት እየቀጠፉ መብላት ጀመሩ። 2 ፈሪሳውያን ይህን ባዩ ጊዜ “ተመልከት! ደቀ መዛሙርትህ በሰንበት ቀን በሕግ የተከለከለ ነገር እያደረጉ ነው” አሉት። 3 እሱም እንዲህ አላቸው፦ “ዳዊት እሱና ከእሱ ጋር የነበሩት ሰዎች በተራቡ ጊዜ ምን እንዳደረገ አላነበባችሁም? 4 ወደ አምላክ ቤት ገብቶ ከካህናት በስተቀር እሱም ሆነ ከእሱ ጋር የነበሩት ሰዎች እንዲበሉ ያልተፈቀደውን በአምላክ ፊት የቀረበ ኅብስት አልበሉም? 5 ደግሞስ ካህናት የሰንበትን ሕግ እንደሚተላለፉና ይህም እንደ በደል እንደማይቆጠርባቸው በሕጉ ላይ አላነበባችሁም? 6 እኔ ግን እላችኋለሁ፣ ከቤተ መቅደሱ የሚበልጥ እዚህ አለ። 7 ይሁንና ‘እኔ የምፈልገው ምሕረትን እንጂ መሥዋዕትን አይደለም’ የሚለውን ቃል ትርጉም ተረድታችሁ ቢሆን ኖሮ ምንም በደል ባልሠሩት ላይ ባልፈረዳችሁ ነበር።



^  (ማቴ. 23:23) “እናንተ ግብዞች ጸሐፍትና ፈሪሳውያን ወዮላችሁ! ከኮሰረት፣ ከእንስላልና ከከሙን አሥራት ትሰጣላችሁ፤ ነገር ግን በሕጉ ውስጥ የሚገኙትን እንደ ፍትሕ፣ ምሕረትና ታማኝነት ያሉ ይበልጥ አስፈላጊ የሆኑ ነገሮች ችላ ትላላችሁ። እነዚያን ችላ ማለት ባይኖርባችሁም እነዚህን ነገሮች ማድረጋችሁ አስፈላጊ ነው።



^  (ዮሐ. 5:39, 40) “እናንተ በቅዱሳን መጻሕፍት የዘላለም ሕይወት የምታገኙ ስለሚመስላችሁ እነሱን ትመረምራላችሁ፤ እነዚሁ መጻሕፍት ስለ እኔ የሚመሠክሩ ናቸው። 40 ሆኖም ሕይወት እንድታገኙ ወደ እኔ መምጣት አትፈልጉም።



^  (ያዕ. 1:21) ስለዚህ ጸያፍ የሆነውን ነገር ሁሉና ክፋትን ሁሉ* አስወግዳችሁ እናንተን* ሊያድን የሚችለውን በውስጣችሁ የሚተከለውን ቃል በገርነት ተቀበሉ።

“እጅግ ተስፋፍቶ የሚገኘውን ክፋት” ማለትም ሊሆን ይችላል።
ወይም “ነፍሳችሁን።”


^  (ማቴ. 12:7) ይሁንና ‘እኔ የምፈልገው ምሕረትን እንጂ መሥዋዕትን አይደለም’ የሚለውን ቃል ትርጉም ተረድታችሁ ቢሆን ኖሮ ምንም በደል ባልሠሩት ላይ ባልፈረዳችሁ ነበር።



^  (1 ጢሞ. 4:12) ወጣት በመሆንህ ማንም ሰው ሊንቅህ አይገባም። ከዚህ ይልቅ ታማኞች ለሆኑት በንግግር፣ በምግባር፣ በፍቅር፣ በእምነትና በንጽሕና አርዓያ ሁን።



^  (1 ጢሞ. 4:15) እድገትህ በሁሉም ሰዎች ዘንድ በግልጽ እንዲታይ በእነዚህ ነገሮች ላይ አሰላስል፤* እንዲሁም ትኩረትህ ሙሉ በሙሉ በእነዚህ ነገሮች ላይ ያረፈ ይሁን።

ወይም “አውጠንጥን።”


^  (ዕብ. 4:12) የአምላክ ቃል ሕያውና ኃይለኛ ነው፤ በሁለት በኩል ስለት ካለው ከየትኛውም ሰይፍ የበለጠ ስለታም ነው፤ ነፍስንና* መንፈስን* እንዲሁም መገጣጠሚያንና መቅኒን እስኪለያይ ድረስ ሰንጥቆ ይገባል፤ የልብንም ሐሳብና ዓላማ መረዳት ይችላል።

የቃላት መፍቻውን ተመልከት።
የቃላት መፍቻውን ተመልከት።


^  (መዝ. 40:8) አምላኬ ሆይ፣ ፈቃድህን ማድረግ ያስደስተኛል፤* ሕግህም በልቤ ውስጥ ነው።

ወይም “እሻለሁ።”


^  (መዝ. 1:1-3) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።   2 ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^  (መዝ. 119:17, 18) በሕይወት መኖርና ቃልህን መጠበቅ እችል ዘንድ፣ ለአገልጋይህ ደግነት አሳይ።  18 በሕግህ ውስጥ ያሉትን አስደናቂ ነገሮች አጥርቼ እንዳይ ዓይኖቼን ክፈት።



^  (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^ (ማቴ. 24:15) “ስለዚህ ነቢዩ ዳንኤል በተናገረው መሠረት ጥፋት የሚያመጣው ‘ርኩስ ነገር’ በተቀደሰ ስፍራ ቆሞ ስታዩ አንባቢው ያስተውል፤



^ (ሉቃስ 10:25-37) እነሆም አንድ ሕግ አዋቂ ኢየሱስን ሊፈትነው ተነስቶ “መምህር፣ የዘላለም ሕይወት ለማግኘት ምን ማድረግ አለብኝ?” አለው። 26 ኢየሱስም “በሕጉ ላይ የተጻፈው ምንድን ነው? አንተስ ምን ትረዳለህ?” አለው። 27 እሱም መልሶ “‘አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ ኃይልህና በሙሉ አእምሮህ ውደድ’፤ እንዲሁም ‘ባልንጀራህን* እንደ ራስህ ውደድ’” አለው። 28 ኢየሱስም “በትክክል መልሰሃል፤ ዘወትር ይህን አድርግ፤ ሕይወትም ታገኛለህ” አለው። 29 ሰውየው ግን ጻድቅ መሆኑን ለማሳየት ፈልጎ ኢየሱስን “ለመሆኑ ባልንጀራዬ ማን ነው?” አለው። 30 ኢየሱስም መልሶ እንዲህ አለው፦ “አንድ ሰው ከኢየሩሳሌም ወደ ኢያሪኮ ሲወርድ በዘራፊዎች እጅ ወደቀ፤ እነሱም ከገፈፉትና ከደበደቡት በኋላ በሞትና በሕይወት መካከል ጥለውት ሄዱ። 31 እንደ አጋጣሚ አንድ ካህን በዚያ መንገድ ሲወርድ ሰውየውን አየውና ራቅ ብሎ አልፎት ሄደ። 32 በተመሳሳይም አንድ ሌዋዊ እዚያ ቦታ ሲደርስ አየውና ገለል ብሎ አልፎት ሄደ። 33 ሆኖም አንድ ሳምራዊ በዚያ መንገድ ሲጓዝ ሰውየው ወዳለበት ቦታ ደረሰ፤ ባየውም ጊዜ በጣም አዘነለት። 34 ስለሆነም ወደ ሰውየው ቀርቦ በቁስሎቹ ላይ ዘይትና የወይን ጠጅ አፍስሶ በጨርቅ አሰረለት። ከዚያም በራሱ አህያ ላይ ካስቀመጠው በኋላ ወደ አንድ የእንግዶች ማረፊያ በመውሰድ ተንከባከበው። 35 በማግስቱ ሁለት ዲናር* አውጥቶ ለእንግዶች ማረፊያ ቤቱ ባለቤት ሰጠውና ‘ይህን ሰው አስታመው፤ ከዚህ በላይ የምታወጣውን ተጨማሪ ወጪ ሁሉ ስመለስ እከፍልሃለሁ’ አለው። 36 ታዲያ ከእነዚህ ሦስት ሰዎች መካከል በዘራፊዎች እጅ ለወደቀው ሰው ባልንጀራ ሆኖ የተገኘው የትኛው ይመስልሃል?” 37 እሱም “ምሕረት በማሳየት የረዳው ነው” አለ። ከዚያም ኢየሱስ “አንተም ሂድና እንዲሁ አድርግ” አለው።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።
ለ14ን ተመልከት።


^ (ማር. 12:18-27) በትንሣኤ የማያምኑት ሰዱቃውያን ደግሞ መጥተው እንዲህ ሲሉ ጠየቁት፦ 19 “መምህር፣ ሙሴ አንድ ሰው ልጅ ሳይወልድ ከሚስቱ በሞት ቢለይ ወንድሙ ሚስትየዋን አግብቶ ለወንድሙ ዘር መተካት እንዳለበት ጽፎልናል። 20 ሰባት ወንድማማቾች ነበሩ። የመጀመሪያው ሚስት አገባና ዘር ሳይተካ ሞተ። 21 ከዚያም ሁለተኛው አገባት፤ ሆኖም ዘር ሳይተካ ሞተ፤ ሦስተኛውም እንዲሁ፤ 22 ሰባቱም ዘር አልተኩም። በመጨረሻም ሴትየዋ ሞተች። 23 እንግዲህ ሰባቱም ስላገቧት በትንሣኤ ለየትኛው ሚስት ትሆናለች?” 24 ኢየሱስ እንዲህ አላቸው፦ “እናንተ የምትሳሳቱት ቅዱሳን መጻሕፍትንም ሆነ የአምላክን ኃይል ባለማወቃችሁ አይደለም? 25 ከሞት በሚነሱበት ጊዜ ወንዶችም አያገቡም ሴቶችም አይዳሩም፤ ከዚህ ይልቅ በሰማያት እንዳሉ መላእክት ይሆናሉ። 26 ስለ ሙታን መነሳት ግን በሙሴ መጽሐፍ፣ ስለ ቁጥቋጦው በሚገልጸው ታሪክ ላይ አምላክ ሙሴን ‘እኔ የአብርሃም አምላክ፣ የይስሐቅ አምላክና የያዕቆብ አምላክ ነኝ’ እንዳለው አላነበባችሁም? 27 እሱ የሕያዋን እንጂ የሙታን አምላክ አይደለም። እናንተ እጅግ ተሳስታችኋል።”



^ (ማቴ. 12:1-8) በዚያን ጊዜ ኢየሱስ በሰንበት ቀን በእህል እርሻ መካከል አለፈ። ደቀ መዛሙርቱም ተርበው ስለነበር እሸት እየቀጠፉ መብላት ጀመሩ። 2 ፈሪሳውያን ይህን ባዩ ጊዜ “ተመልከት! ደቀ መዛሙርትህ በሰንበት ቀን በሕግ የተከለከለ ነገር እያደረጉ ነው” አሉት። 3 እሱም እንዲህ አላቸው፦ “ዳዊት እሱና ከእሱ ጋር የነበሩት ሰዎች በተራቡ ጊዜ ምን እንዳደረገ አላነበባችሁም? 4 ወደ አምላክ ቤት ገብቶ ከካህናት በስተቀር እሱም ሆነ ከእሱ ጋር የነበሩት ሰዎች እንዲበሉ ያልተፈቀደውን በአምላክ ፊት የቀረበ ኅብስት አልበሉም? 5 ደግሞስ ካህናት የሰንበትን ሕግ እንደሚተላለፉና ይህም እንደ በደል እንደማይቆጠርባቸው በሕጉ ላይ አላነበባችሁም? 6 እኔ ግን እላችኋለሁ፣ ከቤተ መቅደሱ የሚበልጥ እዚህ አለ። 7 ይሁንና ‘እኔ የምፈልገው ምሕረትን እንጂ መሥዋዕትን አይደለም’ የሚለውን ቃል ትርጉም ተረድታችሁ ቢሆን ኖሮ ምንም በደል ባልሠሩት ላይ ባልፈረዳችሁ ነበር። 8 የሰው ልጅ የሰንበት ጌታ ነውና።”



^ (ማቴ. 3:16) ኢየሱስ ከተጠመቀ በኋላ ወዲያው ከውኃው ወጣ፤ እነሆ፣ ሰማያት ተከፈቱ፤ የአምላክም መንፈስ በእሱ ላይ እንደ ርግብ ሲወርድ አየ።



^ (ሉቃስ 1:46-55) ማርያምም እንዲህ አለች፦ “ነፍሴ ይሖዋን* ከፍ ከፍ ታደርገዋለች፤* 47 መንፈሴም አዳኜ በሆነው አምላክ እጅግ ደስ ይሰኛል፤ 48 ምክንያቱም የባሪያውን መዋረድ* ተመልክቷል። እነሆ፣ ከአሁን ጀምሮ ትውልድ ሁሉ ደስተኛ ይሉኛል፤ 49 ምክንያቱም ኃያል የሆነው አምላክ ታላላቅ ነገሮች አድርጎልኛል፤ ስሙም ቅዱስ ነው፤ 50 ምሕረቱም በሚፈሩት ሁሉ ላይ ከትውልድ እስከ ትውልድ ይኖራል። 51 በክንዱም ታላላቅ ሥራዎች አከናውኗል፤ በልባቸው ሐሳብ ትዕቢተኛ የሆኑትንም በትኗቸዋል። 52 ኃያላን ሰዎችን ከዙፋናቸው አውርዷል፤ ዝቅ ያሉትንም ከፍ አድርጓል፤ 53  የተራቡትን በመልካም ነገሮች አጥግቧል፤ ሀብታሞችንም ባዶ እጃቸውን ሰዷቸዋል። 54 ምሕረቱን በማስታወስ አገልጋዩን እስራኤልን ረድቷል፤ 55 ይህን ያደረገው ለአባቶቻችን በገባው ቃል መሠረት ለአብርሃምና ለዘሩ ለዘላለም ምሕረት ለማሳየት ነው።”

ከተጨማሪው መረጃ ላይ ሀ5ን ተመልከት።
ወይም “ሁለንተናዬ ይሖዋን ከፍ ከፍ ያደርገዋል።” የቃላት መፍቻውን ተመልከት።
ዝቅተኛ ኑሮ ያላት ሴት መሆኗን ያመለክታል።


^ (ማቴ. 19:4-6) እሱም መልሶ እንዲህ አለ፦ “ፈጣሪ ከመጀመሪያውም ወንድና ሴት አድርጎ እንደፈጠራቸው አላነበባችሁም? 5 ‘ከዚህ የተነሳ ሰው ከአባቱና ከእናቱ ይለያል፤ ከሚስቱም ጋር ይጣበቃል፤ ሁለቱም አንድ ሥጋ ይሆናሉ’ ብሎ እንደተናገረስ አላነበባችሁም? 6 በመሆኑም ከዚህ በኋላ አንድ ሥጋ ናቸው እንጂ ሁለት አይደሉም። ስለዚህ አምላክ ያጣመረውን* ማንም ሰው አይለያየው።”

ቃል በቃል “በአንድ ቀንበር ያጣመደውን።”







የጥናት ርዕስ 8

“የማስተዋል ስሜታችሁን ጠብቁ፤ ንቁ ሆናችሁ ኑሩ!”


“የማስተዋል ስሜታችሁን ጠብቁ፤ ንቁ ሆናችሁ ኑሩ!”—1 ጴጥ. 5:8

መዝሙር 144 ዓይንህ ሽልማቱ ላይ ያተኩር!

ማስተዋወቂያ*




 1. ኢየሱስ መጨረሻው የሚመጣበትን ጊዜ አስመልክቶ ለደቀ መዛሙርቱ ምን ነገራቸው? ምን ማስጠንቀቂያስ ሰጣቸው?

ኢየሱስ ከመሞቱ ከጥቂት ቀናት በፊት ከደቀ መዛሙርቱ መካከል አራቱ “የዚህ ሥርዓት መደምደሚያ [ምልክት] ምንድን ነው?” በማለት ጠይቀውት ነበር። (ማቴ. 24:3) ደቀ መዛሙርቱ ይህን ጥያቄ ያቀረቡት የአይሁድ ሥርዓት የሚያበቃበትን ጊዜ ማወቅ ስለፈለጉ ሳይሆን አይቀርም። ኢየሱስ ጥያቄያቸውን ሲመልስ ስለ አይሁድ ሥርዓት መጨረሻ ብቻ ሳይሆን እኛ ስለምንኖርበት ‘ስለዚህ ሥርዓት መደምደሚያ’ ጭምር ተናገረ። ኢየሱስ መጨረሻው የሚመጣበትን ጊዜ አስመልክቶ እንዲህ አለ፦ “ስለዚያ ቀን ወይም ሰዓት ከአብ በቀር በሰማይ ያሉ መላእክትም ሆኑ ወልድ፣ ማንም አያውቅም።” ከዚያም ሁሉም ደቀ መዛሙርቱ ‘ዘወትር ነቅተው መጠበቅ’ እንዳለባቸው አሳሰበ።—ማር. 13:32-37

 2. በአይሁድ ሥርዓት ሥር ይኖሩ የነበሩ ክርስቲያኖች ነቅተው መጠበቅ ያስፈለጋቸው ለምን ነበር?

2 በመጀመሪያው መቶ ዘመን የነበሩት አይሁዳውያን የሆኑ ክርስቲያኖች ነቅተው መጠበቅ ነበረባቸው፤ ይህ የሕይወትና የሞት ጉዳይ ነበር። ኢየሱስ ተከታዮቹ የአይሁድ ሥርዓት የሚያበቃበት ጊዜ መቅረቡን ለማወቅ የትኞቹን ነገሮች ነቅተው መከታተል እንዳለባቸው ነግሯቸዋል። እንዲህ ብሏቸዋል፦ “ኢየሩሳሌም በጦር ሠራዊት ተከባ ስታዩ መጥፊያዋ እንደቀረበ እወቁ።” ክርስቲያኖች ልክ ይህን ሲያዩ የኢየሱስን ማስጠንቀቂያ በመስማት “ወደ ተራሮች መሸሽ” ነበረባቸው። (ሉቃስ 21:20, 21) ለዚህ ማስጠንቀቂያ ትኩረት የሰጡ ሰዎች ሮማውያን ኢየሩሳሌምን ባጠፉበት ጊዜ ሕይወታቸውን ማትረፍ ችለዋል።

 3. በዚህ ርዕስ ውስጥ ምን እንመለከታለን?

3 ዛሬ የምንኖረው የዚህ ክፉ ሥርዓት ማብቂያ በተቃረበበት ጊዜ ላይ ነው። ስለዚህ እኛም የማስተዋል ስሜታችንን መጠበቅና ንቁ ሆነን መኖር ያስፈልገናል። በዚህ ርዕስ ውስጥ በዓለም ላይ የሚከናወኑትን ነገሮች በቅርበት ስንከታተል ሚዛናችንን መጠበቅ፣ ለራሳችን ትኩረት መስጠትና ቀሪውን ጊዜ በተሻለ መንገድ መጠቀም የምንችለው እንዴት እንደሆነ እንመለከታለን።






የዓለምን ክስተቶች ስትከታተሉ ሚዛናዊ ሁኑ


 4. በዓለማችን ላይ እየተከናወኑ ያሉት ነገሮች የመጽሐፍ ቅዱስ ትንቢት ፍጻሜውን እንዲያገኝ የሚያደርጉት እንዴት እንደሆነ መከታተል ያለብን ለምንድን ነው?

4 በአሁኑ ጊዜ በዓለማችን ላይ እየተከናወኑ ያሉት ነገሮች የመጽሐፍ ቅዱስ ትንቢት እንዲፈጸም የሚያደርጉት እንዴት እንደሆነ የምንከታተልበት በቂ ምክንያት አለን። ለምሳሌ ያህል፣ ኢየሱስ የሰይጣን ሥርዓት የሚጠፋበት ጊዜ መቃረቡን ለማወቅ የሚረዱንን ዝርዝር ክንውኖች ነግሮናል። (ማቴ. 24:3-14) በተጨማሪም ሐዋርያው ጴጥሮስ እምነታችን ጠንካራ ሆኖ እንዲቀጥል ከፈለግን የትንቢቶችን ፍጻሜ በትኩረት እንድንከታተል አበረታቶናል። (2 ጴጥ. 1:19-21) የመጨረሻው የመጽሐፍ ቅዱስ መጽሐፍም የሚጀምረው በሚከተሉት ቃላት ነው፦ “በቅርብ ጊዜ ውስጥ ሊፈጸሙ የሚገባቸውን ነገሮች ለባሪያዎቹ እንዲያሳይ አምላክ ለኢየሱስ ክርስቶስ የሰጠውና እሱ የገለጠው ራእይ ይህ ነው።” (ራእይ 1:1) ስለዚህ በዓለማችን ላይ እየተከናወኑ ስላሉት ነገሮች እንዲሁም እነዚህ ክንውኖች የመጽሐፍ ቅዱስ ትንቢት ፍጻሜ እንዲያገኝ ሊያደርጉ የሚችሉት እንዴት እንደሆነ ማወቅ እንፈልጋለን። ከዚህም በላይ ስለ እነዚህ ክንውኖች ከሌሎች ጋር መወያየት ሊያስደስተን ይችላል።



[image: ሁለት የተለያዩ ባልና ሚስት በዓለም ላይ ስለሚከናወኑ ነገሮች የሚገልጹ ዘገባዎችን ሲያዩ የሚሰጡትን የተለያየ ምላሽ የሚያሳዩ ፎቶግራፎች። 1. አንድ ባልና ሚስት ላይ በዓለም መሪዎች መካከል ስለተደረገ የሰላም ስምምነት የሚገልጽ የዜና ዘገባ ቴሌቪዥን ላይ ሲመለከቱ። በኋላ ስብሰባ አዳራሽ ውስጥ አመለካከታቸውን በስሜት ለሁለት እህቶች ሲናገሩ። 2. ሌላ ባልና ሚስት የበላይ አካሉን ሪፖርት ሲመለከቱ። በኋላ የአደባባይ ምሥክርነት መስጫ ጋሪ ጋር ለመጣ ሰው ሲመሠክሩ።]

ስለ መጽሐፍ ቅዱስ ትንቢቶች ስንጨዋወት ምን ከማድረግ ልንቆጠብ ይገባል? ምን ማድረግስ ይኖርብናል? (አንቀጽ 5⁠ን ተመልከት)*





 5. ምን ከማድረግ ልንቆጠብ ይገባል? ምን ማድረግስ ይኖርብናል? (ሥዕሎቹንም ተመልከት።)

5 ሆኖም ስለ መጽሐፍ ቅዱስ ትንቢቶች ከሌሎች ጋር ስንወያይ ግምታዊ ሐሳቦችን ከመሰንዘር መቆጠብ ይኖርብናል። ለምን? ምክንያቱም በጉባኤ ውስጥ ክፍፍል እንዲፈጠር የሚያደርግ ምንም ነገር መናገር አንፈልግም። ለምሳሌ ያህል፣ የዓለም መሪዎች እንዴት አንድን ግጭት ፈተው ሰላምና ደህንነት እንደሚያሰፍኑ ሲያወሩ ልንሰማ እንችላለን። እንዲህ ያሉት ንግግሮች በ1 ተሰሎንቄ 5:3 ላይ ያለው ትንቢት እንዲፈጸም የሚያደርጉት እንዴት እንደሆነ ግምታዊ ሐሳብ ከመሰንዘር ይልቅ ይህን ጉዳይ አስመልክቶ የወጣውን ወቅታዊ መረጃ ልንከታተል ይገባል። የይሖዋ ድርጅት ባቀረበው መረጃ ላይ ተመሥርተን ከሌሎች ጋር የምንወያይ ከሆነ ጉባኤው ‘በአስተሳሰብ አንድነት እንዲኖረው’ አስተዋጽኦ እናደርጋለን።—1 ቆሮ. 1:10፤ 4:6

 6. ሁለተኛ ጴጥሮስ 3:11-13 ላይ ካለው ሐሳብ ምን ትምህርት እናገኛለን?

6 ሁለተኛ ጴጥሮስ 3:11-13⁠ን አንብብ። ሐዋርያው ጴጥሮስ የሰጠው ምክር የመጽሐፍ ቅዱስ ትንቢቶችን ስንመረምር ሚዛናዊ እንድንሆን ይረዳናል። ጴጥሮስ ‘የይሖዋን ቀን መምጣት በአእምሯችን አቅርበን እንድንመለከት’ አሳስቦናል። ለምን? እንዲህ የምናደርገው ይሖዋ አርማጌዶንን የሚያመጣበትን “ቀንና ሰዓት” ለማስላት አይደለም፤ ከዚህ ይልቅ የቀረንን ጊዜ ‘ቅዱስ ሥነ ምግባር ለመከተልና ለአምላክ ያደርን መሆናችንን የሚያሳዩ ተግባሮች ለመፈጸም’ ልንጠቀምበት ስለምንፈልግ ነው። (ማቴ. 24:36፤ ሉቃስ 12:40) በሌላ አባባል ንጹሕ ምግባር ይዘን መቀጠልና ይሖዋን ለማገልገል የምናደርገው ጥረት ለእሱ ያለንን ጥልቅ ፍቅር የሚያሳይ መሆኑን ማረጋገጥ እንፈልጋለን። እንዲህ ለማድረግ ደግሞ ለራሳችን ምንጊዜም ትኩረት መስጠት ያስፈልገናል።






ለራሳችን ትኩረት መስጠት ሲባል ምን ማለት ነው?


 7. ለራሳችን ትኩረት እንደምንሰጥ ማሳየት የምንችለው እንዴት ነው? (ሉቃስ 21:34)

7 ኢየሱስ ደቀ መዛሙርቱን በዓለም ላይ ለሚከናወኑ ነገሮች ብቻ ሳይሆን ለራሳቸውም ትኩረት እንዲሰጡ ነግሯቸዋል። በሉቃስ 21:34 ላይ የሚገኘው ማስጠንቀቂያ ይህን ነጥብ ጎላ አድርጎ ያሳያል። (ጥቅሱን አንብብ።) እዚያ ላይ ኢየሱስ “ለራሳችሁ ተጠንቀቁ” በማለት ተናግሯል። ለራሱ የሚጠነቀቅ ወይም ትኩረት የሚሰጥ ሰው ከይሖዋ ጋር ያለውን ዝምድና ሊያበላሹበት የሚችሉ አደጋዎችን በንቃት ይከታተላል፤ ከእነዚህ አደጋዎች ለመራቅም አስፈላጊውን እርምጃ ይወስዳል። እንዲህ በማድረግ ከአምላክ ፍቅር ሳይወጣ መኖር ይችላል።—ምሳሌ 22:3፤ ይሁዳ 20, 21

 8. ሐዋርያው ጳውሎስ ለክርስቲያኖች ምን ማሳሰቢያ ሰጥቷል?

8 ሐዋርያው ጳውሎስም ክርስቲያኖችን ለራሳቸው ትኩረት እንዲሰጡ አሳስቧቸዋል። ለምሳሌ በኤፌሶን ያሉትን ክርስቲያኖች እንዲህ ብሏቸዋል፦ “የምትመላለሱት ጥበብ እንደጎደላቸው ሳይሆን እንደ ጥበበኛ ሰዎች መሆኑን ምንጊዜም በጥንቃቄ አስተውሉ።” (ኤፌ. 5:15, 16) ሰይጣን በመንፈሳዊነታችን ላይ የማያባራ ጥቃት ይሰነዝራል፤ መጽሐፍ ቅዱስ የሚሰነዘርብንን ማንኛውንም ጥቃት መቋቋም እንድንችል “የይሖዋ ፈቃድ ምን እንደሆነ አስተውሉ” የሚል ምክር የሚሰጠን ለዚህ ነው።—ኤፌ. 5:17

 9. ይሖዋ ለእኛ ያለው ፈቃድ ምን እንደሆነ ማስተዋል የምንችለው እንዴት ነው?

9 መጽሐፍ ቅዱስ ከይሖዋ ጋር ያለንን ወዳጅነት ሊያበላሹ የሚችሉ አደጋዎችን በሙሉ በዝርዝር አይጠቅስም። ብዙ ጊዜ በቅዱሳን መጻሕፍት ውስጥ በቀጥታ ካልተጠቀሱ ጉዳዮች ጋር በተያያዘ ውሳኔ ማድረግ ያስፈልገናል። ጥበብ የሚንጸባረቅበት ውሳኔ ለማድረግ ‘የይሖዋን ፈቃድ’ ማስተዋል ይኖርብናል። ይህን ማድረግ የምንችለው የአምላክን ቃል አዘውትረን በማንበብና ባነበብነው ላይ በማሰላሰል ነው። የይሖዋን ፈቃድ ይበልጥ በተረዳንና ‘የክርስቶስን አስተሳሰብ’ ባዳበርን መጠን ‘እንደ ጥበበኛ ሰዎች መመላለስ’ ይበልጥ ቀላል ይሆንልናል፤ ምን ማድረግ እንዳለብን የሚገልጽ ቀጥተኛ ሕግ ባይኖርም እንኳ ጥበብ የሚንጸባረቅበት ውሳኔ እናደርጋለን። (1 ቆሮ. 2:14-16) አንዳንድ አደጋዎችን በቀላሉ መለየት ይቻላል፤ አንዳንዶቹ ግን ስውር ናቸው።

10. ልንርቃቸው የሚገቡ አንዳንድ አደጋዎች የትኞቹ ናቸው?

10 ልንርቃቸው ከሚገቡ አደጋዎች መካከል ማሽኮርመም፣ ከልክ በላይ መብላትና መጠጣት እንዲሁም ጎጂ ንግግር ይገኙበታል፤ ዓመፅ የሚንጸባረቅባቸውን መዝናኛዎች፣ የብልግና ምስሎችንና የመሳሰሉትን ማየትም በዚህ ውስጥ ይካተታል። (መዝ. 101:3) ጠላታችን ዲያብሎስ ከይሖዋ ጋር ያለንን ዝምድና ለማበላሸት የሚያስችሉትን አጋጣሚዎች በንቃት ይከታተላል። (1 ጴጥ. 5:8) ንቁ ካልሆንን ሰይጣን በአእምሯችንና በልባችን ውስጥ የምቀኝነት፣ የውሸት፣ የስግብግብነት፣ የጥላቻ፣ የኩራትና የምሬት ዘር ሊዘራ ይችላል። (ገላ. 5:19-21) መጀመሪያ ላይ እነዚህ ስሜቶች ያን ያህል አደገኛ እንዳልሆኑ ሊሰማን ይችላል። ከሥራቸው ነቅለን ለመጣል አፋጣኝ እርምጃ ካልወሰድን ግን እንደ መርዛማ ተክል ማደጋቸውን ሊቀጥሉና ችግር ላይ ሊጥሉን ይችላሉ።—ያዕ. 1:14, 15

11. ልንርቃቸው ከሚገቡ ስውር አደጋዎች መካከል አንዱ ምንድን ነው? አደገኛ የሆነውስ ለምንድን ነው?

11 ስውር ከሆኑት አደጋዎች መካከል አንዱ መጥፎ ባልንጀርነት ነው። እስቲ ይህን ሁኔታ ለማሰብ ሞክሩ። የምትሠሩት የይሖዋ ምሥክር ካልሆነ ሰው ጋር ነው እንበል። የሥራ ባልደረባችሁ ስለ ይሖዋ ምሥክሮች ጥሩ አመለካከት እንዲኖረው ስለምትፈልጉ ደግነት ታሳዩታላችሁ። አልፎ አልፎም ከዚህ ሰው ጋር ምሳ ትበላላችሁ። ብዙም ሳይቆይ አዘውትራችሁ ምሳ መብላት ትጀምራላችሁ። አንዳንድ ጊዜ ይህ ሰው በጭውውታችሁ መሃል ሥነ ምግባር የጎደላቸው ነገሮች ያወራል፤ መጀመሪያ ላይ እንዲህ ያሉትን ወሬዎች ችላ ብላችሁ ለማለፍ ትሞክራላችሁ። በጊዜ ሂደት ግን እንዲህ ያለውን ወሬ ከመልመዳችሁ የተነሳ ቅር መሰኘት ታቆማላችሁ። ከዚያም አንድ ቀን የሥራ ባልደረባችሁ ከሥራ በኋላ አብራችሁት እንድትጠጡ ይጋብዛችኋል፤ እናንተም ግብዣውን ትቀበላላችሁ። ቀስ በቀስ የሥራ ባልደረባችሁን አመለካከት መጋራት ትጀምራላችሁ። ታዲያ ከዚህ በኋላ እሱ የሚያደርጋቸውን ነገሮች ማድረግ ለመጀመር ብዙ ጊዜ የሚወስድባችሁ ይመስላችኋል? እርግጥ ነው፣ ለሁሉም ሰዎች ደግነትና አክብሮት ማሳየት እንፈልጋለን፤ ሆኖም አብረናቸው ጊዜ የምናሳልፋቸው ሰዎች ትልቅ ተጽዕኖ ሊያሳድሩብን እንደሚችሉ መዘንጋት አይኖርብንም። (1 ቆሮ. 15:33) ኢየሱስ እንዳሳሰበን ለራሳችን የምንጠነቀቅ ወይም ትኩረት የምንሰጥ ከሆነ በይሖዋ መሥፈርቶች ከማይመሩ ሰዎች ጋር አላስፈላጊ ቅርርብ ከመፍጠር እንርቃለን። (2 ቆሮ. 6:15) አደጋውን አስቀድመን አይተን ከዚያ እንሸሻለን።






ጊዜያችሁን በተሻለ መንገድ ተጠቀሙበት


12. የኢየሱስ ደቀ መዛሙርት የሥርዓቱን መደምደሚያ የተጠባበቁት የትኛውን ሥራ እያከናወኑ ነበር?

12 የኢየሱስ ደቀ መዛሙርት የሥርዓቱን መደምደሚያ የሚጠባበቁት እጃቸውን አጣጥፈው በመቀመጥ አልነበረም። ኢየሱስ የሚሠሩት ሥራ ሰጥቷቸዋል። ምሥራቹን “በኢየሩሳሌም፣ በመላው ይሁዳና በሰማርያ እንዲሁም እስከ ምድር ዳር ድረስ” እንዲሰብኩ አዟቸዋል። (ሥራ 1:6-8) የኢየሱስ ተከታዮች የተሰጣቸው ሥራ በጣም ሰፊ ነው! በዚህ ሥራ ራሳቸውን በማስጠመድ ጊዜያቸውን ከሁሉ በተሻለ መንገድ ተጠቅመውበታል።

13. ጊዜያችንን በተሻለ መንገድ መጠቀም ያለብን ለምንድን ነው? (ቆላስይስ 4:5)

13 ቆላስይስ 4:5⁠ን አንብብ። ለራሳችን ትኩረት የምንሰጥበት አንዱ አቅጣጫ የጊዜ አጠቃቀማችንን ቆም ብለን ማሰብ ነው። ማናችንም ብንሆን “ያልተጠበቁ ክስተቶች” ሊያጋጥሙን ይችላሉ። (መክ. 9:11) ሕይወታችን ድንገት ሊቀጭ ይችላል።



[image: ዜና ስትመለከት የነበረችው እህትና የበላይ አካሉን ሪፖርት ስትመለከት የነበረችው እህት አንዲትን ሴት መጽሐፍ ቅዱስ ሲያስጠኑ። “በስብሰባ አዳራሻችን ውስጥ ምን ይከናወናል?” የሚለውን ቪዲዮ እያሳዩአት ነው።]

ጊዜያችንን በተሻለ መንገድ ልንጠቀምበት የምንችለው እንዴት ነው? (ከአንቀጽ 14-15⁠ን ተመልከት)





14-15. ጊዜያችንን በተሻለ መንገድ መጠቀም የምንችለው እንዴት ነው? (ዕብራውያን 6:11, 12) (ሥዕሉንም ተመልከት።)

14 የይሖዋን ፈቃድ በማድረግና ከእሱ ጋር ያለንን ወዳጅነት በማጠናከር ጊዜያችንን በተሻለ መንገድ ልንጠቀምበት እንችላለን። (ዮሐ. 14:21) “ጸንታችሁ ቁሙ፤ አትነቃነቁ . . . ምንጊዜም የጌታ ሥራ የበዛላችሁ ሁኑ” የሚለውን ምክር ተግባራዊ ልናደርግ ይገባል። (1 ቆሮ. 15:58) እንዲህ የምናደርግ ከሆነ መጨረሻው ማለትም የሕይወታችን ወይም የዚህ ክፉ ሥርዓት ፍጻሜ መቼም ይምጣ መቼ ምንም የሚቆጨን ነገር አይኖርም።—ማቴ. 24:13፤ ሮም 14:8

15 ኢየሱስ በመላው ምድር ላይ ስለ አምላክ መንግሥት ለሚሰብኩ ደቀ መዛሙርቱ መመሪያ መስጠቱን ቀጥሏል። እሱ የበኩሉን አድርጓል። በይሖዋ ድርጅት አማካኝነት እንዴት እንደምንሰብክ ያሠለጥነናል፤ እንዲሁም ምሥራቹን ለማስፋፋት የሚያስፈልጉንን መሣሪያዎች ያቀርብልናል። (ማቴ. 28:18-20) እኛም በስብከቱና በማስተማሩ ሥራ ትጉ በመሆን እንዲሁም ይሖዋ ይህን ሥርዓት የሚያጠፋበትን ጊዜ በንቃት በመጠባበቅ የበኩላችንን ማድረግ ይኖርብናል። በዕብራውያን 6:11, 12 ላይ በሚገኘው ምክር መሠረት ተስፋችንን “እስከ መጨረሻው” አጥብቀን እንይዛለን።—ጥቅሱን አንብብ።

16. ቁርጥ ውሳኔያችን ምንድን ነው?

16 ይሖዋ የሰይጣንን ሥርዓት የሚያጠፋበትን ቀንና ሰዓት ወስኗል። ያ ጊዜ ሲመጣ ይሖዋ በቃሉ ውስጥ እንዲሰፍሩ ያደረጋቸው ትንቢቶች በሙሉ ያለአንዳች ጥርጥር እንዲፈጸሙ ያደርጋል። እርግጥ አንዳንድ ጊዜ የሥርዓቱ ፍጻሜ እንደዘገየ ሊሰማን ይችላል። ሆኖም የይሖዋ ቀን “አይዘገይም!” (ዕን. 2:3) እንግዲያው ‘የሚያድነንን አምላክ በትዕግሥት’ እንዲሁም ‘በጉጉት ለመጠባበቅ’ ቁርጥ ውሳኔ እናድርግ።—ሚክ. 7:7







ምን ብለህ ትመልሳለህ?


	  በዓለማችን ላይ የሚከናወኑትን ነገሮች ስንከታተል ሚዛናችንን መጠበቅ የምንችለው እንዴት ነው?



	  ለራሳችን ትኩረት መስጠት ምን ነገሮችን ይጨምራል?



	  ጊዜያችንን በተሻለ መንገድ ልንጠቀምበት የምንችለው እንዴት ነው?









መዝሙር 139 በአዲሱ ዓለም ስትኖር ይታይህ

^  በዚህ ርዕስ ውስጥ መንፈሳዊ ሚዛናችንን መጠበቅና ንቁ ሆነን መኖር የምንችለው እንዴት እንደሆነ እንመለከታለን። በተጨማሪም ለራሳችን ትኩረት መስጠትና ጊዜያችንን በተሻለ መንገድ መጠቀም የምንችለው እንዴት እንደሆነ እንመረምራለን።




^  የሥዕሉ መግለጫ፦ (ከላይ) አንድ ባልና ሚስት ዜና እያዩ ነው። በኋላ ላይ የጉባኤ ስብሰባ ሄደው ስብሰባው ካበቃ በኋላ ዜና ላይ ያዩት ነገር ስላለው ትርጉም ለሌሎች በስሜት ይናገራሉ። (ከታች) አንድ ባልና ሚስት የመጽሐፍ ቅዱስ ትንቢቶችን አረዳድ በተመለከተ ወቅታዊ መረጃ ለማግኘት የበላይ አካሉን ሪፖርት እያዩ ነው። በኋላም ታማኙ ባሪያ ያዘጋጃቸውን በመጽሐፍ ቅዱስ ላይ የተመሠረቱ ጽሑፎች ለሌሎች ሲያበረክቱ።






^ (1 ጴጥ. 5:8) የማስተዋል ስሜታችሁን ጠብቁ፤ ንቁ ሆናችሁ ኑሩ! ጠላታችሁ ዲያብሎስ የሚውጠውን ፈልጎ እንደሚያገሳ አንበሳ ይንጎራደዳል።



^  (ማቴ. 24:3) በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።


^  (ማር. 13:32-37) “ስለዚያ ቀን ወይም ሰዓት ከአብ በቀር በሰማይ ያሉ መላእክትም ሆኑ ወልድ፣ ማንም አያውቅም። 33 ስለዚህ የተወሰነው ጊዜ መቼ እንደሆነ ስለማታውቁ ምንጊዜም በንቃት ተከታተሉ፤ ዘወትር ነቅታችሁ ጠብቁ። 34 ይህም ለባሪያዎቹ ሥልጣን ከሰጠና ለእያንዳንዱ የሥራ ድርሻውን ከመደበ በኋላ በር ጠባቂውን ነቅቶ እንዲጠብቅ በማዘዝ ቤቱን ትቶ ወደ ሌላ አገር እንደሄደ ሰው ነው። 35 ስለዚህ የቤቱ ጌታ፣ በምሽት* ይሁን በእኩለ ሌሊት* ወይም ዶሮ ሲጮኽ* ይሁን ከመንጋቱ* በፊት፣ መቼ እንደሚመጣ ስለማታውቁ ምንጊዜም ነቅታችሁ ጠብቁ፤ 36 አለዚያ ድንገት ሲመጣ ተኝታችሁ ያገኛችኋል። 37 ይሁንና ለእናንተ የምነግራችሁን ለሁሉም እናገራለሁ፤ ምንጊዜም ነቅታችሁ ጠብቁ።”

“ምሽት።” ግሪካውያንና ሮማውያን የሌሊቱን ጊዜ በሚከፋፍሉበት መሠረት የመጀመሪያው ክፍለ ሌሊት ሲሆን ይህም ፀሐይ ከጠለቀችበት ጊዜ አንስቶ እስከ 3 ሰዓት ገደማ ድረስ ነው።
“እኩለ ሌሊት።” ሁለተኛው ክፍለ ሌሊት ሲሆን ይህም ከምሽቱ 3 ሰዓት ገደማ አንስቶ እስከ እኩለ ሌሊት ድረስ ነው።
“ዶሮ ሲጮኽ።” ሦስተኛው ክፍለ ሌሊት ሲሆን ይህም ከእኩለ ሌሊት እስከ ሌሊቱ 9 ሰዓት ገደማ ድረስ ነው።
“ንጋት።” አራተኛው ክፍለ ሌሊት ሲሆን ይህም ከሌሊቱ 9 ሰዓት ገደማ አንስቶ ፀሐይ እስከምትወጣበት ጊዜ ድረስ ነው።


^  (ሉቃስ 21:20, 21) “ይሁንና ኢየሩሳሌም በጦር ሠራዊት ተከባ ስታዩ መጥፊያዋ እንደቀረበ እወቁ። 21 በዚህ ጊዜ በይሁዳ ያሉ ወደ ተራሮች ይሽሹ፤ በከተማዋ ውስጥ ያሉም ከዚያ ይውጡ፤ በገጠር ያሉም ወደ እሷ አይግቡ፤



^  (ማቴ. 24:3-14) በደብረ ዘይት ተራራ ላይ ተቀምጦ ሳለ ደቀ መዛሙርቱ ለብቻቸው ወደ እሱ መጥተው “እስቲ ንገረን፣ እነዚህ ነገሮች የሚፈጸሙት መቼ ነው? የመገኘትህና* የዚህ ሥርዓት* መደምደሚያ ምልክትስ ምንድን ነው?” አሉት። 4 ኢየሱስም እንዲህ ሲል መለሰላቸው፦ “ማንም እንዳያሳስታችሁ ተጠንቀቁ፤ 5 ብዙዎች ‘እኔ ክርስቶስ ነኝ’ እያሉ በስሜ ይመጣሉና፤ ብዙዎችንም ያሳስታሉ። 6 ጦርነትና የጦርነት ወሬ ትሰማላችሁ። በዚህ ጊዜ እንዳትደናገጡ ተጠንቀቁ፤ ምክንያቱም እነዚህ ነገሮች መፈጸማቸው የግድ ነው፤ ሆኖም ፍጻሜው ገና ነው። 7 “ሕዝብ በሕዝብ ላይ፣ መንግሥትም በመንግሥት ላይ ይነሳልና፤ በተለያየ ስፍራ የምግብ እጥረትና የምድር ነውጥ ይከሰታል። 8 እነዚህ ነገሮች ሁሉ የምጥ ጣር መጀመሪያ ናቸው። 9 “በዚያን ጊዜ ሰዎች ለመከራ አሳልፈው ይሰጧችኋል፣ ይገድሏችኋል እንዲሁም በስሜ ምክንያት በሕዝቦች ሁሉ ዘንድ የተጠላችሁ ትሆናላችሁ። 10 በተጨማሪም ብዙዎች ይሰናከላሉ፤ አንዱ ሌላውን አሳልፎ ይሰጣል፤ እርስ በርሳቸውም ይጠላላሉ። 11 ብዙ ሐሰተኛ ነቢያት ይነሳሉ፤ ብዙዎችንም ያሳስታሉ፤ 12 ክፋት* እየበዛ ስለሚሄድ የብዙዎች ፍቅር ይቀዘቅዛል። 13 እስከ መጨረሻው የጸና* ግን ይድናል። 14 ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።

የቃላት መፍቻውን ተመልከት።
ወይም “ዘመን።” የቃላት መፍቻውን ተመልከት።
ቃል በቃል “ሕገ ወጥነት።”
ወይም “የሚጸና።”


^  (2 ጴጥ. 1:19-21) በመሆኑም ትንቢታዊው ቃል ይበልጥ ተረጋግጦልናል፤ ጎህ እስኪቀድና የንጋት ኮከብ እስኪወጣ ድረስ በጨለማ ቦታ፣ በልባችሁ ውስጥ ለሚበራ መብራት የምትጠነቀቁትን ያህል ለትንቢታዊው ቃል ትኩረት መስጠታችሁ መልካም ነው። 20 በመጀመሪያ ደረጃ፣ በቅዱሳን መጻሕፍት ውስጥ ያለው ትንቢት ሁሉ በሰው ሐሳብ ላይ የተመሠረተ እንዳልሆነ ታውቃላችሁ። 21 መቼም ቢሆን ትንቢት በሰው ፈቃድ አልመጣምና፤ ከዚህ ይልቅ ሰዎች ከአምላክ የተቀበሉትን ትንቢት በመንፈስ ቅዱስ ተገፋፍተው* ተናገሩ።

ቃል በቃል “ተነድተው።”


^  (ራእይ 1:1) በቅርብ ጊዜ ውስጥ ሊፈጸሙ የሚገባቸውን ነገሮች ለባሪያዎቹ እንዲያሳይ አምላክ ለኢየሱስ ክርስቶስ የሰጠውና እሱ የገለጠው ራእይ* ይህ ነው። ኢየሱስም መልአኩን ልኮ ለባሪያው ለዮሐንስ በምልክቶች ገለጠለት፤

“ይፋ ማውጣት፤ መግለጥ” የሚል ትርጉም አለው።


^  (1 ተሰ. 5:3) “ሰላምና ደህንነት ሆነ!” ሲሉ ምጥ እርጉዝ ሴትን እንደሚይዛት ያልታሰበ ጥፋት ድንገት ይመጣባቸዋል፤ ደግሞም በምንም ዓይነት አያመልጡም።



^  (1 ቆሮ. 1:10) እንግዲህ ወንድሞች፣ ሁላችሁም ንግግራችሁ አንድ እንዲሆንና በመካከላችሁ መከፋፈል እንዳይኖር፣ ከዚህ ይልቅ በአስተሳሰብም ሆነ በዓላማ ፍጹም አንድነት እንዲኖራችሁ በጌታችን በኢየሱስ ክርስቶስ ስም አጥብቄ አሳስባችኋለሁ።



^  (1 ቆሮ. 4:6) እንግዲህ ወንድሞች፣ አንዱን ከሌላው በማስበለጥ እንዳትታበዩ፣ ለእናንተው ጥቅም ራሴንና አጵሎስን ምሳሌ አድርጌ በማቅረብ እነዚህን ነገሮች የተናገርኩት “ከተጻፈው አትለፍ” የሚለውን ደንብ እንድትማሩ ነው።



^ (2 ጴጥ. 3:11-13) እነዚህ ሁሉ ነገሮች በዚህ ሁኔታ የሚቀልጡ ከሆነ ቅዱስ ሥነ ምግባር በመከተልና ለአምላክ ያደራችሁ መሆናችሁን የሚያሳዩ ተግባሮች በመፈጸም ምን ዓይነት ሰዎች መሆን እንዳለባችሁ ልታስቡበት ይገባል! 12 ሰማያት በእሳት ተቃጥለው የሚጠፉበትንና ንጥረ ነገሮቹም በኃይለኛ ሙቀት የሚቀልጡበትን የይሖዋን* ቀን መምጣት* እየጠበቃችሁና በአእምሯችሁ አቅርባችሁ እየተመለከታችሁ* ልትኖሩ ይገባል! 13 በሌላ በኩል ግን አምላክ በገባው ቃል መሠረት አዲስ ሰማያትና አዲስ ምድር እንጠባበቃለን፤ በእነዚህም ውስጥ ጽድቅ ይሰፍናል።

ከተጨማሪው መረጃ ላይ ሀ5ን ተመልከት።
ቃል በቃል “መገኘት።”
ወይም “እየናፈቃችሁ።” ቃል በቃል “እያፋጠናችሁ።”


^  (2 ጴጥ. 3:11-13) እነዚህ ሁሉ ነገሮች በዚህ ሁኔታ የሚቀልጡ ከሆነ ቅዱስ ሥነ ምግባር በመከተልና ለአምላክ ያደራችሁ መሆናችሁን የሚያሳዩ ተግባሮች በመፈጸም ምን ዓይነት ሰዎች መሆን እንዳለባችሁ ልታስቡበት ይገባል! 12 ሰማያት በእሳት ተቃጥለው የሚጠፉበትንና ንጥረ ነገሮቹም በኃይለኛ ሙቀት የሚቀልጡበትን የይሖዋን* ቀን መምጣት* እየጠበቃችሁና በአእምሯችሁ አቅርባችሁ እየተመለከታችሁ* ልትኖሩ ይገባል! 13 በሌላ በኩል ግን አምላክ በገባው ቃል መሠረት አዲስ ሰማያትና አዲስ ምድር እንጠባበቃለን፤ በእነዚህም ውስጥ ጽድቅ ይሰፍናል።

ከተጨማሪው መረጃ ላይ ሀ5ን ተመልከት።
ቃል በቃል “መገኘት።”
ወይም “እየናፈቃችሁ።” ቃል በቃል “እያፋጠናችሁ።”


^  (ማቴ. 24:36) “ስለዚያ ቀንና ሰዓት ከአብ ብቻ በቀር የሰማይ መላእክትም ሆኑ ወልድ፣ ማንም አያውቅም።



^  (ሉቃስ 12:40) እናንተም የሰው ልጅ ይመጣል ብላችሁ ባላሰባችሁት ሰዓት ስለሚመጣ ዝግጁ ሆናችሁ ጠብቁ።”



^ (ሉቃስ 21:34) “ይሁንና ከልክ በላይ በመብላትና በመጠጣት እንዲሁም ስለ ኑሮ በመጨነቅ ልባችሁ ሸክም እንዳይበዛበት ለራሳችሁ ተጠንቀቁ፤ አለዚያ ያ ቀን ድንገት ሳታስቡት



^  (ሉቃስ 21:34) “ይሁንና ከልክ በላይ በመብላትና በመጠጣት እንዲሁም ስለ ኑሮ በመጨነቅ ልባችሁ ሸክም እንዳይበዛበት ለራሳችሁ ተጠንቀቁ፤ አለዚያ ያ ቀን ድንገት ሳታስቡት



^  (ምሳሌ 22:3) ብልህ ሰው አደጋ ሲያይ ይሸሸጋል፤ ተሞክሮ የሌለው ግን ዝም ብሎ ይሄዳል፤ መዘዙንም* ይቀበላል።

ወይም “ቅጣቱንም።”


^  (ይሁዳ 20, 21) የተወደዳችሁ ወንድሞች፣ እናንተ ግን እጅግ ቅዱስ በሆነው እምነታችሁ ላይ ራሳችሁን ገንቡ፤ እንዲሁም በመንፈስ ቅዱስ ጸልዩ፤ 21 ይህን የምታደርጉት የዘላለም ሕይወት የሚያስገኝላችሁን የጌታችንን የኢየሱስ ክርስቶስን ምሕረት እየተጠባበቃችሁ ከአምላክ ፍቅር ሳትወጡ እንድትኖሩ ነው።



^  (ኤፌ. 5:15, 16) ስለዚህ የምትመላለሱት ጥበብ እንደጎደላቸው ሳይሆን እንደ ጥበበኛ ሰዎች መሆኑን ምንጊዜም በጥንቃቄ አስተውሉ፤ 16 ቀኖቹ ክፉዎች ስለሆኑ ጊዜያችሁን በተሻለ መንገድ ተጠቀሙበት።*

ወይም “ጊዜ ግዙ።”


^  (ኤፌ. 5:17) ከዚህ የተነሳ የይሖዋ* ፈቃድ ምን እንደሆነ አስተውሉ እንጂ የማመዛዘን ችሎታ የጎደላችሁ አትሁኑ።

ከተጨማሪው መረጃ ላይ ሀ5ን ተመልከት።


^  (1 ቆሮ. 2:14-16) ዓለማዊ ሰው ግን ከአምላክ መንፈስ የሆኑትን ነገሮች አይቀበልም፤ እንዲህ ያሉት ነገሮች ለእሱ ሞኝነት ናቸውና፤ በመንፈስ የሚመረመሩ ስለሆኑም ሊረዳቸው አይችልም። 15 ይሁን እንጂ መንፈሳዊ ሰው ሁሉንም ነገር ይመረምራል፤ እሱ ራሱ ግን በማንም ሰው አይመረመርም። 16 “ያስተምረው ዘንድ የይሖዋን* አስተሳሰብ ያወቀ ማን ነው?” ተብሏልና፤ እኛ ግን የክርስቶስ አስተሳሰብ አለን።

ከተጨማሪው መረጃ ላይ ሀ5ን ተመልከት።


^  (መዝ. 101:3) በዓይኖቼ ፊት የማይረባ* ነገር አላኖርም። ከትክክለኛው መንገድ የሚወጡ ሰዎች የሚያደርጓቸውን ነገሮች እጠላለሁ፤ ከእነሱ ጋር የሚያገናኘኝ ምንም ጉዳይ የለም።*

ወይም “ከንቱ።”
ወይም “ተግባራቸው ከእኔ ጋር አይጣበቅም።”


^  (1 ጴጥ. 5:8) የማስተዋል ስሜታችሁን ጠብቁ፤ ንቁ ሆናችሁ ኑሩ! ጠላታችሁ ዲያብሎስ የሚውጠውን ፈልጎ እንደሚያገሳ አንበሳ ይንጎራደዳል።



^  (ገላ. 5:19-21) የሥጋ ሥራዎች በግልጽ የታወቁ ናቸው፤ እነሱም፦ የፆታ ብልግና፣* ርኩሰት፣ ማንአለብኝነት፣* 20 ጣዖት አምልኮ፣ መናፍስታዊ ድርጊት፣* ጥላቻ፣ ጠብ፣ ቅናት፣ በቁጣ መገንፈል፣ ጭቅጭቅ፣ መከፋፈል፣ መናፍቅነት፣ 21 ምቀኝነት፣ ሰካራምነት፣ መረን የለቀቀ ፈንጠዝያና እነዚህን የመሳሰሉ ናቸው። እነዚህን በተመለከተ አስቀድሜ እንዳስጠነቀቅኳችሁ ሁሉ አሁንም አስጠነቅቃችኋለሁ፤ እንዲህ ያሉትን ነገሮች የሚፈጽሙ* የአምላክን መንግሥት አይወርሱም።

ግሪክኛ፣ ፖርኒያ። የቃላት መፍቻውን ተመልከት።
ወይም “እፍረተ ቢስነት የሚንጸባረቅበት ምግባር።” ግሪክኛ፣ አሴልጊያ። የቃላት መፍቻውን ተመልከት።
ወይም “ጥንቆላ፤ መድኃኒተኝነት።”
እንዲህ ያሉ ነገሮችን የመሥራት ልማድ ያላቸውን ያመለክታል።


^  (ያዕ. 1:14, 15) ሆኖም እያንዳንዱ ሰው በራሱ ምኞት ሲማረክና ሲታለል* ይፈተናል። 15 ከዚያም ምኞት ከፀነሰች በኋላ ኃጢአትን ትወልዳለች፤ ኃጢአት ሲፈጸም ደግሞ ሞት ያስከትላል።

ወይም “ሲማረክና በወጥመድ ሲያዝ።”


^  (1 ቆሮ. 15:33) አትታለሉ። መጥፎ ጓደኝነት መልካሙን አመል* ያበላሻል።

ወይም “ጥሩውን ሥነ ምግባር።”


^  (2 ቆሮ. 6:15) በተጨማሪም በክርስቶስና በቤልሆር* መካከል ምን ስምምነት አለ? ወይስ የሚያምን ከማያምን ጋር ምን ድርሻ አለው?

“የማይረባ” የሚል ትርጉም ካለው የዕብራይስጥ ቃል የመጣ ሲሆን ሰይጣንን ያመለክታል።


^  (ሥራ 1:6-8) እንደገና ተሰብስበው ሳሉ “ጌታ ሆይ፣ ለእስራኤል መንግሥትን መልሰህ የምታቋቁመው በዚህ ጊዜ ነው?” ሲሉ ጠየቁት። 7 እሱም እንዲህ አላቸው፦ “ጊዜያትንና ወቅቶችን የመወሰን ሥልጣን ያለው አብ ብቻ ስለሆነ* እናንተ ይህን ማወቅ አያስፈልጋችሁም። 8 ሆኖም መንፈስ ቅዱስ በእናንተ ላይ በሚወርድበት ጊዜ ኃይል ትቀበላላችሁ፤ በኢየሩሳሌም፣ በመላው ይሁዳና በሰማርያ እንዲሁም እስከ ምድር ዳር ድረስ ምሥክሮቼ ትሆናላችሁ።”

ቃል በቃል “(ጊዜያትንና ወቅቶችን) በራሱ ሥልጣን ሥር ስላደረገ።”


^ (ቆላ. 4:5) ጊዜያችሁን በተሻለ መንገድ በመጠቀም* በውጭ ካሉት ጋር* ባላችሁ ግንኙነት በጥበብ መመላለሳችሁን ቀጥሉ።

ወይም “አመቺ የሆነውን ጊዜ በመግዛት።”
ወይም “የክርስቲያን ጉባኤ አባል ካልሆኑ ሰዎች ጋር።”


^  (ቆላ. 4:5) ጊዜያችሁን በተሻለ መንገድ በመጠቀም* በውጭ ካሉት ጋር* ባላችሁ ግንኙነት በጥበብ መመላለሳችሁን ቀጥሉ።

ወይም “አመቺ የሆነውን ጊዜ በመግዛት።”
ወይም “የክርስቲያን ጉባኤ አባል ካልሆኑ ሰዎች ጋር።”


^  (መክ. 9:11) እኔም ከፀሐይ በታች ሌላ ነገር ተመለከትኩ፤ ፈጣኖች በውድድር ሁልጊዜ አያሸንፉም፤ ኃያላን በውጊያ ሁልጊዜ ድል አይቀናቸውም፤ ጥበበኞች ሁልጊዜ ምግብ አያገኙም፤ አስተዋዮች ሁልጊዜ ሀብት አያገኙም፤ እውቀት ያላቸው ሰዎችም ሁልጊዜ ስኬታማ አይሆኑም፤ ምክንያቱም ሁሉም መጥፎ ጊዜና ያልተጠበቁ ክስተቶች* ያጋጥሟቸዋል።

ወይም “ያልታሰቡ ገጠመኞች።”


^ (ዕብ. 6:11, 12) ይሁንና ሙሉ በሙሉ አስተማማኝ የሆነውን ተስፋ እስከ መጨረሻው መያዝ እንድትችሉ እያንዳንዳችሁ ያንኑ ትጋት እንድታሳዩ እንመኛለን፤ 12 ይህም አምላክ ቃል የገባቸውን ነገሮች በእምነትና በትዕግሥት የሚወርሱትን እንድትመስሉ እንጂ ዳተኞች እንዳትሆኑ ነው።



^  (ዮሐ. 14:21) እኔን የሚወደኝ ትእዛዛቴን የሚቀበልና የሚጠብቅ ነው። እኔን የሚወደኝን ሁሉ ደግሞ አባቴ ይወደዋል፤ እኔም እወደዋለሁ፤ ራሴንም እገልጥለታለሁ።”



^  (1 ቆሮ. 15:58) ስለዚህ የተወደዳችሁ ወንድሞቼ፣ ጸንታችሁ ቁሙ፤ አትነቃነቁ፤ እንዲሁም ከጌታ ጋር በተያያዘ በትጋት የምታከናውኑት ሥራ ከንቱ አለመሆኑን አውቃችሁ ምንጊዜም የጌታ ሥራ የበዛላችሁ ሁኑ።



^  (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”


^  (ሮም 14:8) ብንኖር የምንኖረው ለይሖዋ* ነውና፤ ብንሞትም የምንሞተው ለይሖዋ* ነው። ስለዚህ ብንኖርም ሆነ ብንሞት የይሖዋ* ነን።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^  (ማቴ. 28:18-20) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል። 19 ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^  (ዕብ. 6:11, 12) ይሁንና ሙሉ በሙሉ አስተማማኝ የሆነውን ተስፋ እስከ መጨረሻው መያዝ እንድትችሉ እያንዳንዳችሁ ያንኑ ትጋት እንድታሳዩ እንመኛለን፤ 12 ይህም አምላክ ቃል የገባቸውን ነገሮች በእምነትና በትዕግሥት የሚወርሱትን እንድትመስሉ እንጂ ዳተኞች እንዳትሆኑ ነው።



^  (ዕን. 2:3) ራእዩ የተወሰነለትን ጊዜ ገና ይጠብቃልና፤ ወደ ፍጻሜውም ይቸኩላል፤ ደግሞም አይዋሽም። ቢዘገይ* እንኳ በተስፋ ጠብቀው!* ያላንዳች ጥርጥር ይፈጸማልና። ራእዩ አይዘገይም!

ወይም “የሚዘገይ ቢመስልም።”
ወይም “ቢዘገይ እንኳ በጉጉት ጠብቀው!”


^  (ሚክ. 7:7) እኔ ግን ይሖዋን በጉጉት እጠባበቃለሁ። የሚያድነኝን አምላክ በትዕግሥት እጠብቃለሁ።* አምላኬ ይሰማኛል።

ወይም “በትዕግሥት የመጠበቅ ዝንባሌ አሳያለሁ።”







የጥናት ርዕስ 9

ከአምላክ ላገኘኸው የሕይወት ስጦታ አድናቆት ይኑርህ


“ሕይወት ያገኘነው፣ የምንንቀሳቀሰውና የምንኖረው በእሱ ነው።”—ሥራ 17:28

መዝሙር 141 ሕይወት ተአምር ነው

ማስተዋወቂያ*




 1. ሕይወታችን በይሖዋ ዘንድ ምን ያህል ውድ ነው?

አንድ ወዳጃችሁ በጣም የቆየ ሆኖም ከፍተኛ ዋጋ የሚያወጣ ሥዕል ሰጣችሁ እንበል። ሥዕሉ አንዳንድ ቦታዎች ላይ ቀለሙ ለቋል፣ ቆሻሻ ነክቶታል፣ የተወሰነ መሰነጣጠቅም አለው። ያም ሆኖ በሚሊዮኖች የሚቆጠር ዶላር ያወጣል። ይህን ሥዕል ከፍ አድርጋችሁ እንደምትመለከቱትና በጥንቃቄ እንደምትይዙት የታወቀ ነው። በተመሳሳይም ይሖዋ ውድ የሆነ ስጦታ ሰጥቶናል፤ ይህም የሕይወት ስጦታ ነው። እንዲያውም ይሖዋ ልጁን ለእኛ ቤዛ እንዲሆን በመስጠት ሕይወታችንን ምን ያህል ከፍ አድርጎ እንደሚመለከተው አሳይቷል።—ዮሐ. 3:16

 2. ሁለተኛ ቆሮንቶስ 7:1 ላይ በተገለጸው መሠረት ይሖዋ ምን እንድናደርግ ይጠብቅብናል?

2 የሕይወት ምንጭ ይሖዋ ነው። (መዝ. 36:9) ሐዋርያው ጳውሎስም “ሕይወት ያገኘነው፣ የምንንቀሳቀሰውና የምንኖረው በእሱ ነው” በማለት ይህን እውነታ አረጋግጧል። (ሥራ 17:25, 28) ከዚህ አንጻር ሕይወት የአምላክ ስጦታ ነው ማለታችን ተገቢ ነው። ይሖዋ በፍቅር ተነሳስቶ በሕይወት ለመቀጠል የሚያስፈልጉንን ነገሮች ሰጥቶናል። (ሥራ 14:15-17) ሆኖም ተአምራዊ በሆነ መንገድ ሕይወታችንን አይጠብቅልንም። ከዚህ ይልቅ በተቻለን መጠን አካላዊና መንፈሳዊ ጤንነታችንን እንድንንከባከብ ይጠብቅብናል። (2 ቆሮንቶስ 7:1⁠ን አንብብ።) ጤንነታችንን ለመንከባከብና ሕይወታችንን ከአደጋ ለመጠበቅ ጥረት ማድረግ ያለብን ለምንድን ነው? እንዲህ ማድረግ የምንችለውስ እንዴት ነው?






ስጦታ ለሆነው ሕይወት አድናቆት ይኑራችሁ


 3. ጤንነታችንን የምንንከባከብበት አንዱ ምክንያት ምንድን ነው?

3 ጤንነታችንን የምንንከባከብበት አንዱ ምክንያት በሙሉ አቅማችን ይሖዋን ማገልገል ስለምንፈልግ ነው። (ማር. 12:30) ሰውነታችንን “ሕያው፣ ቅዱስና በአምላክ ዘንድ ተቀባይነት ያለው መሥዋዕት” አድርገን ማቅረብ እንፈልጋለን፤ ስለዚህ ጤንነታችንን እንደሚጎዱ ከምናውቃቸው ነገሮች እንርቃለን። (ሮም 12:1) እርግጥ ጤንነታችንን ለመንከባከብ የፈለግነውን ያህል ጥረት ብናደርግም ሙሉ ጤንነት ላይኖረን ይችላል። ሆኖም በስጦታ ላገኘነው ሕይወት አድናቆት እንዳለን ለሰማዩ አባታችን ማሳየት እንፈልጋለን፤ ስለዚህ አቅማችን የፈቀደውን ሁሉ እናደርጋለን።

 4. ንጉሥ ዳዊት ምን ለማድረግ ቆርጦ ነበር?

4 ንጉሥ ዳዊት ከአምላክ በስጦታ ያገኘውን ሕይወት ከፍ አድርጎ የሚመለከተው ለምን እንደሆነ ሲገልጽ እንዲህ ብሏል፦ “መሞቴና ወደ ጉድጓድ መውረዴ ምን የሚያስገኘው ጥቅም አለ? አፈር ያወድስሃል? የአንተንስ ታማኝነት ይናገራል?” (መዝ. 30:9) ዳዊት እነዚህን ቃላት የጻፈው በሕይወቱ ማብቂያ አካባቢ ሳይሆን አይቀርም። ሆኖም ይሖዋን ለማወደስ ሲል እስከቻለው ድረስ ጤናማ ሆኖ በሕይወት ለመቆየት ቁርጥ ውሳኔ አድርጎ ነበር። የሁላችንም ልባዊ ፍላጎት ይህ እንደሆነ ጥርጥር የለውም።

 5. የቱንም ያህል ዕድሜያችን ቢገፋ ወይም ብንታመም ምን ማድረግ እንችላለን?

5 ሕመምና እርጅና በአንድ ወቅት እናከናውናቸው የነበሩ በርካታ ነገሮችን እንዳናከናውን ሊያግዱን ይችላሉ። በዚህም የተነሳ ቅስማችን ሊሰበርና ልናዝን እንችላለን። ሆኖም ተስፋ ቆርጠን ጤንነታችንን የመንከባከቡን ጉዳይ ፈጽሞ ችላ ልንል አይገባም። ለምን? ምክንያቱም ምንም ያህል ዕድሜያችን ቢገፋ ወይም ጤንነታችን ቢቃወስ ልክ እንደ ንጉሥ ዳዊት ይሖዋን ማወደስ እንችላለን። ፍጹማን ባንሆንም አምላካችን ከፍ አድርጎ እንደሚመለከተን ማወቅ ምንኛ የሚያጽናና ነው! (ማቴ. 10:29-31) አምላካችን ብንሞት እንኳ መልሶ ሊያስነሳን ይጓጓል። (ኢዮብ 14:14, 15) በሕይወት እስካለን ድረስ ጤንነታችንን መንከባከብና ሕይወታችንን ከአደጋ መጠበቅ እንፈልጋለን።






ጎጂ ልማዶችን አስወግዱ


 6. ይሖዋ ከምግብና ከመጠጥ ልማዳችን ጋር በተያያዘ ምን ይጠብቅብናል?

6 ምንም እንኳ መጽሐፍ ቅዱስ ጤንነትን ለመንከባከብ ወይም የአመጋገብ መመሪያ ለመስጠት የተጻፈ መጽሐፍ ባይሆንም ይሖዋ ስለ እነዚህ ጉዳዮች ያለውን አመለካከት ለማወቅ ይረዳናል። ለምሳሌ ይሖዋ ‘ጎጂ ነገሮችን ከሰውነታችን እንድናርቅ’ አሳስቦናል። (መክ. 11:10) መጽሐፍ ቅዱስ ከልክ በላይ እንደ መብላትና እንደ መጠጣት ያሉ ሕይወትን አደጋ ላይ የሚጥሉ ልማዶችን ያወግዛል። (ምሳሌ 23:20) ይሖዋ የምንበላውንና የምንጠጣውን ነገር መጠን ስንወስን ራሳችንን እንድንገዛ ይጠብቅብናል።—1 ቆሮ. 6:12፤ 9:25

 7. ምሳሌ 2:11 ላይ ያለው ምክር ከጤንነታችን ጋር በተያያዘ ጥሩ ውሳኔ ለማድረግ የሚረዳን እንዴት ነው?

7 አምላክ ለሰጠን የሕይወት ስጦታ ከፍተኛ አድናቆት እንዳለን የሚያሳዩ ውሳኔዎችን ለማድረግ የማመዛዘን ችሎታችንን ልንጠቀም ይገባል። (መዝ. 119:99, 100፤ ምሳሌ 2:11⁠ን አንብብ።) ለምሳሌ የምንበላቸውን ምግቦች ስንመርጥ የማመዛዘን ችሎታችንን መጠቀም ያስፈልገናል። አንድ የምንወደው ምግብ እንደሚያሳምመን የምናውቅ ከሆነ ያን ምግብ ከመብላት እንቆጠባለን። በቂ እንቅልፍ ማግኘታችን፣ አዘውትረን የአካል ብቃት እንቅስቃሴ ማድረጋችን፣ የግል ንጽሕናችንን መጠበቃችንና ቤታችንን ማጽዳታችንም ጤናማ አስተሳሰብ እንዳለን ያሳያል።






አደጋ ሊያስከትሉ የሚችሉ ነገሮችን በንቃት ተከታተሉ


 8. መጽሐፍ ቅዱስ አምላክ ከደህንነት ጋር በተያያዘ ስላለው አመለካከት ምን ይጠቁመናል?

8 ይሖዋ ለእስራኤል ብሔር የሰጠው ሕግ በቤትም ሆነ በሥራ ቦታ ከባድ አደጋዎች እንዳይከሰቱ ለመከላከል የሚረዱ መመሪያዎችን ይዟል። (ዘፀ. 21:28, 29፤ ዘዳ. 22:8) አንድ ሰው የሌላን ሰው ሕይወት ያጠፋው ሳያስበው ቢሆንም ድርጊቱ ከባድ መዘዝ ያስከትልበት ነበር። (ዘዳ. 19:4, 5) አንድ ሰው ሳያስበውም እንኳ በፅንስ ላይ ጉዳት ቢያደርስ ግለሰቡ እንዲቀጣ ሕጉ ያዛል። (ዘፀ. 21:22, 23) ቅዱሳን መጻሕፍት እንደሚያሳዩት ይሖዋ አደጋ ሊያስከትሉ የሚችሉ ነገሮችን ለማስወገድ አቅማችን የፈቀደውን ሁሉ እንድናደርግ ይፈልጋል።



[image: ፎቶግራፎች፦ 1. አንድ ወንድም የጽሑፍ መልእክት እየላከ ሲያሽከረክር። 2. አንድ ትንሽ ልጅ የጽዳት ኬሚካሎች የተቀመጡበት መደርደሪያ ውስጥ ሲመለከት። 3. አንድ ወንድም የደህንነት መሣሪያዎችን ሳያደርግ በግንባታ ቦታ ላይ ድሪል ሲጠቀም።]

በእነዚህ ሁኔታዎች ሥር ለሕይወት አክብሮት እንዳለን የምናሳየው እንዴት ነው? (አንቀጽ 9⁠ን ተመልከት)





 9. አደጋዎችን ለማስወገድ የትኞቹን ቅድመ ጥንቃቄዎች መውሰድ እንችላለን? (ሥዕሎቹንም ተመልከት።)

9 በቤትም ሆነ በሥራ ቦታ የጥንቃቄ እርምጃዎችን በመውሰድ አምላክ ለሰጠን የሕይወት ስጦታ አድናቆት እንዳለን እናሳያለን። ለምሳሌ ስለት ያላቸው ነገሮችን፣ መርዛማ ኬሚካሎችን ወይም መድኃኒቶችን በተገቢው መንገድ እናስወግዳለን፤ በተጨማሪም እንዲህ ያሉትን ነገሮች ልጆች የማይደርሱበት ቦታ እናስቀምጣለን። እሳትን፣ ትኩስ ፈሳሾችንና የተለያዩ መሣሪያዎችን ስንጠቀም ጥንቃቄ እናደርጋለን፤ ደግሞም እነዚህን ነገሮች አደጋ ሊያደርሱ በሚችሉበት ሁኔታ ትተናቸው አንሄድም። በመድኃኒት፣ በመጠጥ ወይም በእንቅልፍ እጦት ምክንያት የማመዛዘን ችሎታችን በተዛባበት ሁኔታ መኪና አንነዳም፤ በተጨማሪም የኤሌክትሮኒክ መሣሪያዎችን በእጃችን ይዘን እየነካካን አናሽከረክርም።






አደጋ ሲከሰት


10. ለሕይወት አስጊ የሆነ አደጋ ከመከሰቱ በፊትና በሚከሰትበት ወቅት ምን ማድረግ እንችላለን?

10 አንዳንዴ ለሕይወት አስጊ የሆኑ አደጋዎች እንዳይከሰቱ መከላከል አንችልም። ለምሳሌ እንደ ተፈጥሮ አደጋ፣ ወረርሽኝና ሕዝባዊ ዓመፅ ያሉ ነገሮች ከእኛ ቁጥጥር ውጭ ናቸው። ሆኖም እንዲህ ያሉ አደጋዎች በሚከሰቱበት ወቅት የሰዓት እላፊዎችን፣ አካባቢውን ለቀን እንድንወጣ የሚሰጡ መመሪያዎችንና የድንገተኛ ጊዜ ገደቦችን በመታዘዝ የሚደርስብንን አደጋ መቀነስ እንችላለን። (ሮም 13:1, 5-7) ለአንዳንዶቹ አደጋዎች አስቀድሞ ዝግጅት ማድረግ ይቻላል። እንዲህ ካሉት አደጋዎች ጋር በተያያዘ የአካባቢው ባለሥልጣናት አስቀድመን እንድንዘጋጅ በማሰብ የሚሰጡንን ማንኛውንም መመሪያ መከተላችን ተገቢ ነው። ለምሳሌ ውኃ፣ ቶሎ የማይበላሽ ምግብና የመጀመሪያ ደረጃ እርዳታ መስጫ ሣጥን ማዘጋጀታችን ተገቢ ሊሆን ይችላል።

11. በአካባቢያችን ወረርሽኝ ቢከሰት ምን ለማድረግ ፈቃደኛ መሆን አለብን?

11 በምንኖርበት አካባቢ ወረርሽኝ ቢከሰት ምን ማድረግ ይኖርብናል? እጃችንን እንደ መታጠብ፣ አካላዊ ርቀታችንን እንደ መጠበቅ፣ ማስክ እንደ ማድረግና የበሽታው ምልክት ከታየብን ተገልለን እንደ መቆየት ያሉ መመሪያዎችን ልንታዘዝ ይገባል። እነዚህን መመሪያዎች ለመታዘዝ ፈጣን መሆናችን አምላክ ለሰጠን የሕይወት ስጦታ ምን ያህል አድናቆት እንዳለን ያሳያል።

12. ምሳሌ 14:15 ላይ ያለው መሠረታዊ ሥርዓት አደጋ በሚከሰትበት ወቅት ከሚናፈሱት መረጃዎች ጋር በተያያዘ መራጮች እንድንሆን የሚረዳን እንዴት ነው?

12 ድንገተኛ ሁኔታዎች በሚከሰቱበት ወቅት ከወዳጆቻችን፣ ከጎረቤቶቻችንና ከመገናኛ ብዙኃን የተዛቡ መረጃዎችን ልንሰማ እንችላለን። በዚህ ጊዜ “ቃልን ሁሉ” ከማመን ይልቅ መንግሥትና የሕክምና ባለሙያዎች የሚሰጡትን የተሻለ ተአማኒነት ያለው መረጃ ማዳመጣችን ተገቢ ነው። (ምሳሌ 14:15⁠ን አንብብ።) የበላይ አካሉና ቅርንጫፍ ቢሮዎች የጉባኤ ስብሰባዎችንና የስብከቱን ሥራ በተመለከተ መመሪያ ከመስጠታቸው በፊት ስለ ጉዳዩ ትክክለኛ መረጃ ለማግኘት የቻሉትን ሁሉ ጥረት ያደርጋሉ። (ዕብ. 13:17) እንዲህ ያሉ መመሪያዎችን መታዘዛችን ራሳችንንም ሆነ ሌሎችን ከአደጋ ይጠብቃል። በተጨማሪም ጉባኤው በማኅበረሰቡ ዘንድ ጥሩ ስም እንዲያተርፍ ያስችላል።—1 ጴጥ. 2:12






ከደም ለመራቅ አስቀድማችሁ ተዘጋጁ


13. ከደም ጋር በተያያዘ አምላክ ለሰጠን የሕይወት ስጦታ አድናቆት እንዳለን የምናሳየው እንዴት ነው?

13 የይሖዋ ምሥክሮች ስለ ደም ቅድስና ባላቸው አመለካከት በስፋት ይታወቃሉ። ድንገተኛ የሕክምና ሁኔታ በሚያጋጥመን ጊዜም እንኳ ደም ለመውሰድ ፈቃደኛ ባለመሆን ይሖዋ ስለ ደም የሰጠውን ሕግ እንደምናከብር እናሳያለን። (ሥራ 15:28, 29) ይህ ሲባል ግን መሞት እንፈልጋለን ማለት አይደለም። እንዲያውም ከዚህ በተቃራኒ አምላክ ለሰጠን የሕይወት ስጦታ ከፍተኛ አድናቆት አለን። ያለደም ጥራት ያለው ሕክምና ለመስጠት ፈቃደኛ የሆኑ የሕክምና ባለሙያዎችን ለማግኘት የቻልነውን ሁሉ ጥረት እናደርጋለን።

14. ከባድ ቀዶ ሕክምና የሚጠይቁ ሁኔታዎችን መቀነስ የምንችለው እንዴት ነው?

14 ቀደም ሲል በዚህ ርዕስ ውስጥ የተጠቀሱትን ጤንነትን ለመንከባከብ የሚረዱ ምክሮች ተግባራዊ በማድረግ ከባድ ቀዶ ሕክምና የሚጠይቁ ሁኔታዎችን መቀነስ እንችላለን። ቀድሞውንም ጤንነታችንን የምንንከባከብ ከሆነ የግድ ቀዶ ሕክምና ማድረግ የሚጠይቅ ሁኔታ ቢያጋጥመን እንኳ በቀላሉ ማገገም እንችላለን። በተጨማሪም በቤትም ሆነ በሥራ ቦታ አደጋ ሊያስከትሉ የሚችሉ ነገሮችን በማስወገድ እንዲሁም የትራፊክ ሕጎችን በጥብቅ በመከተል ድንገተኛ ቀዶ ሕክምና የሚጠይቁ ሁኔታዎችን መቀነስ እንችላለን።



[image: አንድ ወንድም የሕክምና ካርድ ሲሞላ። ከጎኑ ያለው ታብሌት ላይ “ለዘላለም በደስታ ኑር!” የተባለውን መጽሐፍ ምዕራፍ 39 ከፍቷል። አነስ ያለው ሥዕል ላይ ሰነዱን የገንዘብ ቦርሳው ውስጥ ሲከትና በብስክሌት ሲጓዝ የገንዘብ ቦርሳውን ይዞት ሲሄድ ይታያል።]

በስጦታ ላገኘነው ሕይወት አድናቆት ስላለን የሕክምና መመሪያ ካርድ እንሞላለን እንዲሁም ሁሌም ይዘነው እንንቀሳቀሳለን (አንቀጽ 15⁠ን ተመልከት)*





15. (ሀ) የታደሰ የሕክምና መመሪያ ካርድ መያዛችን አስፈላጊ የሆነው ለምንድን ነው? (ሥዕሉንም ተመልከት።) (ለ) ቪዲዮው ላይ እንደተገለጸው ደምን ለሕክምና ከመጠቀም ጋር በተያያዘ በእውቀት ላይ የተመሠረተ ውሳኔ ማድረግ የምንችለው እንዴት ነው?

15 የሕክምና መመሪያ ካርድ መሙላታችንና ሁሌም ይዘነው መንቀሳቀሳችን በስጦታ ላገኘነው ሕይወት አድናቆት እንዳለን ያሳያል። ይህ ሰነድ ደም መስጠትን ከሚጠይቁ ሕክምናዎችና ከአንዳንድ የሕክምና ዓይነቶች ጋር በተያያዘ ምን አቋም እንዳለን ያሳያል። የሕክምና መመሪያ ካርዳችሁ የታደሰና አሁን ያላችሁን አቋም የሚገልጽ ነው? ይህን ካርድ እንደ አዲስ መሙላትም ሆነ የነበራችሁን ማደስ የሚያስፈልጋችሁ ከሆነ ዛሬ ነገ አትበሉ። አቋማችንን በግልጽ በጽሑፍ ማስፈራችን ቶሎ ሕክምና ለማግኘት ይረዳናል። የሕክምና ባለሙያዎቹም በስህተት እኛን ሊጎዳ የሚችል ሕክምና እንዳይሰጡን ጥበቃ ያደርጋል።*

16. የሕክምና መመሪያ ካርዱን እንዴት እንደምንሞላ ካላወቅን ምን ማድረግ እንችላለን?

16 ዕድሜያችን ወይም የጤንነታችን ሁኔታ ምንም ይሁን ምን ሁላችንም አደጋና ሕመም ሊያጋጥመን ይችላል። (መክ. 9:11) በመሆኑም የሕክምና መመሪያ ካርድ መሙላታችን ጥበብ ነው። ይህን ሰነድ እንዴት መሙላት እንዳለባችሁ የማታውቁ ከሆነ የጉባኤ ሽማግሌዎቻችሁን እንዲረዷችሁ ጠይቋቸው። ሽማግሌዎች ሰነዱን በደንብ ለማወቅ ጥረት ስለሚያደርጉ ሊረዷችሁ ይችላሉ፤ ግን ውሳኔ አያደርጉላችሁም። ይህ የእናንተ ኃላፊነት ነው። (ገላ. 6:4, 5) ሆኖም ያሏችሁን አማራጮች በደንብ እንድትረዱና አቋማችሁን በጽሑፍ እንድታሰፍሩ ይረዷችኋል።






ምክንያታዊ ሁኑ


17. ከጤንነት ጋር በተያያዙ ጉዳዮች ምክንያታዊነታችንን ማሳየት የምንችለው እንዴት ነው?

17 ከጤናችንና ከምንመርጠው የሕክምና ዓይነት ጋር የተያያዙትን አብዛኞቹን ውሳኔዎች የምናደርገው በመጽሐፍ ቅዱስ የሠለጠነ ሕሊናችንን ተጠቅመን ነው። (ሥራ 24:16፤ 1 ጢሞ. 3:9) ውሳኔዎችን ስናደርግና ስላደረግነው ውሳኔ ከሌሎች ጋር ስንነጋገር በፊልጵስዩስ 4:5 ላይ የሚገኘውን “ምክንያታዊነታችሁ በሰው ሁሉ ዘንድ የታወቀ ይሁን” የሚለውን መሠረታዊ ሥርዓት መከተላችን ተገቢ ነው። ምክንያታዊ ከሆንን ስለ አካላዊ ጤንነታችን ከልክ በላይ አንጨነቅም፤ ሌሎች የእኛን አመለካከት እንዲቀበሉም ጫና አናደርግም። ወንድሞቻችንና እህቶቻችን ከእኛ የተለየ ውሳኔ ቢያደርጉም እንኳ እንወዳቸዋለን እንዲሁም እናከብራቸዋለን።—ሮም 14:10-12

18. በስጦታ ላገኘነው ሕይወት አድናቆታችንን ማሳየት የምንችለው እንዴት ነው?

18 ሕይወታችንን ከአደጋ በመጠበቅና ለይሖዋ ምርጣችንን በመስጠት የሕይወት ምንጭ ለሆነው ለእሱ አድናቆታችንን እናሳያለን። (ራእይ 4:11) በዚህ ሥርዓት ውስጥ እስካለን ድረስ ከሕመምና ከአደጋ ማምለጥ አንችልም። የፈጣሪያችን ዓላማ ግን በዚህ ዓይነት ሁኔታ እንድንኖር አይደለም። በቅርቡ ሥቃይና ሞት የሌለበት ዘላለማዊ ሕይወት ይሰጠናል። (ራእይ 21:4) እስከዚያው ግን በሕይወት ኖረን አፍቃሪውን አባታችንን ይሖዋን ማገልገላችን እንዴት ያለ ትልቅ መብት ነው!







ምን ብለህ ትመልሳለህ?


	  ለሕይወት አድናቆት ሊኖረን የሚገባው ለምንድን ነው?



	  ለሕይወት አድናቆት እንዳለን የምናሳይባቸው አንዳንድ መንገዶች የትኞቹ ናቸው?



	  ከጤና ጋር በተያያዙ ጉዳዮች ምክንያታዊ መሆናችንን ማሳየት የምንችለው እንዴት ነው?









መዝሙር 140 መጨረሻ የሌለው ሕይወት

^  ይህ ርዕስ የአምላክ ስጦታ ለሆነው ለሕይወት ያለንን አድናቆት እንድናሳድግ ይረዳናል። አደጋ በሚከሰትበት ጊዜ ጤንነታችንን ለመጠበቅና ሕይወታችንን ለማትረፍ ምን ማድረግ እንዳለብን እንመለከታለን፤ በተጨማሪም ከባድ አደጋ ሊያስከትሉ የሚችሉ ሁኔታዎችን ለመቀነስ ምን እርምጃዎችን መውሰድ እንዳለብን እናያለን። ለድንገተኛ የሕክምና ሁኔታዎች አስቀድመን መዘጋጀት የምንችለው እንዴት እንደሆነም እንመለከታለን።


^  jw.org ላይ የሚገኘውን ደምን በመጠቀም ከሚሰጡ ሕክምናዎች ጋር በተያያዘ ውሳኔ ማድረግ የሚለውን ቪዲዮ ተመልከት።




^  የሥዕሉ መግለጫ፦ አንድ ወጣት ወንድም የሕክምና መመሪያ ካርድ ሲሞላና አስታውሶ የገንዘብ ቦርሳው ውስጥ ሲከት።






^ (ሥራ 17:28) ምክንያቱም ከእናንተ ባለቅኔዎች አንዳንዶቹ ‘እኛም የእሱ ልጆች ነንና’ ብለው እንደተናገሩት ሁሉ ሕይወት ያገኘነው፣ የምንንቀሳቀሰውና የምንኖረው በእሱ ነው።



^  (ዮሐ. 3:16) “አምላክ ዓለምን እጅግ ከመውደዱ የተነሳ በልጁ የሚያምን* ሁሉ የዘላለም ሕይወት እንዲኖረው እንጂ እንዳይጠፋ ሲል አንድያ ልጁን ሰጥቷል።

ወይም “በልጁ እንደሚያምን በተግባር የሚያሳይ።”


^ (2 ቆሮ. 7:1) ስለዚህ የተወደዳችሁ ወንድሞች፣ እነዚህ ተስፋዎች ስላሉን ሥጋንና መንፈስን ከሚያረክስ ነገር ሁሉ ራሳችንን እናንጻ፤ እንዲሁም አምላክን በመፍራት ቅድስናችንን ፍጹም እናድርግ።



^  (መዝ. 36:9) የሕይወት ምንጭ ከአንተ ዘንድ ነው፤ በብርሃንህ፣ ብርሃን ማየት እንችላለን።



^  (ሥራ 17:25) በተጨማሪም ሕይወትንና እስትንፋስንም ሆነ ማንኛውንም ነገር ለሰው ሁሉ የሚሰጠው እሱ ስለሆነ የሚጎድለው ነገር ያለ ይመስል በሰው እጅ አይገለገልም።



^  (ሥራ 17:28) ምክንያቱም ከእናንተ ባለቅኔዎች አንዳንዶቹ ‘እኛም የእሱ ልጆች ነንና’ ብለው እንደተናገሩት ሁሉ ሕይወት ያገኘነው፣ የምንንቀሳቀሰውና የምንኖረው በእሱ ነው።



^  (ሥራ 14:15-17) “እናንተ ሰዎች፣ እንዲህ የምታደርጉት ለምንድን ነው? እኛም እንደ እናንተው ድክመት ያለብን ሰዎች ነን። ምሥራቹን እያወጅንላችሁ ያለነውም እነዚህን ከንቱ ነገሮች ትታችሁ ሰማይን፣ ምድርን፣ ባሕርንና በውስጣቸው ያሉትን ነገሮች ሁሉ የፈጠረውን ሕያው አምላክ እንድታመልኩ ነው። 16 ባለፉት ትውልዶች፣ ሕዝቦች ሁሉ በራሳቸው መንገድ እንዲሄዱ ፈቀደላቸው፤ 17 ይሁንና ለራሱ ምሥክር ከማቅረብ ወደኋላ አላለም፤ ከሰማይ ዝናብ በማዝነብና ፍሬያማ ወቅቶችን በመስጠት እንዲሁም የተትረፈረፈ ምግብ በማቅረብና ልባችሁን በደስታ በመሙላት መልካም ነገር አድርጓል።”



^  (2 ቆሮ. 7:1) ስለዚህ የተወደዳችሁ ወንድሞች፣ እነዚህ ተስፋዎች ስላሉን ሥጋንና መንፈስን ከሚያረክስ ነገር ሁሉ ራሳችንን እናንጻ፤ እንዲሁም አምላክን በመፍራት ቅድስናችንን ፍጹም እናድርግ።



^  (ማር. 12:30) አንተም አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ አእምሮህና በሙሉ ኃይልህ ውደድ።’

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።


^  (ሮም 12:1) እንግዲህ ወንድሞች፣ ሰውነታችሁን ሕያው፣ ቅዱስና በአምላክ ዘንድ ተቀባይነት ያለው መሥዋዕት አድርጋችሁ እንድታቀርቡ በአምላክ ርኅራኄ እለምናችኋለሁ፤ ይህም የማሰብ ችሎታችሁን ተጠቅማችሁ የምታቀርቡት ቅዱስ አገልግሎት ነው።



^  (መዝ. 30:9) መሞቴና* ወደ ጉድጓድ* መውረዴ ምን የሚያስገኘው ጥቅም አለ? አፈር ያወድስሃል? የአንተንስ ታማኝነት ይናገራል?

ቃል በቃል “ደሜና።”
ወይም “መቃብር።”


^  (ማቴ. 10:29-31) ሁለት ድንቢጦች የሚሸጡት አነስተኛ ዋጋ ባላት ሳንቲም* አይደለም? ሆኖም ከእነሱ አንዷም እንኳ አባታችሁ ሳያውቅ መሬት ላይ አትወድቅም። 30 የራሳችሁ ፀጉር እንኳ አንድ ሳይቀር ተቆጥሯል። 31 ስለዚህ አትፍሩ፤ እናንተ ከብዙ ድንቢጦች የላቀ ዋጋ አላችሁ።

ቃል በቃል “አሳሪዮን።” ለ14ን ተመልከት።


^  (ኢዮብ 14:14, 15) ሰው ከሞተ በኋላ ዳግመኛ በሕይወት ሊኖር ይችላል? እፎይታ የማገኝበት ጊዜ እስኪደርስ ድረስ፣ የግዳጅ አገልግሎት በምፈጽምበት ዘመን ሁሉ በትዕግሥት እጠብቃለሁ። 15 አንተ ትጣራለህ፤ እኔም እመልስልሃለሁ። የእጅህን ሥራ ትናፍቃለህ።*

ወይም “ለማየት ትጓጓለህ።”


^  (መክ. 11:10) ስለዚህ የሚያስጨንቁ ነገሮችን ከልብህ አስወግድ፤ ጎጂ ነገሮችንም ከሰውነትህ አርቅ፤* ወጣትነትና የለጋነት ዕድሜ ከንቱ ናቸውና።

ቃል በቃል “ከሥጋህ አርቅ።”


^  (ምሳሌ 23:20) ብዙ የወይን ጠጅ እንደሚጠጡ፣ ሥጋም ያለልክ እንደሚሰለቅጡ ሰዎች አትሁን፤*

ወይም “ብዙ የወይን ጠጅ ከሚጠጡ፣ ሥጋም ያለልክ ከሚሰለቅጡ ሰዎች ጋር አትወዳጅ።”


^  (1 ቆሮ. 6:12) ሁሉም ነገር ተፈቅዶልኛል፤ ሆኖም ሁሉም ነገር ይጠቅማል ማለት አይደለም። ሁሉም ነገር ተፈቅዶልኛል፤ ሆኖም ለምንም ነገር ተገዢ መሆን አልሻም።



^  (1 ቆሮ. 9:25) በውድድር የሚሳተፍ ማንኛውም ሰው* በሁሉም ነገር ራሱን ይገዛል። እነሱ ይህን የሚያደርጉት የሚጠፋውን አክሊል ለማግኘት ሲሆን እኛ ግን የማይጠፋውን አክሊል ለማግኘት ነው።

ወይም “አትሌት።”


^ (ምሳሌ 2:11) የማመዛዘን ችሎታ ምንጊዜም ይጠብቅሃል፤ ጥልቅ ግንዛቤም ይጋርድሃል፤



^  (መዝ. 119:99, 100) በማሳሰቢያዎችህ ላይ ስለማሰላስል፣* ከአስተማሪዎቼ ሁሉ የበለጠ ጥልቅ ማስተዋል አለኝ። 100 መመሪያዎችህን ስለማከብር፣ ከሽማግሌዎች ይበልጥ በማስተዋል እመላለሳለሁ።

ወይም “ማሳሰቢያዎችህን ስለማጠና።”


^  (ምሳሌ 2:11) የማመዛዘን ችሎታ ምንጊዜም ይጠብቅሃል፤ ጥልቅ ግንዛቤም ይጋርድሃል፤



^  (ዘፀ. 21:28, 29) “አንድ በሬ አንድን ወንድ ወይም አንዲትን ሴት ቢወጋና የተወጋው ሰው ቢሞት በሬው በድንጋይ ተወግሮ ይገደል፤ ሥጋውም መበላት የለበትም። የበሬው ባለቤት ግን ከቅጣት ነፃ ነው። 29 በሬው የመዋጋት አመል እንዳለው የሚታወቅ ከሆነና ለባለቤቱም ስለ በሬው ማስጠንቀቂያ ተሰጥቶት ከነበረ በሬውን ሳይጠብቀው ቀርቶ አንድን ወንድ ወይም አንዲትን ሴት ቢገድል፣ በሬው በድንጋይ ይወገር፤ ባለቤቱም ይገደል።



^  (ዘዳ. 22:8) “አዲስ ቤት በምትሠራበት ጊዜ አንድ ሰው ከጣሪያህ ላይ ወድቆ በቤትህ ላይ የደም ዕዳ እንዳታመጣ በጣሪያህ ዙሪያ መከታ ሥራ።



^  (ዘዳ. 19:4, 5) “እዚያ ለመኖር ሸሽቶ የሄደን፣ ነፍስ ያጠፋ ሰው በተመለከተ መደረግ ያለበት ነገር ይህ ነው፦ ለባልንጀራው የቆየ ጥላቻ የሌለው አንድ ሰው ሳያስበው ባልንጀራውን መትቶ ቢገድለው፣ 5 ለምሳሌ ከባልንጀራው ጋር እንጨት ለመቁረጥ ወደ ጫካ ቢሄድ፣ ዛፉንም ለመቁረጥ መጥረቢያውን በሚሰነዝርበት ጊዜ ብረቱ ከእጀታው ላይ ወልቆ ባልንጀራውን ቢመታውና ቢገድለው ነፍሰ ገዳዩ ከእነዚህ ከተሞች ወደ አንዱ በመሸሽ ሕይወቱን ማትረፍ ይችላል።



^  (ዘፀ. 21:22, 23) “ሰዎች እርስ በርስ ሲታገሉ በአንዲት ነፍሰ ጡር ሴት ላይ ጉዳት ቢያደርሱባትና ያለጊዜዋ ብትወልድ* ሆኖም ለሞት* የተዳረገ ባይኖር ጉዳት ያደረሰው ሰው የሴትየዋ ባል የጠየቀውን ካሳ መክፈል አለበት፤ ፈራጆቹ የወሰኑበትን ካሳ መክፈል ይኖርበታል። 23 ሆኖም ለሞት የተዳረገ ካለ ሕይወት ስለ ሕይወት፣*

ቃል በቃል “ልጆቿ ቢወጡ።”
ወይም “ለከባድ ጉዳት።”
ወይም “ነፍስ ስለ ነፍስ።”


^  (ሮም 13:1) ሰው* ሁሉ ለበላይ ባለሥልጣናት ይገዛ፤ ሥልጣን ሁሉ የሚገኘው ከአምላክ ነውና፤ ያሉት ባለሥልጣናት አንጻራዊ ቦታቸውን ያገኙት ከአምላክ ነው።

ወይም “ነፍስ።”


^  (ሮም 13:5-7) ስለዚህ ቁጣውን በመፍራት ብቻ ሳይሆን ስለ ሕሊናችሁ ስትሉም መገዛታችሁ አስፈላጊ ነው። 6 ቀረጥ የምትከፍሉትም ለዚሁ ነው፤ ምክንያቱም እነሱ ሕዝባዊ አገልግሎት የሚያከናውኑ የአምላክ አገልጋዮች ናቸው፤ የዘወትር ተግባራቸውም ይኸው ነው። 7 ለሁሉም የሚገባውን አስረክቡ፤ ቀረጥ ለሚጠይቅ ቀረጥ፣ ግብር ለሚጠይቅ ግብር ስጡ፤ መፈራት የሚፈልገውን ፍሩ፤ መከበር የሚፈልገውን አክብሩ።



^ (ምሳሌ 14:15) ተላላ* ቃልን ሁሉ ያምናል፤ ብልህ ግን አካሄዱን አንድ በአንድ ያጤናል።

ወይም “ተሞክሮ የሌለው።”


^  (ምሳሌ 14:15) ተላላ* ቃልን ሁሉ ያምናል፤ ብልህ ግን አካሄዱን አንድ በአንድ ያጤናል።

ወይም “ተሞክሮ የሌለው።”


^  (ዕብ. 13:17) ተግተው ስለሚጠብቋችሁና* ይህን በተመለከተ ስሌት ስለሚያቀርቡ በመካከላችሁ ሆነው አመራር ለሚሰጧችሁ ታዘዙ እንዲሁም ተገዙ፤ ይህን የምታደርጉት ሥራቸውን በደስታ እንጂ በሐዘን እንዳያከናውኑ ነው፤ አለዚያ ሥራቸውን የሚያከናውኑት በሐዘን ይሆናል፤ ይህ ደግሞ እናንተን ይጎዳችኋል።

ወይም “ነፍሳችሁን ተግተው ስለሚጠብቁና።”


^  (1 ጴጥ. 2:12) ክፉ አድራጊዎች እንደሆናችሁ አድርገው ሲከሷችሁ መልካም ሥራችሁን በዓይናቸው ማየት እንዲችሉ ብሎም አምላክ ለመመርመር በሚመጣበት ቀን እሱን እንዲያከብሩ በዓለም ባሉ ሰዎች መካከል መልካም ምግባር ይኑራችሁ።



^  (ሥራ 15:28, 29) ከሚከተሉት አስፈላጊ ነገሮች በስተቀር፣ ሌላ ተጨማሪ ሸክም እንዳንጭንባችሁ መንፈስ ቅዱስና እኛ ወስነናል፦ 29 ለጣዖት ከተሠዉ ነገሮች፣ ከደም፣ ታንቆ ከሞተ እንስሳ* ሥጋና ከፆታ ብልግና* ራቁ። ከእነዚህ ነገሮች ሙሉ በሙሉ ከራቃችሁ መልካም ይሆንላችኋል። ጤና ይስጣችሁ!”*

ወይም “ደሙ ሳይፈስ ከተገደለ እንስሳ።”
ግሪክኛ፣ ፖርኒያ። የቃላት መፍቻውን ተመልከት።
ወይም “ደህና ሁኑ።”


^  (መክ. 9:11) እኔም ከፀሐይ በታች ሌላ ነገር ተመለከትኩ፤ ፈጣኖች በውድድር ሁልጊዜ አያሸንፉም፤ ኃያላን በውጊያ ሁልጊዜ ድል አይቀናቸውም፤ ጥበበኞች ሁልጊዜ ምግብ አያገኙም፤ አስተዋዮች ሁልጊዜ ሀብት አያገኙም፤ እውቀት ያላቸው ሰዎችም ሁልጊዜ ስኬታማ አይሆኑም፤ ምክንያቱም ሁሉም መጥፎ ጊዜና ያልተጠበቁ ክስተቶች* ያጋጥሟቸዋል።

ወይም “ያልታሰቡ ገጠመኞች።”


^  (ገላ. 6:4, 5) ከዚህ ይልቅ እያንዳንዱ ሰው የራሱን ተግባር ይመርምር፤ ከዚያም ራሱን ከሌላ ሰው ጋር ሳያወዳድር ከራሱ ጋር ብቻ በተያያዘ እጅግ የሚደሰትበት ነገር ያገኛል። 5 እያንዳንዱ የራሱን የኃላፊነት ሸክም ይሸከማልና።



^  (ሥራ 24:16) በዚህ የተነሳ በአምላክም ሆነ በሰው ፊት ንጹሕ* ሕሊና ይዤ ለመኖር ሁልጊዜ ጥረት አደርጋለሁ።

ወይም “እንከን የለሽ።”


^  (1 ጢሞ. 3:9) የእምነትን ቅዱስ ሚስጥር በንጹሕ ሕሊና አጥብቀው የሚይዙ መሆን ይገባቸዋል።



^  (ፊልጵ. 4:5) ምክንያታዊነታችሁ* በሰው ሁሉ ዘንድ የታወቀ ይሁን። ጌታ ቅርብ ነው።

ቃል በቃል “ገርነታችሁ፤ እሺ ባይነታችሁ።”


^  (ሮም 14:10-12) ታዲያ አንተ በወንድምህ ላይ ለምን ትፈርዳለህ? አንተ ደግሞ ወንድምህን ለምን ትንቃለህ? ሁላችንም በአምላክ የፍርድ ወንበር ፊት እንቆማለንና። 11 “‘በሕያውነቴ እምላለሁ’ ይላል ይሖዋ፣* ‘ጉልበት ሁሉ ለእኔ ይንበረከካል፤ ምላስም ሁሉ እኔ አምላክ መሆኔን በይፋ ይመሠክራል’” ተብሎ ተጽፏልና። 12 ስለዚህ እያንዳንዳችን ስለ ራሳችን ለአምላክ መልስ እንሰጣለን።

ከተጨማሪው መረጃ ላይ ሀ5ን ተመልከት።


^  (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^  (ራእይ 21:4) እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”









[image: ሮበርት ላንዲስ።]



የሕይወት ታሪክ

ታማኞች ሲባረኩ አይቻለሁ

ሮበርት ላንዲስ እንደተናገረው


ከሌሎች ጋር ያደረጋችኋቸውን ሕይወታችሁን የቀየሩ ውይይቶች ታስታውሱ ይሆናል። እኔ በበኩሌ ከ50 ዓመት ገደማ በፊት ኬንያ ውስጥ ከጓደኛዬ ጋር እሳት አጠገብ ተቀምጠን ያወራነውን ወሬ መቼም አልረሳውም። በወቅቱ ለወራት ያህል ካደረግነው ጉዞ የተነሳ ቆዳችን በፀሐይ ጠቁሮና ሻክሮ ነበር። እዚያ እሳት አጠገብ ቁጭ ብለን ሃይማኖታዊ ይዘት ስላለው አንድ ፊልም ስናወራ ጓደኛዬ “ፊልሙ ስለ መጽሐፍ ቅዱስ የሚሰጠው መረጃ የተዛባ ነው” አለኝ።






ጓደኛዬ ሃይማኖተኛ ሰው እንደሆነ ስላላሰብኩ የተናገረው ነገር አሳቀኝ። “ለመሆኑ አንተ ስለ መጽሐፍ ቅዱስ ምን ታውቅና ነው?” ብዬ ጠየቅኩት። ለጥያቄዬ መልስ ለመስጠት አመንትቶ ነበር። በመጨረሻ ግን እናቱ የይሖዋ ምሥክር እንደሆነችና ከእሷ አንዳንድ ነገሮችን እንደተማረ ነገረኝ። ለማወቅ ስለጓጓሁ ተጨማሪ ጥያቄዎች ጠየቅኩት።

ስለዚህ ጉዳይ እያወራን በጣም አመሸን። ጓደኛዬ መጽሐፍ ቅዱስ የዚህ ዓለም ገዢ ሰይጣን መሆኑን እንደሚያስተምር ነገረኝ። (ዮሐ. 14:30) ምናልባት አንዳንዶቻችሁ ይህን ነገር ከልጅነታችሁ አንስቶ ታውቁ ይሆናል፤ ለእኔ ግን ይህ ሐሳብ አዲስና ትኩረት የሚስብ ነበር። ዓለምን የሚቆጣጠረው ደግና ፍትሐዊ የሆነ አምላክ ነው ሲባል እሰማለሁ። ግን በሕይወት ውስጥ ያየኋቸው ነገሮች ከዚህ አባባል ጋር የሚስማሙ አልነበሩም። ገና የ26 ዓመት ወጣት የነበርኩ ቢሆንም ብዙ አሳዛኝ ነገሮች አይቻለሁ።

አባቴ በዩናይትድ ስቴትስ አየር ኃይል ውስጥ ጄት አብራሪ ነበር። ስለዚህ የጦር ሠራዊቱ በማንኛውም ጊዜ የኑክሌር ጦርነት ሊጀምር እንደሚችል ገና ከልጅነቴ እጠብቅ ነበር። በካሊፎርኒያ የኮሌጅ ትምህርቴን ስከታተል ደግሞ የቬትናም ጦርነት ተነሳ። ተማሪዎች በሚያደርጓቸው የተቃውሞ ሰልፎች እካፈል ጀመር። ፖሊሶች ዱላ ይዘው ሲያባርሩን በአስለቃሽ ጭሱ የተነሳ መተንፈስና ዓይናችንን መግለጥ አቅቶን እንሸሻለን። በዓመፅና በትርምስ የተሞላ ጊዜ ነበር። በወቅቱ በፖለቲካ ምክንያት የተገደሉ ሰዎችን፣ የተቃውሞ ሰልፎችንና ረብሻዎችን ማየት የተለመደ ነው። ሁሉም ሰው ሊደረግ ከሚገባው ነገር ጋር በተያያዘ የተለያየ አመለካከት ነበረው። ሁኔታው በጣም ግራ የሚያጋባ ነበር።



[image: ሮበርት ሞተር ሳይክሉ አጠገብ ቆሞ የሚጓዝበትን ቦታ በካርታ ሲያሳይ።]

ከለንደን ወደ ማዕከላዊ አፍሪካ





በ1970 በአላስካ ሰሜናዊ ጠረፍ ሥራ ይዤ ብዙ ገንዘብ አገኘሁ። ከዚያም ወደ ለንደን ሄጄ ሞተር ሳይክል ገዛሁና ምንም መድረሻ በአእምሮዬ ሳልይዝ ወደ ደቡብ ጉዞ ጀመርኩ። ከወራት በኋላ አፍሪካ ደረስኩ። በጉዞዬ ላይ ያገኘኋቸው ሰዎችም ተብትበው ከያዟቸው ችግሮች ማምለጥ የሚፈልጉ ነበሩ።

ካየሁትና ከሰማሁት ነገር አንጻር መጽሐፍ ቅዱስ ምድርን የሚቆጣጠረው አንድ ክፉ መንፈሳዊ ፍጡር እንደሆነ የሚያስተምረውን ትምህርት አሳማኝ ሆኖ አገኘሁት። ግን ‘ታዲያ አምላክ ምን እያደረገ ነው ያለው?’ የሚል ጥያቄ ተፈጠረብኝ።

በቀጣዮቹ ወራት ለጥያቄዬ መልስ አገኘሁ። ከዚያም በጊዜ ሂደት፣ ለእውነተኛው አንድ አምላክ ታማኝነታቸውን ካሳዩ በርካታ ወንዶችና ሴቶች ጋር መተዋወቅ እንዲሁም ከእነሱ ጋር ወዳጅነት መመሥረት ቻልኩ።






ሰሜን አየርላንድ—“የቦምብና የጥይት አገር”


ወደ ለንደን ስመለስ ከጓደኛዬ እናት ጋር ተገናኘሁ፤ እሷም መጽሐፍ ቅዱስ ሰጠችኝ። በኋላም ወደ አምስተርዳም፣ ኔዘርላንድስ ሄድኩ። እዚያ ሳለሁ አንድ የይሖዋ ምሥክር የመንገድ መብራት ሥር ቁጭ ብዬ መጽሐፍ ቅዱስ ሳነብ አይቶኝ ስለ መጽሐፍ ቅዱስ ይበልጥ እንዳውቅ ረዳኝ። ቀጥሎ ደግሞ ወደ ደብሊን፣ አየርላንድ ሄድኩ፤ በዚያም የይሖዋ ምሥክሮችን ቅርንጫፍ ቢሮ አግኝቼ ዋናውን በር አንኳኳሁ። አርተር ማቲውስ ከተባለ አስተዋይና ተሞክሮ ያለው ወንድም ጋር የተዋወቅኩት ያኔ ነው። መጽሐፍ ቅዱስን ማጥናት እንደምፈልግ ለአርተር ነገርኩት፤ እሱም ሊያስጠናኝ ተስማማ።

የማጠናው በከፍተኛ ጉጉት ነበር፤ የይሖዋ ምሥክሮች ያዘጋጇቸውን መጻሕፍትና የመጽሔት ጥራዞች በትጋት አነብብ ጀመር። መጽሐፍ ቅዱስንም አነብ ነበር። ደስታዬ ወደር አልነበረውም! በጉባኤ ስብሰባዎች ላይ ትናንሽ ልጆች እንኳ የተማሩ ሰዎችን ለዘመናት ሲያሳስቡ የቆዩ ጥያቄዎችን መልስ እንደሚያውቁ ተመለከትኩ። ‘ክፋት የኖረው ለምንድን ነው? አምላክ ማን ነው? ስንሞት ምን እንሆናለን?’ ለሚሉት ጥያቄዎች በቀላሉ መልስ መስጠት ይችላሉ። ጓደኞቼ ሁሉ የይሖዋ ምሥክሮች ነበሩ። ይህ መሆኑ ምንም አያስገርምም፤ ምክንያቱም በአገሪቱ ውስጥ ሌላ የማውቀው ሰው አልነበረም። እነዚህ ወዳጆቼ ይሖዋን እንድወደውና የእሱን ፈቃድ ለማድረግ እንድነሳሳ ረድተውኛል።



[image: ]

ናይጀል፣ ዴኒስ እና እኔ





በ1972 ተጠመቅኩ። ከአንድ ዓመት በኋላ አቅኚ ሆኜ በኒውሪ፣ ሰሜን አየርላንድ ውስጥ ባለ አነስተኛ ጉባኤ ማገልገል ጀመርኩ። እዚያ ሳለሁ ተራራ ላይ ለብቻዋ ነጠል ብላ ያለች የድንጋይ ጎጆ ቤት ተከራይቼ ነበር። ከቤቴ አጠገብ ባለው መስክ ላይ ከብቶች ይሰማሩ ስለነበር ንግግሬን እነሱ ፊት እለማመዳለሁ። ከብቶቹ እያመነዠጉ ሲያዩኝ በትኩረት የሚያዳምጡ ነበር የሚመስሉት። ምክር ሊሰጡኝ ባይችሉም አድማጮችን እያየሁ እንዴት ንግግር ማቅረብ እንደምችል ለመለማመድ ረድተውኛል። በ1974 ልዩ አቅኚ ሆኜ የተሾምኩ ሲሆን ናይጀል ፒት የተባለ ወንድምም አብሮኝ እንዲያገለግል ተመደበ፤ እኔና ናይጀል ከዚያን ጊዜ አንስቶ እስካሁን ድረስ የቅርብ ወዳጆች ነን።

በወቅቱ ሰሜን አየርላንድ በግጭት ትታመስ ነበር። በዚህ የተነሳ አንዳንዶች የሰሜኑን ክፍል “የቦምብና የጥይት አገር” በማለት ይጠሩት ነበር። የመሣሪያ ጥቃቶችን፣ ተኩሶችንና የቦምብ ፍንዳታዎችን ማየት የተለመደ ነበር። ግጭቱ ፖለቲካዊም ሃይማኖታዊም ገጽታ ነበረው። ሆኖም ፕሮቴስታንቶቹም ሆኑ ካቶሊኮቹ የይሖዋ ምሥክሮች ፖለቲካ ውስጥ እንደማይገቡ ስላወቁ በነፃነትና ያለስጋት መስበክ ቻልን። ነዋሪዎቹ ግጭት የሚነሳው መቼና የት እንደሆነ ያውቃሉ፤ ስለዚህ እዚያ አካባቢ እንዳንሄድ አስቀድመው ያስጠነቅቁናል።

ያም ሆኖ አደገኛ ሁኔታዎች መፈጠራቸው አልቀረም። አንድ ቀን እኔና ዴኒስ ካሪጋን የተባለ አቅኚ በአቅራቢያችን ባለ የይሖዋ ምሥክሮች የሌሉበት መንደር ውስጥ እያገለገልን ነበር፤ ወደዚህ መንደር ሄጄ የማውቀው አንዴ ብቻ ነው። አንዲት ሴት ‘ልትሰልሉ የመጣችሁ የብሪታንያ ወታደሮች ናችሁ’ ብላ ወነጀለችን፤ ምናልባት እንዲህ ያለችው የሁለታችንም የአነጋገር ዘዬ ከአይሪሽ የአነጋገር ዘዬ የተለየ ስለሆነ ሳይሆን አይቀርም። ሴትየዋ እንዲህ ስትል በጣም ፈራን። ምክንያቱም በወቅቱ ወታደሮችን ሰላም ሲሉ የታዩ ሰዎች እንኳ ሊገደሉ ወይም ጉልበታቸው ላይ በጥይት ሊመቱ ይችላሉ። ውጭ ላይ ብቻችንን በብርድ ተቆራምደን አውቶቡስ እየጠበቅን ሳለ አንድ መኪና መጥቶ የወነጀለችን ሴት ያለችበት ካፌ በራፍ ላይ ቆመ። ሴትየዋ ከካፌው ወጥታ መኪናው ውስጥ ላሉት ሁለት ሰዎች ወደ እኛ እየጠቆመች በስሜት የሆነ ነገር ትነግራቸው ጀመር። ከዚያም ሰዎቹ ቀስ ብለው በመኪናቸው ወደ እኛ መጡና አውቶቡሱ ስለሚመጣበት ሰዓት አንዳንድ ጥያቄዎችን ጠየቁን። አውቶቡሱ ሲመጣ ሹፌሩን አነጋገሩት። ምን እንደሚሉ መስማት አልቻልንም። ግን አውቶቡሱ ውስጥ ሌሎች ተሳፋሪዎች ስላልነበሩ እኛን ከከተማው ወጣ አድርጎ የሆነ እርምጃ እንዲወስድብን ለሹፌሩ እየነገሩት እንደሆነ እርግጠኞች ሆንን። ሆኖም የፈራነው ነገር አልደረሰም። ከአውቶቡሱ ስወርድ ሹፌሩን “የቅድሞቹ ሰዎች ስለ እኛ እየጠየቁህ ነበር?” አልኩት። እሱም እንዲህ አለኝ፦ “ማን እንደሆናችሁ አውቃለሁ፤ ለእነሱም ነግሬያቸዋለሁ። ስለዚህ ስጋት አይግባችሁ። ምንም ነገር አይደርስባችሁም።”



[image: ሮበርት እና ፖሊን በሠርጋቸው ቀን።]

መጋቢት 1977፣ በሠርጋችን ቀን





በ1976 በደብሊን በተደረገ የአውራጃ ስብሰባ* ላይ ፖሊን ሎማክስ ከተባለች ከእንግሊዝ የመጣች ልዩ አቅኚ ጋር ተዋወቅኩ። ፖሊን መንፈሳዊ፣ ትሑትና ደስ የምትል እህት ነች። እሷና ወንድሟ ሬይ እውነትን የሰሙት ከወላጆቻቸው ነው። ከአንድ ዓመት በኋላ ከፖሊን ጋር ትዳር መሠረትን፤ ከዚያም በባሊሚና፣ ሰሜን አየርላንድ በልዩ አቅኚነት ማገልገላችንን ቀጠልን።

ለተወሰነ ጊዜ በወረዳ ሥራ በተካፈልንበት ወቅት በቤልፋስት፣ በለንደንዴሪ እና በሌሎች አደገኛ አካባቢዎች ያሉ ወንድሞችን የማገልገል መብት አግኝተናል። ይሖዋን ለማገልገል ሲሉ ሥር የሰደዱ ሃይማኖታዊ ትምህርቶችን ያስወገዱ እንዲሁም ጭፍን ጥላቻን የተቋቋሙ ወንድሞችንና እህቶችን እምነት በማየታችን በጣም ተበረታተናል። ይሖዋ ለእነዚህ ወንድሞችና እህቶች ጥበቃ አድርጎላቸዋል፤ እንዲሁም አብዝቶ ባርኳቸዋል!

በአየርላንድ ለአሥር ዓመት ያህል ኖርኩ። ከዚያም በ1981 በ72ኛው የጊልያድ ትምህርት ቤት እንድንካፈል ተጋበዝን። ከተመረቅን በኋላ በምዕራብ አፍሪካ በምትገኘው በሴራ ሊዮን እንድናገለግል ተመደብን።






ሴራ ሊዮን—በድህነት የተፈተነ እምነት


በሚስዮናውያን ቤት ውስጥ በጣም ደስ ከሚሉ 11 ወንድሞችና እህቶች ጋር አብረን እንኖር ነበር። ቤቱ አንድ ኩሽና፣ ሦስት መጸዳጃ ቤት፣ ሁለት መታጠቢያ ቤት፣ አንድ ስልክ፣ አንድ የልብስ ማጠቢያ ማሽንና አንድ ማድረቂያ ነበረው፤ እነዚህን ነገሮች በጋራ እንጠቀም ነበር። በተደጋጋሚ መብራት ይጠፋል፤ መቼ ጠፍቶ መቼ እንደሚመጣም አይታወቅም። ኮርኒሱን አይጦች ይፈነጩበት ነበር፤ ምድር ቤቱ ውስጥ ደግሞ ኮብራዎች ሾልከው ይገባሉ።



[image: ሮበርትና ሌሎች፣ ሞተር ሳይክላቸውን ይዘው በግንድ በተሠራ መሻገሪያ ላይ ሲሻገሩ።]

አጎራባች አገር በሆነችው በጊኒ በሚደረግ ትልቅ ስብሰባ ላይ ለመገኘት ወንዝ ስናቋርጥ





የኑሮ ሁኔታው አመቺ ባይሆንም አገልግሎቱ በጣም አስደሳች ነበር። ሰዎቹ ለመጽሐፍ ቅዱስ አክብሮት ስላላቸው በትኩረት ያዳምጣሉ። ብዙዎች መጽሐፍ ቅዱስን አጥንተው እውነትን ተቀብለዋል። የአካባቢው ሰዎች የሚጠሩኝ “አቶ ሮበርት” ብለው ነበር። ፖሊንን ደግሞ “ወይዘሮ ሮበርት” ብለው ነበር የሚጠሯት። ከተወሰነ ጊዜ በኋላ ግን በቅርንጫፍ ቢሮ ውስጥ የምሠራው ሥራ ብዙ ጊዜዬን ስለሚወስድብኝ በመስክ አገልግሎት የማሳልፈው ጊዜ ቀነሰ፤ ስለዚህ ሰዎች ፖሊንን “ወይዘሮ ፖሊን” እኔን ደግሞ “አቶ ፖሊን” ብለው ይጠሩኝ ጀመር። ይህ ፖሊንን አስደስቷታል!





[image: ሮበርትና ፖሊን መኪናቸው ጀርባ ቆመው።]

በሴራ ሊዮን በስብከት ዘመቻ ለመካፈል ስንሄድ





አብዛኞቹ ወንድሞች ድሆች ናቸው፤ ይሖዋ ግን ሁሌም ይንከባከባቸዋል፤ አንዳንዴ እንዲህ የሚያደርግበት መንገድ በጣም ያስገርማል። (ማቴ. 6:33) አንዲት እህት ያጋጠማትን አስታውሳለሁ፤ እህት በእጇ የነበራት ለእሷና ለልጆቿ የዕለት ምግብ የምትገዛበት ገንዘብ ብቻ ነበር። ሆኖም አንድ ወንድም የወባ መድኃኒት ለመግዛት ገንዘብ ስላነሰው ያላትን ሁሉ ለእሱ ሰጠችው። በዚያኑ ቀን አንዲት ሴት እህት ጋ ሄዳ ፀጉሯን እንድትሠራት ጠየቀቻት፤ ከዚያም ገንዘብ ከፈለቻት። እንዲህ ያሉ ብዙ አጋጣሚዎችን አስታውሳለሁ።






ናይጄርያ—ከአዲስ ባሕል ጋር መላመድ


በሴራ ሊዮን ለዘጠኝ ዓመት ያህል ከቆየን በኋላ ወደ ናይጄርያ ቤቴል ተዛወርን። የናይጄርያ ቅርንጫፍ ቢሮ ትልቅ ነው። እኔ ሴራ ሊዮን ሳለሁ የምሠራውን ያንኑ የቢሮ ሥራ ነበር የምሠራው፤ ለፖሊን ግን ለውጡ ትልቅና ከባድ ነበር። ፖሊን በየወሩ 130 ሰዓት በአገልግሎት ታሳልፍና ውጤታማ የመጽሐፍ ቅዱስ ጥናቶችን ትመራ ነበር። አሁን ግን የተመደበችው በስፌት ክፍል ውስጥ እንድትሠራ ነው፤ በዚያ ቀኑን ሙሉ የምታሳልፈው የተቀደዱ ልብሶችን በመጠገን ነው። ሁኔታውን ለመልመድ ጊዜ ቢፈጅባትም ሌሎች የምታከናውነውን ሥራ በጣም እንደሚያደንቁ አስተዋለች፤ ደግሞም ሌሎች ቤቴላውያንን በማበረታታት ላይ ትኩረት አደረገች።

የናይጄርያ ባሕል ለእኛ አዲስ ስለነበር ብዙ ነገር መማር አስፈልጎናል። በአንድ ወቅት አንድ ወንድም አንዲትን አዲስ ቤቴላዊ ሊያስተዋውቀኝ ቢሮዬ ይዟት መጣ። ልጨብጣት እጄን ስዘረጋ እግሬ ሥር ተደፋች። በዚህ ጊዜ በጣም ደነገጥኩ። ወዲያውኑ ሁለት ጥቅሶች ወደ አእምሮዬ መጡ፦ የሐዋርያት ሥራ 10:25, 26 እንዲሁም ራእይ 19:10። ‘ይህችን እህት ላስቁማት ወይስ ምን ባደርግ ይሻላል?’ ብዬ አሰብኩ። ‘ግን ደግሞ እህት ቤቴል እንድታገለግል ስለተጠራች መጽሐፍ ቅዱስ ምን እንደሚያስተምር ታውቃለች’ አልኩ።

እህት ያደረገችው ነገር በጣም ስላስደነገጠኝ ከዚያ በኋላ ምን እንዳወራሁ ራሱ አላውቀውም፤ በኋላ ግን በጉዳዩ ላይ ምርምር አደረግኩ። እህት ያደረገችው ነገር በአንዳንድ የአገሪቱ ክፍሎች የተለመደ ባሕል እንደሆነ ተረዳሁ። ወንዶችም ተመሳሳይ ነገር ያደርጋሉ። እንዲህ ዓይነቱ ድርጊት የአክብሮት መግለጫ እንጂ አምልኮ አይደለም። በመጽሐፍ ቅዱስ ውስጥም ይህን የሚያሳዩ ምሳሌዎች አሉ። (1 ሳሙ. 24:8) በወቅቱ ባለማወቅ እህቴን የሚያሸማቅቅ ነገር ባለመናገሬ ተደሰትኩ።

በናይጄርያ በቆየንባቸው ዓመታት አስደናቂ ታማኝነት ካሳዩ ብዙ ናይጄርያዊ ወንድሞችና እህቶች ጋር የመተዋወቅ አጋጣሚ አግኝተናል። ለምሳሌ የአይዛያ አዳግቦናን ተሞክሮ ልንገራችሁ።* አይዛያ እውነትን የሰማው በወጣትነቱ ነው፤ ከዚያ ግን የሥጋ ደዌ በሽታ እንዳለበት በምርመራ ታወቀ። ስለዚህ የሥጋ ደዌ ሕመምተኞች በሚኖሩበት መንደር እንዲኖር ተደረገ፤ በዚያ ያለው የይሖዋ ምሥክር እሱ ብቻ ነበር። ተቃውሞ ቢደርስበትም ከ30 የሚበልጡ የሥጋ ደዌ ሕመምተኞች ወደ እውነት እንዲመጡና በዚያ መንደር ውስጥ ጉባኤ እንዲቋቋም ረድቷል።






ኬንያ—ወንድሞች በትዕግሥት ይዘውኛል

በኬንያ ወላጆቹ ከሞቱበት አውራሪስ ጋር የተነሳነው ፎቶግራፍ





በ1996 ወደ ኬንያ ቅርንጫፍ ቢሮ ተዛወርን። መግቢያዬ ላይ ከነገርኳችሁ ወዲህ ወደ ኬንያ ተመልሼ ስሄድ ይህ የመጀመሪያ ጊዜዬ ነው። የምንኖረው ቤቴል ውስጥ ነበር። ወደ ግቢያችን ከሚመጡት ጎብኚዎች መካከል ጦጣዎች ይገኙበታል። ጦጣዎቹ እህቶች ፍራፍሬ ተሸክመው ሲሄዱ ይቀሟቸው ነበር። አንድ ቀን ቤቴል ያለች አንዲት እህት መስኮቷን ሳትዘጋ ሄደች። ወደ ክፍሏ ስትመለስ በርከት ያሉ ጦጣዎች ክፍሏ ውስጥ ያለውን ምግብ ሲመገቡ አገኘቻቸው። እህት እየጮኸች ከክፍሉ ወጣች። ጦጣዎቹም እየጮሁ በመስኮት ዘለው ወጡ።

እኔና ፖሊን በስዋሂሊ ቋንቋ በሚመራ ጉባኤ ውስጥ ተመደብን። ከዚያ ብዙም ሳይቆይ የጉባኤ የመጽሐፍ ጥናት እንድመራ ተመደብኩ (አሁን የጉባኤ የመጽሐፍ ቅዱስ ጥናት ተብሎ ይጠራል)። ሆኖም የስዋሂሊ ቋንቋ ችሎታዬ ከአንድ ሕፃን ያልተሻለ ነበር። ጥያቄዎቹን ማንበብ እንድችል ጽሑፉን አስቀድሜ አጠናዋለሁ። ግን ተሰብሳቢዎቹ የሚሰጡት ሐሳብ በጽሑፉ ላይ ካለው ትንሽ እንኳ ከተለየ ምንም አይገባኝም። ሁኔታው በጣም ጭንቅ የሚል ነበር! ወንድሞችና እህቶች በጣም ነበር የሚያሳዝኑኝ። ዝግጅቱን ምንም ሳያጉረመርሙ በትዕግሥትና በትሕትና መቀበላቸው በጣም አስገረመኝ።






ዩናይትድ ስቴትስ—በብልጽግና የተፈተነ እምነት


ኬንያ የቆየነው አንድ ዓመት ለማይሞላ ጊዜ ነበር። በ1997 በብሩክሊን፣ ኒው ዮርክ ባለው ቤቴል እንድናገለግል ተጠራን። በዚህ ምድባችን ደግሞ ሰዎች ቁሳዊ ሀብት አላቸው፤ ግን ይህ ራሱ የሚያስከትለው ችግር አለ። (ምሳሌ 30:8, 9) ሆኖም እንዲህ ባለ አገርም እንኳ ወንድሞችና እህቶች ያላቸውን አስደናቂ እምነት ማየት ችለናል። ወንድሞቻችን ጊዜያቸውንና ጥሪታቸውን የሚጠቀሙት ራሳቸውን ለማበልጸግ ሳይሆን የይሖዋ ድርጅት የሚያከናውነውን ሥራ ለመደገፍ ነው።

ባሳለፍናቸው ዓመታት ውስጥ የእምነት ባልንጀሮቻችን በተለያዩ ሁኔታዎች ሥር ያሳዩትን እምነት መመልከት ችለናል። በአየርላንድ የእርስ በርስ ጦርነት፣ በአፍሪካ ድህነትና የቦታ ርቀት፣ በዩናይትድ ስቴትስ ደግሞ ብልጽግና የሚያስከትለውን ፈተና ተቋቁመው እምነት አሳይተዋል። ይሖዋ በሁሉም ዓይነት ሁኔታዎች ሥር ለእሱ ያላቸውን ፍቅር የሚያሳዩ ሕዝቦቹን ከላይ ሆኖ ሲመለከት ምንኛ ይደሰት ይሆን!

ከፖሊን ጋር በዎርዊክ ቤቴል





ዓመታቱ “ከሸማኔ መወርወሪያ ይበልጥ በፍጥነት [አልፈዋል]።” (ኢዮብ 7:6) አሁን በዎርዊክ፣ ኒው ዮርክ በሚገኘው ዋና መሥሪያ ቤት እያገለገልን ነው፤ በዚህ ጊዜም ቢሆን እርስ በርሳቸው ከልብ ከሚዋደዱ ሰዎች ጋር የማገልገል መብት በማግኘታችን ደስተኞች ነን። ንጉሣችንን ክርስቶስ ኢየሱስን ለመደገፍ አቅማችን የፈቀደውን ሁሉ ማድረግ በመቻላችን ደስታና እርካታ ይሰማናል፤ ክርስቶስ እጅግ ብዙ ለሆኑ ታማኞቹ በቅርቡ ወሮታቸውን ይከፍላቸዋል።—ማቴ. 25:34









^  በወቅቱ ክልል ስብሰባዎች የሚጠሩት አውራጃ ስብሰባ ተብለው ነበር።


^  የአይዛያ አዳግቦና የሕይወት ታሪክ በሚያዝያ 1, 1998 መጠበቂያ ግንብ ከገጽ 22-27 ላይ ወጥቷል። ወንድም አይዛያ በ2010 ሕይወቱ አልፏል።






^ (ዮሐ. 14:30) የዚህ ዓለም ገዢ እየመጣ ስለሆነ ከዚህ በኋላ ከእናንተ ጋር ብዙ አልነጋገርም፤ እሱም በእኔ ላይ ምንም ኃይል የለውም።



^ (ማቴ. 6:33) “እንግዲያው ከሁሉ አስቀድማችሁ የአምላክን መንግሥትና ጽድቅ ፈልጉ፤* እነዚህም ነገሮች ሁሉ ይሰጧችኋል።

ወይም “መፈለጋችሁን ቀጥሉ።”


^ (ሥራ 10:25, 26) ጴጥሮስም በገባ ጊዜ ቆርኔሌዎስ ተቀበለውና እግሩ ላይ ወድቆ ሰገደለት።* 26 ጴጥሮስ ግን “ተነስ፣ እኔም እንደ አንተው ሰው ነኝ” ብሎ አስነሳው።

ወይም “እጅ ነሳው።”


^ (ራእይ 19:10) እኔም በዚህ ጊዜ ልሰግድለት በእግሩ ፊት ተደፋሁ። እሱ ግን “ተጠንቀቅ! ፈጽሞ እንዳታደርገው! እኔ ከአንተም ሆነ ስለ ኢየሱስ የመመሥከር ሥራ ካላቸው ወንድሞችህ ጋር አብሬ የማገለግል ባሪያ ነኝ። ለአምላክ ስገድ! ትንቢት የሚነገረው ስለ ኢየሱስ ለመመሥከር ነውና” አለኝ።



^ (1 ሳሙ. 24:8) ከዚያም ዳዊት ከዋሻው በመውጣት “ጌታዬ ንጉሥ ሆይ!” በማለት ሳኦልን ጠራው። ሳኦልም ወደኋላው ዞር ብሎ ሲመለከት ዳዊት በግንባሩ መሬት ላይ ተደፍቶ ሰገደ።



^ (ምሳሌ 30:8, 9) ውሸትንና ሐሰትን ከእኔ አርቅ። ድሃም ሆነ ባለጸጋ አታድርገኝ። ብቻ የሚያስፈልገኝን ቀለብ አታሳጣኝ፤   9 አለዚያ እጠግብና እክድሃለሁ፤ ከዚያም “ይሖዋ ማን ነው?” እላለሁ፤ ደግሞም ድሃ ሆኜ እንድሰርቅና የአምላኬን ስም እንዳሰድብ* አትፍቀድ።

ወይም “እንዳስነቅፍ።”


^ (ኢዮብ 7:6) ዘመኔ ከሸማኔ መወርወሪያ ይበልጥ በፍጥነት ያልፋል፤ ያላንዳች ተስፋም ወደ ፍጻሜ ይደርሳል።



^ (ማቴ. 25:34) “ከዚያም ንጉሡ በቀኙ ያሉትን እንዲህ ይላቸዋል፦ ‘እናንተ አባቴ የባረካችሁ ኑ፤ ዓለም ከተመሠረተበት* ጊዜ ጀምሮ የተዘጋጀላችሁን መንግሥት ውረሱ።

ይህ አባባል የአዳምንና የሔዋንን ዘሮች ያመለክታል።









[image: ]

[ከግራ ወደ ቀኝ] ማርሴሎ፣ ዮማራ እና አይቨር። ሦስቱም በብሬይል የተዘጋጀውን የስፓንኛ አዲስ ዓለም ትርጉም በእጃቸው ይዘዋል





ፍቅር በተግባር ሲገለጽ አይተዋል





ዮማራ ማርሴሎና አይቨር ከተባሉ ወንድሞቿ ጋር በጓቴማላ ባለች ትንሽ መንደር ውስጥ ትኖራለች። ዮማራ ከይሖዋ ምሥክሮች ጋር መጽሐፍ ቅዱስን ማጥናት ጀመረች፤ ከጊዜ በኋላ ወንድሞቿም ማጥናት ጀመሩ። ሆኖም ዮማራና ወንድሞቿ አንድ ተፈታታኝ ሁኔታ ነበረባቸው። ሦስቱም ዓይነ ስውር ከመሆናቸውም በላይ ብሬይል ማንበብ አይችሉም። በመሆኑም የመጽሐፍ ቅዱስ አስተማሪያቸው የሚያጠኑትን ጽሑፍና በውስጡ ያሉትን የመጽሐፍ ቅዱስ ጥቅሶች ያነብላቸው ነበር።

ዮማራና ወንድሞቿ ፈታኝ የሆነባቸው ሌላው ነገር በጉባኤ ስብሰባዎች ላይ መገኘት ነበር። በቅርባቸው ወዳለው የስብሰባ አዳራሽ ለመድረስ 40 ደቂቃ ያህል መጓዝ ነበረባቸው፤ ብቻቸውን ደግሞ ይህን ጉዞ ማድረግ አይችሉም። ሆኖም የጉባኤያቸው ወንድሞች በሁሉም ስብሰባዎች ላይ መገኘት እንዲችሉ ዝግጅት አደረጉላቸው። በሳምንቱ መሃል በሚደረገው ስብሰባ ላይ የተማሪ ክፍል ማቅረብ ሲጀምሩ ደግሞ ወንድሞች ክፍላቸውን በቃላቸው መያዝ እንዲችሉ ይረዷቸው ነበር።

ግንቦት 2019 እነሱ በሚኖሩበት መንደር ውስጥ የጉባኤ ስብሰባዎች መካሄድ ጀመሩ። በወቅቱ በዘወትር አቅኚነት የሚያገለግሉ አንድ ባልና ሚስት ወደዚያ መንደር ተዛውረው ነበር። እነዚህ ባልና ሚስት ዮማራንና ወንድሞቿን ብሬይል ማንበብና መጻፍ ለማስተማር ቆርጠው ተነሱ። ችግሩ ግን እነሱም ራሳቸው ብሬይል ማንበብና መጻፍ አይችሉም። ስለዚህ ስለ ብሬይልና ብሬይልን ለሌሎች ማስተማር ስለሚቻልበት መንገድ ለማወቅ ወደ ቤተ መጻሕፍት ሄዱ።



[image: ]

ማርሴሎ በጉባኤ ስብሰባ ላይ ሐሳብ ሲሰጥ





በጥቂት ወራት ውስጥ ዮማራና ወንድሞቿ ብሬይል በደንብ ማንበብ ቻሉ፤ ይህም ተጨማሪ መንፈሳዊ እድገት እንዲያደርጉ ረድቷቸዋል።* አሁን ዮማራ፣ ማርሴሎና አይቨር ዘወትር አቅኚ ሆነው እያገለገሉ ነው። ማርሴሎ የጉባኤ አገልጋይ ሆኗል። ሳምንቱን ሙሉ የሚያሳልፉት በመንፈሳዊ እንቅስቃሴዎች ተጠምደው ነው። ቅንዓታቸው ለሌሎች ጭምር የሚጋባ ነው።

ዮማራና ወንድሞቿ ጉባኤው ላደረገላቸው ፍቅራዊ እንክብካቤ በጣም አመስጋኝ ናቸው። ዮማራ እንዲህ ብላለች፦ “የይሖዋ ምሥክሮች ከእነሱ ጋር ከተገናኘንበት ከመጀመሪያው ጊዜ አንስቶ እውነተኛ ክርስቲያናዊ ፍቅር አሳይተውናል።” ማርሴሎ ደግሞ እንዲህ ሲል አክሎ ተናግሯል፦ “ጉባኤያችን ውስጥ ጥሩ ጓደኞች አሉን፤ ደግሞም እርስ በርሱ በፍቅር የተሳሰረ ዓለም አቀፍ የወንድማማች ማኅበር ክፍል ነን።” ዮማራና ወንድሞቿ ምድር ወደ ገነትነት የምትለወጥበትን ጊዜ ለማየት ይናፍቃሉ።—መዝ. 37:10, 11፤ ኢሳ. 35:5







^  ብሬይል ማንበብ ተማሩ (እንግሊዝኛ) የተባለው ብሮሹር ዓይነ ስውር ለሆኑ ወይም የማየት ችግር ላለባቸው ሰዎች ብሬይል ማንበብና መጻፍ ለማስተማር ታስቦ የተዘጋጀ ነው።






^ (መዝ. 37:10, 11) ለጥቂት ጊዜ ነው እንጂ ክፉዎች አይኖሩም፤ በቀድሞ ቦታቸው ትፈልጋቸዋለህ፤ እነሱ ግን በዚያ አይገኙም። 11 የዋሆች ግን ምድርን ይወርሳሉ፤ በብዙ ሰላምም እጅግ ደስ ይላቸዋል።



^ (ኢሳ. 35:5) በዚያን ጊዜ የዓይነ ስውራን ዓይን ይገለጣል፤ መስማት የተሳናቸው ሰዎች ጆሮም ይከፈታል።








ድረ ገጻችንን ለመጠቀም የሚረዱ ሐሳቦች




ያስተዋወቅናቸውን ርዕሶች ማግኘት


ብዙ ወንድሞችና እህቶች በ​jw.org መነሻ ገጽ ላይ የሚተዋወቁትን ርዕሶች ለአገልግሎት ይጠቀሙባቸዋል። በኤሌክትሮኒክ መሣሪያችን አማካኝነት በቀላሉ ለሌሎች ልናጋራ የምንችላቸው እነዚህ ርዕሶች በአብዛኛው የሚያብራሩት በዓለማችን ላይ እየተከናወኑ ያሉት ነገሮች የመጽሐፍ ቅዱስ ትንቢት እንዲፈጸም የሚያደርጉት እንዴት እንደሆነ ነው። አንድ ወንድም እንደጻፈው መነሻ ገጽ ላይ የሚወጡት ርዕሶች “አሁን አገልግሎታችንን እያከናወንን ላለንበት መንገድ በጣም ተስማሚ ናቸው።”

ሆኖም መነሻው ገጽ ላይ የሚተዋወቁት ርዕሶች በየጊዜው ይቀየራሉ፤ ታዲያ መነሻው ገጽ ላይ የማይታዩ ርዕሶችን ማግኘት የሚቻለው እንዴት ነው?

	  jw.org መነሻ ገጽ ላይ ከላይ አካባቢ ያለውን “ተጨማሪ ለመመልከት” የሚለውን ጠቅ አድርጉ። ይህ ሊንክ “መነሻ ገጽ ላይ በቅርቡ ያስተዋወቅናቸው” ወደሚለው ገጽ ይወስዳችኋል፤ በቅርቡ ያስተዋወቅናቸውን ተጨማሪ ርዕሶች እዚህ ገጽ ላይ ማግኘት ትችላላችሁ።



	  jw.org ወይም JW Library® ላይ “ላይብረሪ” የሚለውን ምረጡ፤ በዚያ ሥር “ተከታታይ ርዕሶች” ከዚያም “ተጨማሪ ርዕሰ ጉዳዮች” የሚለውን ምረጡ። በመነሻ ገጹ ላይ ካስተዋወቅናቸው ርዕሶች መካከል አብዛኞቹን በዚህ ክፍል ውስጥ ማግኘት ትችላላችሁ።

^ ***sjj መዝ. 96 የአምላክ መጽሐፍ ውድ ሀብት ነው***
መዝሙር 96
የአምላክ መጽሐፍ ውድ ሀብት ነው
(ምሳሌ 2:1)
1. በእውቀት የተሞላ መጽሐፍ አለ፤
ሰላምን፣ ደስታን፣ ተስፋን ያዘለ።
ሐሳቦቹ ግሩም፣ ኃይልም ያላቸው፤
ብርሃን፣ ሕይወት የሚሰጡ ናቸው።
መጽሐፍ ቅዱስ ነው ይህ አስደናቂ ሀብት።
ጸሐፊዎቹን አምላክ መራቸው፤
ይሖዋን ይወዳሉ ከልባቸው፤
ያምላክ መንፈስ ነው ያነሳሳቸው።
2. ስላምላክ ፍጥረት ጻፉ እውነታውን፤
ጽንፋለም የ’ጁ ሥራ መሆኑን።
ሰው ሲፈጠር ፍጹም መሆኑን ጻፉ፤
በኋላም ከገነት መባረሩን።
ተርከዋል አንድ መልአክ የሠራውን፤
ያምላክን ሥልጣን መገዳደሩን።
ይህም ኃጢያትና ሐዘን አምጥቷል፤
በቅርቡ ግን አምላክ ድል ያደርጋል።
3. ዛሬ ደስታችን እጥፍ ድርብ ሆኗል፤
የአምላክ መንግሥት መግዛት ጀምሯል።
ለሰው ሁሉ እንስበክ ምሥራቹን፤
በስፋት እናውጅ በረከቱን።
በዚህ መጽሐፍ ነው ይህንን ያወቅነው፤
በ’ርግጥም ቃሉ አስደናቂ ነው።
ስናነበው ልባችን ይረጋጋል፤
ሕያው መጽሐፍ ነው፤ መንፈስ ያድሳል።
(በተጨማሪም 2 ጢሞ. 3:16⁠ን እና 2 ጴጥ. 1:21⁠ን ተመልከት።)



^ ***sjj መዝ. 98 ቅዱሳን መጻሕፍት በመንፈስ መሪነት የተጻፉ ናቸው***
መዝሙር 98
ቅዱሳን መጻሕፍት በመንፈስ መሪነት የተጻፉ ናቸው
(2 ጢሞቴዎስ 3:16, 17)
1. ያምላክ ቃል ነው ብርሃናችን፤
መብራት ለመንገዳችን።
ዘወትር ብንከተለው፣
ነፃ ያወጣል እውነት ነው።
2. በአምላክ መንፈስ ተጽፏል፤
ሕጉን ያስተምረናል።
ለሥራ ያነሳሳናል፤
ተግሣጽ፣ ምክር ይሰጠናል።
3. አምላክ በሰጠን በዚህ ቃል፣
የሱን ፍቅር አውቀናል።
ካነበብነው በየ’ለቱ
ይመራናል በመንገዱ።
(በተጨማሪም መዝ. 119:105⁠ን እና ምሳሌ 4:13⁠ን ተመልከት።)









^ ***sjj መዝ. 97 የአምላክ ቃል ሕይወት ነው***
መዝሙር 97
የአምላክ ቃል ሕይወት ነው
(ማቴዎስ 4:4)
1. ሕይወታችን የተመካው
በአምላክ ቃል ላይ ነው።
ሰው በምግብ ብቻ ’ይኖርም፤
ያምላክ ቃል ሕይወት ነው።
ሰላም፣ እርካታ ሰጥቶናል፤
ተስፋችን ለምልሟል።
(አዝማች)
ሰው በምግብ ብቻ ’ይኖርም፤
ያምላክ ቃል ሕይወት ነው።
በየ’ለቱ እናንብበው፤
ያምላክ ቃል ሕይወት ነው።
2. በቃሉ ውስጥ ያለው ታሪክ
ነው ልብ የሚማርክ።
የ’ምነት ምሳሌ ’ሚሆኑ
ብዙ ሰዎች አሉ።
ታሪካቸው ያጸናናል፤
ያበረታታናል።
(አዝማች)
ሰው በምግብ ብቻ ’ይኖርም፤
ያምላክ ቃል ሕይወት ነው።
በየ’ለቱ እናንብበው፤
ያምላክ ቃል ሕይወት ነው።
3. የአምላክ ቃል ያጽናናናል፤
ተስፋ ይሰጠናል።
ጥበበኞች ያደርገናል፤
ማስተዋል ሰጥቶናል።
በልባችን እናኑረው፤
በ’ርግጥም ሀብት ነው።
(አዝማች)
ሰው በምግብ ብቻ ’ይኖርም፤
ያምላክ ቃል ሕይወት ነው።
በየ’ለቱ እናንብበው፤
ያምላክ ቃል ሕይወት ነው።
(በተጨማሪም ኢያሱ 1:8⁠ን እና ሮም 15:4⁠ን ተመልከት።)



^ ***sjj መዝ. 95 ብርሃኑ እየደመቀ ነው***
መዝሙር 95
ብርሃኑ እየደመቀ ነው
(ምሳሌ 4:18)
1. የጥንት ነቢያት ማወቅ ጓጉተው ነበር፣
ፍጥረትን ስለሚያድነው ዘር።
መንፈስ ገለጸ መሲሕ ’ንደሚመጣ፣
የሰውን ዘር ነፃ ሊያወጣ።
አሁን ጊዜው ደርሶ መሲሑ ነግሷል፤
መገኘቱ ይፋ ሆኗል።
ይህን ማወቃችን ታላቅ ክብር ነው፤
መላ’ክት ሳይቀር የጓጉለት ነው።
(አዝማች)
ድምቀት ጨምሯል መንገዳችን፤
እንደ ቀትር ብርሃን ሆኗል።
አምላክ እውቀት ይገልጥልናል፤
በመንገዱ ይመራናል።
2. ጌታችን፣ ታማኝ ባሪያ ሾሞልናል፤
በወቅቱ ምግብ ይሰጠናል።
የ’ውነት ብርሃን እየደመቀ ሄዷል፤
ማራኪና አሳማኝ ሆኗል።
መንገዱ ጠርቷል አንደናቀፍም፤
በብርሃኑ ’ንጓዛለን።
ይመስገን አምላክ የ’ውነት ምንጭ የሆነው፤
በደስታ እንጓዝ አብረነው።
(አዝማች)
ድምቀት ጨምሯል መንገዳችን፤
እንደ ቀትር ብርሃን ሆኗል።
አምላክ እውቀት ይገልጥልናል፤
በመንገዱ ይመራናል።
(በተጨማሪም ሮም 8:22⁠ን፣ 1 ቆሮ. 2:10⁠ን እና 1 ጴጥ. 1:12⁠ን ተመልከት።)



^ ***w13 2/1 ገጽ 7 ‘እሱ የሕያዋን አምላክ ነው’***
ወደ አምላክ ቅረብ
‘እሱ የሕያዋን አምላክ ነው’
ሞት ከአምላክ የበለጠ ኃይል አለው? በፍጹም! ሞትም ሆነ ሌላ ማንኛውም ዓይነት “ጠላት” ‘ሁሉን ከሚችለው አምላክ’ የበለጠ ኃይል እንዴት ሊኖረው ይችላል? (1 ቆሮንቶስ 15:26፤ ዘፀአት 6:3) አምላክ ሙታንን ስለሚያስነሳ ከሞት የበለጠ ኃያል አለው፤ ደግሞም ወደፊት በሚያመጣው አዲስ ዓለም ውስጥ እንዲህ እንደሚያደርግ ተስፋ ሰጥቷል። ይህ ተስፋ በእርግጥ ይፈጸማል? የአምላክ ልጅ የሆነው ኢየሱስ የተናገረው ሐሳብ ይህ ተስፋ የሚፈጸምበትን ጊዜ በጉጉት እንድንጠባበቅ ያስችለናል።—ማቴዎስ 22:31, 32⁠ን አንብብ።
ኢየሱስ፣ በትንሣኤ የማያምኑትን ሰዱቃውያን እንዲህ ብሏቸው ነበር፦ “የሙታንን ትንሣኤ በተመለከተ አምላክ የነገራችሁን አላነበባችሁም? ‘እኔ የአብርሃም አምላክ፣ የይስሐቅ አምላክና የያዕቆብ አምላክ ነኝ’ ብሏል። እሱ የሕያዋን እንጂ የሙታን አምላክ አይደለም።” ኢየሱስ ይህን ሐሳብ ሲናገር፣ በ1514 ዓ.ዓ. ገደማ አምላክ ለሙሴ በእሳት በሚንቀለቀለው ቁጥቋጦ አጠገብ የነገረውን እየጠቀሰ ነበር። (ዘፀአት 3:1-6) ይሖዋ “እኔ የአባቶችህ የአብርሃም፣ የይስሐቅ፣ የያዕቆብ አምላክ ነኝ” በማለት ለሙሴ የተናገረው ሐሳብ ትንሣኤ መኖሩን የሚያረጋግጥ እንደሆነ ኢየሱስ ጠቁሟል። ግን እንዴት?
በመጀመሪያ ታሪኩ የተፈጸመበትን ወቅት እንመልከት። ይሖዋ ከሙሴ ጋር ሲነጋገር አብርሃም፣ ይስሐቅ እና ያዕቆብ ከሞቱ ብዙ ጊዜ ሆኗቸው ነበር፤ በዚህ ወቅት አብርሃም ከሞተ 329 ዓመታት፣ ይስሐቅ ከሞተ 224 ዓመታት እንዲሁም ያዕቆብ ከሞተ 197 ዓመታት አልፈው ነበር። ያም ቢሆን ይሖዋ ‘አምላካቸው ነኝ’ እንጂ ‘አምላካቸው ነበርኩ’ አላለም። እነዚህ የእምነት አባቶች ቢሞቱም ይሖዋ ስለ እነሱ ሲናገር ሕያው እንደሆኑ አድርጎ ገልጿቸዋል። ለምን?
ኢየሱስ ምክንያቱን ሲገልጽ “እሱ [ይሖዋ] የሕያዋን እንጂ የሙታን አምላክ አይደለም” ብሏል። እስቲ ኢየሱስ የተናገረው ይህ ሐሳብ ምን ትርጉም እንዳለው ለማሰብ ሞክር። ሙታን የማይነሱ ከሆነ አብርሃም፣ ይስሐቅ እና ያዕቆብ ለዘላለም ከሞት ነፃ መውጣት ስለማይችሉ ይሖዋ የሙታን አምላክ ይሆናል። ይህ ከሆነ ደግሞ ሞት ከአምላክ የበለጠ ኃይል አለው ማለት ነው፤ በሌላ አባባል አምላክ ታማኝ አገልጋዮቹን ከሞት ነፃ የማውጣት አቅም የለውም ማለት ነው።
ታዲያ አብርሃምን፣ ይስሐቅንና ያዕቆብን ጨምሮ ሌሎች በሞት ያንቀላፉ ታማኝ የአምላክ አገልጋዮችን በተመለከተ ምን መደምደሚያ ላይ መድረስ እንችላለን? ኢየሱስ “በእሱ ፊት ሁሉም ሕያዋን ናቸው” በማለት በእርግጠኝነት ተናግሯል። (ሉቃስ 20:38) ይሖዋ በሞት ያንቀላፉ ታማኝ አገልጋዮቹን ሕያዋን እንደሆኑ አድርጎ ማሰቡ እነሱን የማስነሳት ዓላማ እንዳለውና ይህ ዓላማው መፈጸሙ እንደማይቀር ያረጋግጣል። (ሮም 4:16, 17) ይሖዋ ገደብ የለሽ የማስታወስ ችሎታ ያለው በመሆኑ ታማኝ አገልጋዮቹን አይረሳም፤ እሱ የወሰነው ጊዜ ሲደርስ ደግሞ እንደገና ሕያው ያደርጋቸዋል።
በሞት የተለዩህን የምትወዳቸውን ሰዎች እንደገና ማግኘት ትፈልጋለህ? እንግዲያው ይሖዋ ከሞት እጅግ የላቀ ኃይል እንዳለው አስታውስ። አምላክ የሞቱ ሰዎች እንደሚነሱ የሰጠው ተስፋ እንዳይፈጸም ሊያደርግ የሚችል አንዳች ነገር የለም። ታዲያ ስለ ትንሣኤ ተስፋና ይህን ተስፋ ስለሚፈጽመው አምላክ የበለጠ ለማወቅ ለምን ጥረት አታደርግም? እንዲህ ማድረግህ ‘የሕያዋን አምላክ’ ወደሆነው ወደ ይሖዋ እንድትቀርብ እንደሚረዳህ ጥርጥር የለውም።
በየካቲት ወር የሚነበብ የመጽሐፍ ቅዱስ ክፍል፦
ከማቴዎስ 22 እስከ ማርቆስ 8
[የግርጌ ማስታወሻ]
ጽድቅ በሚሰፍንበት አዲስ ዓለም ውስጥ ስለሚከናወነው ትንሣኤ ተጨማሪ መረጃ ለማግኘት በይሖዋ ምሥክሮች የተዘጋጀውን ትክክለኛው የመጽሐፍ ቅዱስ ትምህርት ምንድን ነው? የተባለውን መጽሐፍ ምዕራፍ 7 ተመልከት።
[በገጽ 7 ላይ የሚገኝ የተቀነጨበ ሐሳብ]
ይሖዋ ከሞት እጅግ የላቀ ኃይል አለው










^ ***sjj መዝ. 144 ዓይንህ ሽልማቱ ላይ ያተኩር!***
መዝሙር 144
ዓይንህ ሽልማቱ ላይ ያተኩር!
(2 ቆሮንቶስ 4:18)
1. ማየት፣ መስማት የተሳናቸው
ሲፈወሱ ይታይህ ደስታው!
የሕፃናት ሳቅ ሲያስተጋባ፣
የትም ሲያብብ ሰላም ደስታ፣
ሙታን ሲወጡ ከመቃብር፣
ኃጢያት፣ ዓመፅ ጠፍቶ ከምድር፣
(አዝማች)
ተስፋው ላይ ካተኮረ ዓይንህ፣
በዚህ ጊዜ ትኖራለህ።
2. ተኩላ ከጠቦት ጋር ይውላል፤
ጥጃ ከድብ ጋር ይሰማራል።
ትንሽ ልጅም ይመራቸዋል፤
እነሱም ይታዘዙታል።
ታሪክ ሲሆን እንባና ለቅሶ፣
ሥቃይ፣ ፍርሃት፣ ጭንቀት ተረስቶ፣
(አዝማች)
ተስፋው ላይ ካተኮረ ዓይንህ፣
በዚህ ጊዜ ትኖራለህ።
(በተጨማሪም ኢሳ. 11:6-9⁠፤ 35:5-7⁠ን እና ዮሐ. 11:24⁠ን ተመልከት።)



^ ***sjj መዝ. 139 በአዲሱ ዓለም ስትኖር ይታይህ***
መዝሙር 139
በአዲሱ ዓለም ስትኖር ይታይህ
(ራእይ 21:1-5)
1. እኔም አንተም፣ ሁላችንም፣
ይታይህ ስንኖር ባዲስ ዓለም።
ነፃ መሆን፣ ሰላም ማግኘት
አቤት እንዴት እንደሚያስደስት!
ያምላክ መንግሥት እንከን የለው፤
ጨርሶ አይኖርም ክፉ ሰው።
ጊዜው ደርሷል ባዲስ ዓለም ለመኖር፤
ያብቃን ከልባችን
ላምላክ ለመዘመር፦
(አዝማች)
“አምላካችን ሆይ፣ እናመስግንህ፤
ሁሉን ነገር አዲስ በማድረግህ።
እንዘምር በደስታ እናቅርብ ምስጋና፣
ውዳሴና ክብር ’ሚገባህ ነህና።”
2. እኔም አንተም፣ ባዲስ ዓለም፣
ይታይህ ስንኖር ለዘላለም።
የምናየው፣ የምንሰማው
አያስፈራም፤ አያሰጋንም።
ይፈጸማል የአምላክ ቃል፤
ድንኳኑም ከኛ ጋር ይሆናል።
በሞት ያንቀላፉትንም ያስነሳል፤
እነሱም ከኛ
ጋር ያመሰግኑታል፦
(አዝማች)
“አምላካችን ሆይ፣ እናመስግንህ፤
ሁሉን ነገር አዲስ በማድረግህ።
እንዘምር በደስታ እናቅርብ ምስጋና፣
ውዳሴና ክብር ’ሚገባህ ነህና።”
(በተጨማሪም መዝ. 37:10, 11⁠ን፣ ኢሳ. 65:17⁠ን፣ ዮሐ. 5:28⁠ን እና 2 ጴጥ. 3:13⁠ን ተመልከት።)









^ ***sjj መዝ. 141 ሕይወት ተአምር ነው***
መዝሙር 141
ሕይወት ተአምር ነው
(መዝሙር 36:9)
1. ልጅ መወለዱ፣ ዝናብ መጣሉ፣
የፀሐይ ደማቅ ጮራ፣ የ’ህል ዛላ፣
ሁሉም የአምላክ ስጦታ ናቸው፤
በሕይወት የኖርነው በሱ ተአምር ነው።
(አዝማች)
እንዴት ’ናመስግነው፣ ለዚህ ስጦታው?
እሱን መውደድ፣ ስጦታውን ማክበር ብቻ ነው።
በኛ ጥረት ቢሆን ጭራሽ አናገኘው፤
ሕይወት ስጦታ ነው፤ ሕይወት ተአምር ነው።
2. እንደ ኢዮብ ሚስት ተስፋ ’ሚቆርጡ፣
አምላክን ’ሚያማርሩ ሰዎች አሉ።
እኛ ግን ጌታን ’ናወድሳለን፤
በሕይወት እንድንኖር ስላደረገን።
(አዝማች)
እንዴት እናመስግን፣ ለዚህ ስጦታ?
ሰዎችን ’ንውደዳቸው እንስጣቸው ቦታ።
በኛ ጥረት ቢሆን ጭራሽ አናገኘው፤
ሕይወት ስጦታ ነው፤ ሕይወት ተአምር ነው።
(በተጨማሪም ኢዮብ 2:9⁠ን፣ መዝ. 34:12⁠ን፣ መክ. 8:15⁠ን፣ ማቴ. 22:37-40⁠ን እና ሮም 6:23⁠ን ተመልከት።)



^ ***sjj መዝ. 140 መጨረሻ የሌለው ሕይወት***
መዝሙር 140
መጨረሻ የሌለው ሕይወት
(ዮሐንስ 3:16)
1. ይታይህ ባዲስ ዓለም፤
ሁሉም ሲኖር ዘላለም።
ሐዘን፣ ሥቃይ ተረስቶ፤
ሰላም፣ ደስታ ሰፍኖ።
(አዝማች)
ከልብ እንዘምር
ለዚህ ቀን ላበቃን።
መጨረሻ የሌለው፣
ሕይወት ልናገኝ ነው!
2. እርጅና ይወገዳል፤
ሰውም ፍጹም ይሆናል።
ነፃ ስንሆን ከችግር፣
አይኖር ለቅሶ፣ ሽብር።
(አዝማች)
ከልብ እንዘምር
ለዚህ ቀን ላበቃን።
መጨረሻ የሌለው፣
ሕይወት ልናገኝ ነው!
3. ሁላችን ገነት ገብተን፣
በደስታ እ’ኖራለን።
ለዘላለም ይሖዋን
’ናመሰግናለን።
(አዝማች)
ከልብ እንዘምር
ለዚህ ቀን ላበቃን።
መጨረሻ የሌለው፣
ሕይወት ልናገኝ ነው!
(በተጨማሪም ኢዮብ 33:25⁠ን፣ መዝ. 72:7⁠ን እና ራእይ 21:4⁠ን ተመልከት።)









^ ***w98 4/1 ገጽ 22-27 የሥጋ ደዌ በሽተኛ ብሆንም ሕይወቴ አስደሳችና መንፈሳዊ በረከት የሞላበት ነው***
የሥጋ ደዌ በሽተኛ ብሆንም ሕይወቴ አስደሳችና መንፈሳዊ በረከት የሞላበት ነው
አይዛያ አዳግቦና እንደተናገረው
ያደኩት በናይጄርያ፣ አኩሬ በተባለ ቦታ ነው። ቤተሰቦቼ የስኳር ድንች፣ የሙዝ፣ የካሳቫና የኮኮዋ እርሻ ነበራቸው። አባቴ ወደ ትምህርት ቤት ሄጄ እንድማር አይፈልግም ነበር። “አንተ ገበሬ ነህ። ስኳር ድንች ለማምረት ደግሞ ማንበብ አያስፈልግም” ይለኝ ነበር።
ቢሆንም ማንበብ ለመማር እፈልግ ነበር። የግል አስተማሪ ተቀጥሮላቸው የሚማሩ ልጆች ወደነበሩበት አንድ ቤት ማታ ማታ እየሄድኩኝ በመስኮት በኩል ቆሜ የሚማሩትን አዳምጥ ነበር። ይህ የሆነው በ1940 ሲሆን በዚያን ጊዜ 12 ዓመት ይሆነኛል። የልጆቹ አባት ሲያየኝ እየጮኸ ያባርረኝ ነበር። ይሁን እንጂ መሄዴን አላቆምኩም። አንዳንድ ጊዜ አስተማሪው ሲቀር ተደብቄ እገባና ከልጆቹ ጋር ሆኜ መጽሐፋቸውን እመለከት ነበር። አልፎ አልፎ ልጆቹ መጽሐፋቸውን ያውሱኝ ነበር። ማንበብ የተማርኩት በዚህ መንገድ ነው።
ከአምላክ ሕዝቦች ጋር ተገናኘሁ
ከጊዜ በኋላ መጽሐፍ ቅዱስ ስላገኘሁ ወደ መኝታዬ ከመሄዴ በፊት ሁልጊዜ አነበው ጀመር። አንድ ቀን ምሽት የኢየሱስ ደቀ መዛሙርት በሰዎች እንደሚጠሉና እንደሚሰደዱ የሚገልጸውን ማቴዎስ ምዕራፍ 10ን አነበብኩ።
የይሖዋ ምሥክሮች ወደ ቤታችን መጥተው በነበረበት ጊዜ ተቃውሞ እንዳጋጠማቸው አስታውሳለሁ። ኢየሱስ የተናገረላቸው ሰዎች እነዚህ መሆን አለባቸው አልኩ። በሚቀጥለው ጊዜ ምሥክሮቹ ቤታችን ሲመጡ አንድ መጽሔት ወሰድኩ። ከእነርሱ ጋር መሰብሰብ ስጀምር ሰዎች መሳለቂያ አደረጉኝ። ሆኖም ሰዎች ተስፋ ሊያስቆርጡኝ በሞከሩ መጠን እውነተኛውን ሃይማኖት ማግኘቴን ይበልጥ እንዳምን ስላደረገኝ በይበልጥ አስደስቶኛል።
ምሥክሮቹ በሰፈሬ እንዳሉት እንደ ሌሎቹ ሃይማኖታዊ ቡድኖች በአካባቢው የሚገኙትን አረማዊ ሃይማኖታዊ ወጎችንና ልማዶችን በአምልኮታቸው ውስጥ አለመቀላቀላቸው በጣም ነክቶኝ ነበር። ለምሳሌ ያህል ቤተሰቤ ወደ አንግሊካን ቤተ ክርስቲያን የሚሄድ ቢሆንም አባቴ ግን ለዮሩባ አምላክ ለኦጉን አምልኮ የሚያቀርብበት የተወሰነ ቦታ ነበረው።
አባቴ ከሞተ በኋላ ያንን ቦታ እንድወርስ ይጠበቅብኝ ነበር። መጽሐፍ ቅዱስ ጣዖት አምልኮን እንደሚያወግዝ ስለማውቅ ቦታውን ለመውረስ አልፈለግሁም። ይሖዋ በመንፈሳዊ እንዳድግ ስለረዳኝ በታኅሣሥ 1954 ተጠመቅሁ።
የሥጋ ደዌ በሽታ ያዘኝ
በዚያ ዓመት መጀመሪያ ላይ እግሮቼ እያበጡና ስሜት አልባ እየሆኑ እንደመጡ ተመለከትሁ። በፍም ከሰል ላይ ብራመድም ምንም አይሰማኝም ነበር። ከጥቂት ጊዜ በኋላ በግንባሬና በከንፈሮቼ ላይ ቀያይ ቁስሎች ወጡብኝ። እኔም ሆንኩ ቤተሰቦቼ ችግሩ ምን እንደሆነ ስላላወቅን ችፌ ይሆናል ብለን አስበን ነበር። ፈውስ ፍለጋ 12 የባህል መድኃኒት ቀማሚዎች ጋ ሄጄ ነበር። በመጨረሻ ከመካከላቸው አንዱ የሥጋ ደዌ መሆኑን ነገረን።
ምንኛ አስደንጋጭ ነበር! በጣም ስለተረበሽኩ በደንብ አልተኛም ነበር። ያቃዠኝ ነበር። ይሁን እንጂ የነበረኝ የመጽሐፍ ቅዱስ እውቀት እንዲሁም በይሖዋ መታመኔ የወደፊቱን ጊዜ በትምክህት እንድመለከት ረድቶኛል።
መሥዋዕት ለማቅረብ ወደ አንድ አዋቂ ቢሄድ በሽታው ይሻለዋል በማለት ሰዎች ለእናቴ ይነግሯት ነበር። እንዲህ ያለው ድርጊት ይሖዋን እንደማያስደስተው ስለማውቅ ለመሄድ ፈቃደኛ አልሆንኩም። የእናቴ ጓደኞች ላለመሄድ መወሰኔን ሲገነዘቡ እናቴ በኮላ ፍሬ ግንባሬን እንድታስነካ ነገሯት። ከዚያም ያንን የኮላ ፍሬ በእኔ ስም ለአዋቂው መሥዋዕት አድርጋ ታቀርበዋለች። እንዲህ እንድታደርግ እንደማልፈልግ ነገርኳት። በመጨረሻም በአረማዊ ሃይማኖት ተካፋይ እንድሆን የምታደርገውን ጥረት አቆመች።
ወደ ሆስፒታል የሄድኩት የሥጋ ደዌ በሽታው በሰውነቴ ውስጥ ከተሰራጨ በኋላ ነበር። ሰውነቴ በሙሉ በቁስል ተወርሶ ነበር። በሆስፒታሉ ሕክምና ከተደረገልኝ በኋላ ቆዳዬ ቀደም ሲል ወደነበረው ጤናማ ሁኔታ ተመለሰ።
ሞቷል ብለው አስበው ነበር
ይሁን እንጂ ገና ብዙ ችግሮች ነበሩብኝ። የቀኝ እግሬ በጣም ተመርዞ ስለነበር በ1962 መቆረጥ ነበረበት። ከቀዶ ሕክምናው በኋላ ውስብስብ የጤና እክሎች ነበሩብኝ። ሐኪሞቹ ይሞታል ብለው ደምድመው ነበር። አንድ ነጭ ሚስዮናዊ ቄስ ሥጋወ ደሙን ሊያቀምሰኝ መጣ። መናገር እስኪያቅተኝ ድረስ በጣም ደክሜ ነበር። ይሁን እንጂ አንዲት ነርስ የይሖዋ ምሥክር መሆኔን ነገረችው።
ቄሱ “ወደ ሰማይ መሄድ እንድትችል ወደ ካቶሊክነት ለመለወጥ ትፈልጋለህን?” ሲል ጠየቀኝ። አነጋገሩ በሆዴ እንድስቅ አድርጎኝ ነበር። መልስ ለመስጠት የሚያስችል ጥንካሬ እንዲሰጠኝ ወደ ይሖዋ ጸለይኩ። በስንት ትግል “አልፈልግም!” ብዬ ተናገርኩ። ቄሱ ትቶኝ ሄደ።
የሆስፒታሉ ሠራተኞች ሞቷል ብለው እስኪደመድሙ ድረስ ሁኔታዬ ተባባሰ። ፊቴን በጨርቅ ሸፈኑት። ቢሆንም አንድ ሐኪም ወይም አንዲት ነርስ መሞቴን ማረጋገጥ ስለነበረባቸው ወደ ሬሳ ክፍል አልወሰዱኝም። ተረኛ ሐኪም አልነበረም፤ እንዲሁም ሁሉም ነርሶች ወደ ግብዣ ሄደው ነበር። ስለዚህ ሌሊቱን በበሽተኞች ክፍል ውስጥ አሳለፍኩ። በማግስቱ ጠዋት ሐኪሙ በሽተኞችን እየዞረ ሲጠይቅ በጨርቅ ተሸፍኜ ስለነበርና ሞቷል ብለው ስላሰቡ ወደ እኔ አልጋ የመጣ ማንም አልነበረም። በመጨረሻ አንድ ሰው በጨርቅ የተሸፈነው “ሬሳ” የሚንቀሳቀስ መሆኑን ተመለከተ!
ከበሽታዬ ካገገምኩ በኋላ በታኅሣሥ 1963 በደቡብ ምዕራብ ናይጄሪያ በአቢዎኩታ ወደሚገኘው የሥጋ ደዌ በሽተኞች መንከባከቢያ ተቋም ተዛወርኩ። ከዚያን ጊዜ ጀምሮ የምንኖረው በዚያ ነው።
የስብከት ሥራዬ ተቃውሞ ገጠመው
መንከባከቢያ ተቋሙ ስደርስ ወደ 400 የሚጠጉ የሥጋ ደዌ በሽተኞች የነበሩ ሲሆን ከእኔ በስተቀር አንድም የይሖዋ ምሥክር አልነበረም። ለማኅበሩ ጻፍኩ፤ እነሱም የአኮሞጄ ጉባኤ ከእኔ ጋር እንዲገናኙ በማድረግ ወዲያውኑ ምላሽ ሰጡ። ስለዚህ ከወንድሞች ጋር ያለኝን ግንኙነት አቋርጬ አላውቅም።
በመንከባከቢያ ተቋሙ እንደ ደረስኩ መስበክ ጀመርኩ። በዚያ የሚገኙት ፓስተር በመስበኬ ስላልተደሰቱ የመንከባከቢያ ተቋሙ አስተዳዳሪ ለሆኑት ለእርዳታ ሹሙ ነገሯቸው። የእርዳታ ሹሙ ከጀርመን የመጡ ጠና ያሉ ሰው ነበሩ። ትምህርትም ሆነ የምስክር ወረቀት ስለሌለኝ መጽሐፍ ቅዱስን የማስተማር መብት እንደሌለኝ ነገሩኝ። የማስተማር ብቃቱ ስለሌለህ ሰዎችን የተሳሳተ ነገር ታስተምራቸዋለህ አሉ። በአቋሜ ከቀጠልኩ ከመንከባከቢያ ተቋሙ ልባረርና ሕክምናም ልከለከል እንደምችል ነገሩኝ። መልስ እንድሰጣቸው አልፈቀዱልኝም።
ቀጥሎ ማንም ሰው ከእኔ ጋር መጽሐፍ ቅዱስን እንዳያጠና የሚከለክል ማዘዣ አወጡ። በዚህ ምክንያት ፍላጎት የነበራቸው ሰዎች ወደ እኔ መምጣታቸውን አቆሙ።
ጥበብና መመሪያ እንዲሰጠኝ ስለ ጉዳዩ ለይሖዋ በጸሎት ነገርኩት። በሚቀጥለው እሁድ በሃይማኖታዊ ሥርዓቱ ተካፋይ ባልሆንም ወደ መጥምቃውያን ቤተ ክርስቲያን ሄድኩ። በፕሮግራሙ መካከል በቦታው የተገኙ ሰዎች ጥያቄዎችን የሚጠይቁበት ክፍለ ጊዜ ነበር። እጄን አውጥቼ እንዲህ ስል ጠየቅሁ:- “ጥሩ ሰዎች ሁሉ ወደ ሰማይ፣ መጥፎ ሰዎች ደግሞ ወደ አንድ ሌላ ቦታ የሚሄዱ ከሆነ፣ ኢሳይያስ 45:​18 አምላክ ምድርን የፈጠራት ለመኖሪያነት መሆኑን የሚናገረው ለምንድን ነው?”
በጉባኤው መካከል ብዙዎች ሲያንሾካሽኩ ነበር። በመጨረሻ ሚስዮናዊው ፓስተር የአምላክን መንገዶች ልንገነዘባቸው አንችልም በማለት ተናገሩ። ከዚያም 144,000 ሰዎች ወደ ሰማይ እንደሚሄዱ፣ ክፉዎች እንደሚጠፉ እንዲሁም ጻድቅ ሰዎች በምድር ላይ ለዘላለም እንደሚኖሩ የሚናገሩ ጥቅሶችን እያወጣሁ በማንበብ የራሴን ጥያቄ መለስኩ።​—⁠መዝሙር 37:​10, 11፤ ራእይ 14:​1, 4
በሰጠሁት መልስ በመደነቅ ሁሉም አጨበጨቡ። ከዚያም ፓስተሩ “ይህ ሰው መጽሐፍ ቅዱስን በደንብ ስለሚያውቅ በድጋሚ አጨብጭቡለት” ሲሉ ተናገሩ። ፕሮግራሙ ካበቃ በኋላ አንዳንዶች ወደ እኔ መጥተው “ከፓስተሩ የሚበልጥ እውቀት አለህ!” ብለውኛል።
እኔን ለማባረር የሚደረገው ጥረት ቀጠለ
ይህ ሁኔታ የሚደርስብኝን ስደት በእጅጉ ስለቀነሰው ሰዎች መጽሐፍ ቅዱስን ለማጥናት ወደ እኔ መምጣት ጀመሩ። ይሁን እንጂ የእርዳታ ሹሙ እንዲያባርሩኝ ግፊት የሚያደርጉ ተቃዋሚዎች አሁንም ነበሩ። በቤተ ክርስቲያኑ ሥርዓት ላይ ከተገኘሁ ከአንድ ወር በኋላ ጠሩኝና እንዲህ አሉኝ:- “መስበክህን የቀጠልከው ለምንድን ነው? የአገሬ ሰዎች የይሖዋ ምሥክሮችን አይወዷቸውም፤ እዚህም ያው ነው። ለምን ችግር ትፈጥርብኛለህ? ላባርርህ እንደምችል አታውቅም?”
እንዲህ ስል መለስኩላቸው:- “አባባ፣ በሦስት ምክንያቶች አከብርዎታለሁ። በመጀመሪያ ደረጃ በዕድሜ ይበልጡኛል። መጽሐፍ ቅዱስ ደግሞ አረጋውያንን አክብር ይላል። እኛን ለመርዳት ሲሉ አገርዎን ትተው መምጣትዎ እንዳከብርዎት የሚያደርገኝ ሁለተኛ ምክንያት ነው። በሦስተኛ ደረጃ ደግና ለጋስ ነዎት፤ እንዲሁም የተጨነቁ ሰዎችን ይረዳሉ። ይሁን እንጂ እኔን ለማባረር ምን መብት አለዎት? የአገሪቱ ፕሬዚዳንት የይሖዋ ምሥክሮችን አላባረሩም። የአካባቢው የጎሣ መሪ አያባርሩንም። ከዚህ መንከባከቢያ ተቋም ቢያባርሩኝ እንኳ ይሖዋ ይንከባከበኛል።”
እንዲህ ፍርጥርጥ አድርጌ ተናግሬ ስለማላውቅ ምን ያህል እንደተገረሙ ለማየት ችያለሁ። ምንም ቃል ሳይተነፍሱ ሄዱ። ከጊዜ በኋላ አንድ ሰው ስለ እኔ አቤቱታ ሲያቀርብላቸው በጣም ተበሳጭተው “ከእንግዲህ ወዲህ በዚህ ጉዳይ ውስጥ እጄን አላስገባም። ለምን ይሰብካል የምትል ከሆነ ራሱን ልታነጋግረው ትችላለህ!” ብለው መለሱለት።
የጐልማሶች ትምህርት ቤት
በመጠለያው ውስጥ የሚገኘው የመጥምቃውያን ቤተ ክርስቲያን አባላት የስብከት ሥራዬን መቃወማቸውን ቀጠሉ። ከዚያም ይሖዋ አንድ ሐሳብ እንዳፈልቅ ረዳኝ። ወደ እርዳታ ሹሙ ሄጄ የጎልማሶች ትምህርት ቤት መክፈት እችል እንደሆነ ጠየቅኋቸው። ምን ያህል እንዲከፈለኝ እንደምፈልግ ሲጠይቁኝ ምንም ክፍያ እንደማልፈልግ ነገርኳቸው።
የመማሪያ ክፍል፣ ጥቁር ሰሌዳና ጠመኔ ካቀረቡልኝ በኋላ አብረውኝ ያሉ አንዳንድ ሰዎችን ንባብ ማስተማር ጀመርኩ። ትምህርቱ የሚሰጠው በየቀኑ ነበር። ለመጀመሪያዎቹ 30 ደቂቃዎች ንባብ አስተምራለሁ፤ ከዚያም ከመጽሐፍ ቅዱስ አንድ ታሪክ እነግራቸውና ታሪኩን አብራራላቸዋለሁ። ከዚያ በኋላ ታሪኩን ከመጽሐፍ ቅዱስ እናነባለን።
ኒሞታ የምትባል አንዲት ሴት ተማሪ ነበረች። ለመንፈሳዊ ነገሮች ጥልቅ ፍላጎት ስለነበራት ወደ ቤተ ክርስቲያንም ሆነ ወደ መስጊድ እየሄደች ሃይማኖታዊ ጥያቄዎችን ትጠይቅ ነበር። በእነዚህ ቦታዎች ለጥያቄዎቿ መልስ ለማግኘት ባለመቻሏ እኔን ለመጠየቅ ትመጣ ነበር። ውሎ አድሮ ሕይወቷን ለይሖዋ ወስና ተጠመቀች። ከዚያም በ1966 ተጋባን።
ዛሬ በጉባኤያችን ውስጥ የሚገኙ አብዛኞቹ ወንድሞች ማንበብና መጻፍ የተማሩት በዚያ የጎልማሶች ትምህርት ቤት ነው። ይህ ትምህርት ቤት እንዲከፈት ሐሳቡን የማቅረብ ጥበቡ አልነበረኝም። የይሖዋ በረከት ማረጋገጫ ነበር። ከዚያ በኋላ የስብከት ሥራዬን ለማስቆም ሙከራ ያደረገ አንድም ሰው አልነበረም።
በመጠለያው ውስጥ የሚገኝ የመንግሥት አዳራሽ
ከኒሞታ ጋር በተጋባን ጊዜ የመጠበቂያ ግንብ ጥናት ለማድረግ አራት ሆነን እንሰበሰብ ነበር። ለአንድ ዓመት ያህል የሥጋ ደዌ በሽተኞች ቁስላቸውን በሚታጠቡበት ክፍል ውስጥ ተሰብስበናል። ከዚያም አሁን ወዳጄ የሆኑት የእርዳታ ሹሙ “በአንድ የሕክምና መስጫ ክፍል ውስጥ ሆናችሁ አምላካችሁን ማምለካችሁ ጥሩ አይደለም” አሉኝ።
የአናጢው መጋዘን ባዶ ስለሆነ እዚያ ልንሰበሰብ እንደምንችል ነገሩን። ከጊዜ በኋላ ይህ መጋዘን ወደ መንግሥት አዳራሽነት ተለውጧል። በ1992 በከተማው ውስጥ በሚኖሩ ወንድሞች እርዳታ አዳራሹን ሠርተን ጨረስን። በገጽ 24 ላይ ካለው ሥዕል ለማየት እንደምትችሉት አዳራሻችን የተለሰነና ቀለም የተቀባ እንዲሁም መሬቱ ሊሾ የሆነና በደንብ የተሠራ ጣሪያ ያለው ግሩም ሕንጻ ነው።
የሥጋ ደዌ በሽታ ላለባቸው ሰዎች መመስከር
ይህ የሥጋ ደዌ በሽተኞች መንከባከቢያ ተቋም ላለፉት 33 ዓመታት የአገልግሎት ክልሌ ሆኖ ቆይቷል። የሥጋ ደዌ በሽታ ላለባቸው ሰዎች መመስከር ምን ይመስላል? በዚህ በአፍሪካ የሚገኙ ብዙ ሰዎች ሁሉም ነገር የሚመጣው ከአምላክ ነው የሚል እምነት አላቸው። ስለዚህ የሥጋ ደዌ ሲይዛቸው የአምላክ እጅ አለበት ብለው ያምናሉ። አንዳንዶች ስለ ሁኔታቸው በጣም ይጨነቃሉ። ሌሎች በመናደድ “አምላክ አፍቃሪና ርኅሩኅ መሆኑን አትንገረን። አምላክ እንደዚያ ቢሆን ኖሮ ይህ በሽታ ይተወን ነበር!” ይላሉ። ከዚያም በያዕቆብ 1:​13 ላይ የሚገኘውን ‘አምላክ ማንንም በክፉ አይፈትንም’ የሚለውን ጥቅስ አውጥተን እናነብላቸዋለን። የጥቅሱን ሐሳብም እንወያይበታለን። ቀጥሎ ሰዎች በሽታ እንዲይዛቸው ይሖዋ ለምን እንደፈቀደ እናስረዳቸውና ሰው በሽተኛ ስለማይሆንበት ስለ ገነቲቷ ምድር ተስፋ የሚናገሩትን ጥቅሶች እናነብላቸዋለን።​—⁠ኢሳይያስ 33:​24
ብዙዎች ለምሥራቹ አዎንታዊ ምላሽ ሰጥተዋል። ወደዚህ መጠለያ ከመጣሁበት ጊዜ አንስቶ የሥጋ ደዌ በሽተኞች የሆኑ 30 ሰዎች ራሳቸውን ወስነው እንዲጠመቁ ለመርዳት ይሖዋ ተጠቅሞብኛል። ብዙዎቹ ከበሽታው ከዳኑ በኋላ ወደየመጡበት አካባቢ የተመለሱ ሲሆን ጥቂቶች ደግሞ ሞተዋል። አሁን 18 የመንግሥቱ አስፋፊዎች ሲኖሩን 25 ሰዎች በስብሰባዎቻችን ላይ አዘውትረው ይገኛሉ። በሽምግልና የምናገለግለው ሁለት ስንሆን አንድ የጉባኤ አገልጋይና አንድ የዘወትር አቅኚ አሉን። ዛሬ በዚህ መጠለያ ውስጥ የሚገኙ ብዙ ሰዎች ይሖዋን በታማኝነት በማገልገል ላይ መሆናቸውን ስመለከት ከፍተኛ ደስታ ይሰማኛል! እዚህ ስመጣ ብቸኛ እሆናለሁ ብዬ ሰግቼ ነበር፤ ይሁን እንጂ ይሖዋ በሚያስደንቅ መንገድ ባርኮኛል።
ወንድሞቼን በማገልገል የማገኘው ደስታ
ከ1960 ጀምሮ ለሥጋ ደዌ በሽታ እወስድ የነበረውን መድኃኒት ከአምስት ዓመት በፊት አቁሜአለሁ። አሁን እኔም ሆንኩ ሌሎች በጉባኤያችን ውስጥ የሚገኙ ወንድሞች ከበሽታችን ሙሉ በሙሉ ድነናል። በሥጋ ደዌው ምክንያት አንዱን እግሬን ከጉልበቴ በታች ያጣሁና እጆቼን መዘርጋት የማልችል ብሆንም በሽታው ለቅቆኛል።
ከበሽታው ስለዳንኩ መጠለያውን ለቅቄ ለምን ወደ መጣሁበት ተመልሼ እንደማልሄድ አንዳንዶች ይጠይቁኛል። በመጠለያው ውስጥ የምቆይበት በርካታ ምክንያቶች ቢኖሩም ዋነኛው ግን እዚህ ያሉትን ወንድሞች ለመርዳት ያለኝ ፍላጎት ነው። የይሖዋን በጎች መንከባከብ የሚሰጠኝ ደስታ ወደ ቤተሰቤ ብመለስ እነሱ ሊሰጡኝ ከሚችሉት ማንኛውም ነገር ይበልጥብኛል።
የሥጋ ደዌ በሽታ እንዳለብኝ ከማወቄ በፊት ይሖዋን በማወቄ በጣም አመስጋኝ ነኝ። እንደዚያ ባይሆን ኖሮ ሕይወቴን አጠፋ ነበር። ባለፉት ዓመታት ብዙ መከራና ችግር ተፈራርቆብኛል። ይሁን እንጂ ደግፎ ያቆመኝ መድኃኒቱ ሳይሆን ይሖዋ ነበር። ወደኋላ መለስ ብዬ ሳስብ በደስታ እዋጣለሁ፤ ወደፊት በአምላክ መንግሥት ሥር ስለሚፈጸሙ ነገሮች ሳስብ ደግሞ ከዚያ ይበልጥ ደስ ይለኛል።
[በገጽ 25 ላይ የሚገኝ ሣጥን]
የሥጋ ደዌ በሽታ አጭር መግለጫ
የሥጋ ደዌ በሽታ ምንድን ነው?
 በጊዜያችን የሚገኘው የሥጋ ደዌ በሽታ ባሲለስ በሚባል ባክቴሪያ ሳቢያ የሚከሰት ነው። ይህን በሽታ የሚያመጣውን ባክቴሪያ ለመጀመሪያ ጊዜ በ1873 ለይቶ ያወቀው አርሞር ሃንሰን ነው። ሐኪሞች ለሥራው እውቅና ለመስጠት ሲሉ ሥጋ ደዌን የሃንሰን በሽታ ብለውም ይጠሩታል። ይህ ባሲለስ ነርቭን፣ አጥንትን፣ ዓይንንና አንዳንድ የአካል ክፍሎችን ይጎዳል። አብዛኛውን ጊዜ እጅና እግር ስሜት አልባ እንዲሆኑ ያደርጋል። በቶሎ ካልታከሙ በሽታው ፊትን፣ እጅንና እግርን ክፉኛ ይቆራርጣል። በበሽታው ምክንያት የሚሞቱ ሰዎች ቁጥር በጣም አናሳ ነው።
 ፈውስ አለውን? 
 ቀለል ያለው ዓይነት የሥጋ ደዌ በሽታ ያለባቸው ሰዎች ያለ ምንም ሕክምና ይድናሉ። ይበልጥ ከባድ የሆኑት ደግሞ መድኃኒት በመውሰድ ሊድኑ ይችላሉ። በ1950ዎቹ የተቀመመው የመጀመሪያው ፀረ ሥጋ ደዌ መድኃኒት የመፈወስ አቅሙ አዝጋሚ የነበረ ከመሆኑም በላይ ሥጋ ደዌ አምጪ የሆነው ባሲለስ የተባለው ባክቴሪያ የመድኃኒቱን የመፈወስ ኃይል ስለተቋቋመው ከጊዜ ወደ ጊዜ እየተዳከመ ሄዷል። አዳዲስ መድኃኒቶች የተቀመሙ ሲሆን ከ1980ዎቹ መጀመሪያ ጀምሮ መልቲ ድራግ ቴራፒ የሚባለው የሕክምና ዘዴ በዓለም አቀፍ ደረጃ በሥራ ላይ ውሏል። ይህ የሕክምና ዘዴ ዳፕሶን፣ ሪፋምፒሲን እና ክሎፋዚሚን የተባሉት ሦስት መድኃኒቶች ጥምረት ነው። የተለያዩ መድኃኒቶችን አንድ ላይ አጣምሮ መስጠቱ ባሲለሱን ቢያጠፋውም ይህ ባክቴሪያ ቀደም ሲል ያደረሰውን ጉዳት ግን አይፈውስም። የተለያዩ መድኃኒቶችን አጣምሮ በመስጠት የሚካሄደው ሕክምና ከፍተኛ የመፈወስ አቅም ያለው ነው። በመሆኑም በ1985 የሥጋ ደዌ በሽተኞች ቁጥር 12 ሚልዮን የነበረ ሲሆን በ1996 አጋማሽ ላይ ወደ 1.3 ሚልዮን ዝቅ ብሏል።
 ምን ያህል ተላላፊ ነው?
 የሥጋ ደዌ በሽታ እጅግም ተላላፊ አይደለም። ብዙ ሰዎች በሽታውን ለመቋቋም የሚያስችል በቂ የተፈጥሮ መከላከያ በሰውነታቸው ውስጥ አላቸው። በሽታው በአብዛኛው የሚከሰተው በሽታው ከያዛቸው ሰዎች ጋር ለረዥም ጊዜ በመነካካት ነው። ሐኪሞች ባሲለስ ወደ ሰውነት እንዴት እንደሚገባ በእርግጠኝነት የሚያውቁት ነገር የለም። ይሁን እንጂ በቆዳ ወይም በአፍንጫ በኩል ወደ ሰውነት ይገባል የሚል ግምት አላቸው።
 የበሽታው የወደፊት ሁኔታ
 የሥጋ ደዌ በሽታ “እንደ አንድ ሕዝባዊ የጤና እክል” ተቆጥሮ በ2000 ዓመት ከምድረ ገጽ ለማጥፋት በእቅድ ተይዟል። ይህ ማለት በየትኛውም ማኅበረሰብ ውስጥ ከሚኖሩ ሰዎች መካከል በሥጋ ደዌ በሽታ የሚለከፉት ብዛት ከ10,000 ሰው ከ1 አይበልጥም ማለት ነው። በአምላክ መንግሥት ግዛት ሥር ግን ሙሉ በሙሉ ተጠራርጎ ይጠፋል።​—⁠ኢሳይያስ 33:​24 ምንጭ:- የዓለም የጤና ድርጅት፤ ኢንተርናሽናል ፌዴሬሽን ኦቭ አንቲ ሌፕረሲ አሶሲዬሽንስ፤ እንዲሁም ማንሰንስ ትሮፒካል ዲዚዝስ፤ የ1996 እትም።
[በገጽ 27 ላይ የሚገኝ ሣጥን]
በጊዜያችን ያለው የሥጋ ደዌ በሽታ በመጽሐፍ ቅዱስ ዘመን ከነበረው ጋር ተመሳሳይ ነውን?
 ዛሬ የሕክምና ማስተማሪያ መጻሕፍት ለሥጋ ደዌ በሽታ ትክክለኛውን ትርጉም ይሰጣሉ። በበሽታው ውስጥ የሚገኘው ሚክሮብ ሳይንሳዊ ስሙ ማይኮባክቴሪየም ሌፕሬ ነው። እርግጥ ነው መጽሐፍ ቅዱስ የሕክምና ማስተማሪያ መጽሐፍ አይደለም። በበርካታ የመጽሐፍ ቅዱስ ትርጉሞች ላይ “ሥጋ ደዌ” ተብለው የተተረጎሙት የዕብራይስጥና የግሪክኛ ቃላት ይበልጥ ሰፊ የሆነ ትርጉም ያዘሉ ናቸው። ለምሳሌ ያህል የመጽሐፍ ቅዱሱ ሥጋ ደዌ (ለምጽ) በሰዎች ላይ ብቻ ሳይሆን በልብሶችና በእቃዎች ላይ ጭምር የሚታይ ምልክት ያወጣል። ባሲለስ ግን ይህን አያደርግም።​—⁠ዘሌዋውያን 13:​2, 47፤ 14:​34
 ከዚህም በላይ ዛሬ ሥጋ ደዌ በያዛቸው ሰዎች ላይ የሚታዩ ምልክቶች በመጽሐፍ ቅዱስ ዘመን ለነበረው ሥጋ ደዌ ከተሰጠው መግለጫ ጋር እምብዛም ተመሳሳይነት የላቸውም። አንዳንዶች ይህ የሆነበት ምክንያት ጊዜ እያለፈ በሄደ ቁጥር የበሽታዎች ባሕርይም የሚለዋወጥ በመሆኑ ነው ይላሉ። ሌሎች ደግሞ በመጽሐፍ ቅዱስ ውስጥ የተገለጸው የሥጋ ደዌ ኤም ሌፕሬ በተባለው ሚክሮብ የሚከሰተውን ጨምሮም ይሁን ሳይጨምር ብዛት ያላቸውን የበሽታ ዓይነቶች የሚያመለክት ነው ብለው ያምናሉ።
 ዘ ቲኦሎጂካል ዲክሽነሪ ኦቭ ዘ ኒው ቴስታመንት እንደሚለው በአብዛኛው ሥጋ ደዌ ተብለው የተተረጎሙት ሁለቱም የዕብራይስጥና የግሪክኛ ቃላት “የሚያመለክቱት ተመሳሳይ የሆነን በሽታ ወይም የበሽታዎች ስብስብን ነው። . . . ይህ በሽታ ዛሬ ሥጋ ደዌ ብለን የምንጠራው መሆኑ አጠያያቂ ነው። ይሁን እንጂ ለበሽታው የተሰጠው ትክክለኛ የሕክምና ማብራሪያ [ኢየሱስና የእርሱ ደቀ መዛሙርት ሥጋ ደዌ በሽተኞችን] ስለመፈወሳቸው ለሚናገረው ዘገባ ያለንን ግምት አይቀንሰውም።”
[በገጽ 24 ላይ የሚገኝ ሥዕል]
ጉባኤው በሥጋ ደዌ በሽተኞች መጠለያ ውስጥ ከሚገኘው የመንግሥት አዳራሽ ውጪ ተሰብስቦ
[በገጽ 26 ላይ የሚገኝ ሥዕል]
አይዛያ አዳግቦና እና ባለቤቱ ኒሞታ

